
EL SANTO EVANGELIO SEGUN
SAN LUCAS

12 Ancha zuma Teofilo, tii cartal amquin
cjijrzcuitha, JesucristuZ puntuquiztan. Jesucristuz
nasta tjufiquiztanpacha jaknuZt watchaja, jalla
niiqui ana tjatzicha cherchi Zofiinacaqui. Nii
cherchi Zofiinacaqui wejtnacaquiz tjaajinchit¢ha.
Nizaza yekja Zofiinaczquiz tjaajinchizakazza
JesucristuZz puntuquiztan. Nekztan tsjii kjaz
Zofinacaqui Jesucristuz puntuquiztan cjijrchi¢ha
niiz jaru niiz jaru. 3 NiZaza wejrqui zumpacha
pewcpewczin¢ha jaknuZt JesucristuZz nasta
tjufiquiztanpacha watthaja, jalla nii. Jalla nuz
pewcpewczcu wejrqui pinsichintha Jesucristuz
puntuquiztan cjijrzjapazakaz niiz jaru niiz jaru.
“Jalla niic waliz cjesatha”, cjican pinsichintha
wejt kuzquiz. Jaziqui walja zuma Tedfilo,
amquin tii cartal cjijrZcutha, 4 Jesucristuz puntu
tjaajintanaca zumpacha zizajo.

JUAN BAUTISTAZ NASTAQUI

5 Ima Juan BautistaZ nasan jalla tuz watchicha.
Judea yokquin Herodes cjita pajk jiliriqui
mantifiitacha. NiZaza Zacarias cjita timplu cwitifii
zofi Zelattha. Niiqui Abias cjita t'akquiztantatcha.
NiiZz tjun cjititacha Elisabet. Ninacaqui Aaron
cjita tuquita atchi ejpzquiztan tjonfiitacha. 6 Nii
pucultan lucutiii Zofiiqui Yooz yujcquiziqui
zuma kamafichiztacha. Yooz EpiZ mantitacama
kamiiitacha. Jalla nuz kaman ana thjul ujmi
ninacz quintra tjeezfii atasachajecmi. 7Ninacaqui

ana zinta majchchiztacha. Elisabet cjitiqui ana
wira matifitacha. Nii oraqui pucultan lucutifii
chawc chawcwatatha.

8 Tsjii nooj Zacarias t'akquiztan turnuz
tjonattha, Yooz sirwizjapa timpluquiz. Jalla
niztiquiztan  Zacariasqui Yooz  sirwattha
timpluquiz. 9 Nii timplu cwitifiinacaqui tsjii
zofi inzinzu tjaazii illzfiipantakalcha. Nekztan
Zacariizquiz illzicha. Jalla nuz illztaZ cjen
Zacariasqui Yooz timpluquiz luzzitha, inzinzu
tjaaziii. 10 Jalla nii inzinzu tjaaziii oraqui tama
Zofiinacaqui Yoozquin mayizican Zelat¢ha timplu
zancu. 11Jalla nekztanaqui tsjii Yooz anjilaqui
Zacariizquiz parisquichitha timpluquiz.  Nii
anjilaqui inzinzu altarZ Zew latuquiz tsijtsi¢ha.
12 Anjila cherzcu Zacariasqui kuz turwaysi
cjissicha, ancha tsucchit¢ha. 13 Anjilaqui cjichi¢ha:

—Zacarias, ana am tsuca. Yoozqui amiZ may-
izitaqui nonzitha. Jalla niZtiquiztan Yoozqui
am Elisabet cjiti tjunaquiz lucmajch wawaz ma-
jtkataquitha. Jalla nuZ majttan am wawaqui Juan
cjita tjuuchiz cjequitha. 14-15]Jalla nii am majchqui
walja pajk jiliriZz cjequitha Yooz EjpZ yujcquiz-
iqui. Jalla nil majttiquiztanaqui, amqui cuntin-
tum cjequitha, walja chipsnaquitha. NiZaza
walja zofiinacami chipsnaquitha, am tjunaz majt-
tiquiztanaqui. Am majchqui vinumi awarintimi
ana licaquicha. Ima maa pjuchquiztan ulnan
Yooz Espiritu Santuqui am majch kuzquiz luza-
quitha. 16 Am majchqui walja Israel wajtchiz
Zofiinaca Yooz EjpZquin wilta sirwizkataquitha.
17 Nizaza am majchqui ima Jesucristuz ojklayan
ojklayaquitha, Yooz taku paljaycan. Cjufizna.

Tuqui timpuqui tsjii Yooz puntu paljayiii pro-
feta Zelattha, Elias cjita. Yooz Espiritu Santuqui
nii Eliasquiz YooziZ tjaata taku paljayskatchicha.
Jalla nii tjaata taku paljaychi¢ha Eliasqui, ana
ekscu. Yoozquin tjurt'ifii kuzziztatha. Jalla
niZtapacha Yooz Espiritu Santuqui am majchquiz
YooziZ tjaata taku paljayskataquicha. Niiz paljay-
tiquiztan ejpZtanami maatinacztanami wilta zu-
manskataquitha. Nizaza am majch paljaytiquiz-
tan ana Yooz kuzcama kamiii Zofiinacami Yooz
kuzcama kamiii cjisnaquitha. Jalla niZztiquiztan
Israel wajtchiz Zofiinacaqui Yooz Majch tjonz tjufii
tjewznaquitha. Zuma kamcan, ninacaqui tjewz-
naquitha, Yooz Majch zuma risiwt'isjapa. —]Jalla
nuz Zacariizquiz paljaychitha nii Yooz anjilaqui.

18 Nekztan Zacariasqui anjilzquiz pewczicha,
tuZ cjican:

—¢Ultim werara amiz chiitajo? ¢Jaknuzt ziza-
sajo? Wejrqui walja chawc Zoifitla pero. Wejt
maatakami chawc Zon zakazza.

19Nii anjilaqui kjaazicha, tuZ cjican:

—Wejrqui Gabriel cjitit¢ha. Yooz manta
payifitcha. Yoozqui wejr mantiZquitha amquiz tii
zuma takunaca maznajo. 20 Amqui weriZ chiita
ana criitiquiztan, upam cjisnaqui¢ha, am maati
majtzcama. YooziZ pinsita tjuilquiz weriz chiita
takuqui cumplisnaquitha. —Jalla nuZz chiichi¢ha
anjilaqui.

21 Zacarfas timplu kjuyltan azka Zzelatcha,
ulanZquiz oraqui watatt¢ha. Jalla niZtiquiztan
tjewziii  Zofiinacaqui ~ Kuzquiz  pinsichicha,
kjaztiquiztan ana ulanZquejo, jalla nii.
Zofinacaqui zancu muzpa tjewznattha, Zacarias

ulanZquizcama. 22 Nekztanaqui Zacariasqui
azktanalla ulanzquichitha. Pero ana jaknuZt
chii atchi¢ha. Jalla niZtiquiztan nii zawnc Zejlii
Zofiinacaqui ispantichitha. “Timplu  kjuyltan
anjilztan zalzizlani”, jalla nuZ cjeyassitha. Upa
cjissiZ cjen Zacariasqui Zofiinaczquiz KkjarZztan
paljaychicha.

23 Tsjii kjaz majquiztan Zacariasqui timplu
cwitis turnu cumplichi¢ha. Nii tjufiinaca ZerZcu,
persun kjuya ojkchitha. 24 Wirufiaqui niiZ Elisa-
bet cjiti tjunqui ica cjissin¢tha. Nekztan Elisabet
tsjii pjijska jiiz kjuyaran Zelaté¢ha. Ana kjuyquiz-
tan kjuya ojklaychin¢ha. Naaqui persun kuzquiz
pinsichin¢ha tuz cjican: 25 “Yooz Jiliriqui wejr
cjufizcu, wejtquiz ickatchitha. Jaziqui Zofiinacaqui
anaz iya wejr ifiarasacha”.

JESUCRISTUZ NASTAQUI MAZINTACHA

26 Nekztanaqui sojta jiizquiztan Elisabet
ickattanaqui, Yoozqui Gabriel cjita anjila
cuchanzquichitha Galilea cjita yokquin, Nazaret
cjita wajtquiz. 27 Nii wajtquiz tsjaa tunsill
tur Zelattcha Maria cjiti. David cjita atchi
ejpZquiztan tjonifitacha.  Mariiqui José cjita
zonztan Kkazzintatha zalzjapa. Yoozqui naa
Mariaquiz anjila cuchanzquichitha. 28 Naaquiz
tjonZcu, anjilaqui paljaychitha, tuz cjican:

—~Cullacalla, Yooz k'ayam¢ha amqui. Yooz kjar-
quizza. NiZaza Yoozqui amtan chicapachatha.
Yoozqui tjapa maatakZquiztanam amquiz juc'ant
wali favoraZz paaquitha. —Jalla nuz tsaanchitha
anjilaqui.

29 Anjilz taku nonZcu Mariiqui ispantichin¢ha.
Kuzquiz pinst'ichintha, nii tsaantaqui anal intin-
tasatha, cjican. 30 Nekztanaqui anjilaqui naaquiz
cjichi¢ha:

—Maria, ana tsucaquiz amqui. Yoozqui amquiz
wali pajk favora paaquitha. 31Jalla niztiquiztan
amqui icaquitha. Lucmajch wawchizim cje-
quicha. Nii wawaqui Jesus cjita tjuuchiz cje-
quitha. 32 Tsjii noojiqui nii am majchqui wali
pajk jiliriz cjequitha. Arajpach Yooz EjpZz Ma-
jchpantha niiqui. Werar Yooz Ejpqui niiZ Ma-
jchquiz pajk mantifi cjiskataquitha, Israel wa-
jtchiz ZofiinacZjapa. Am David cjita atchi ejptatha
tuquita pajk mantifiiqui. Jalla niZta pajk man-
tifii cjequitha am majchqui. 33 Israel wajtchiz
Zofiinaca wiflayaz mantaquitha. NiiZ mantitaqui
wiflayaz Zelaquitha. AnaZ tucuzinznasatha. —
NuZ paljaychitha anjilaqui.

34 Nekztanaqui Mariiqui anjilzquiz
pewczintha, tuz cjican:

—¢Jaknuzt tii cjesaya? Wejrqui ana luctaka pa-
jutha.

35Nii anjilaqui kjaazitha, tuz cjican:

—Yooz Espiritu Santuqui amquiz tjonz-
naquicha. Jalla nuz tjonan arajpach Yoozqui niiz
aztan tsjiriZztakaz weezcaquitha am juntufi. Nii
oraqui Yooz Espiritu Santuqui am t'icznaquitha.
Jalla niZtiquiztan nii am maatiqui juc'ant zuma
lijitum kamafichiz cjequi¢tha. Yooz Majchpantha
niiqui. 36 NiZaza amquiz maznutha tuZz, am
jamillquiztan Elisabet cjitiqui ickatchitatha,
chawc Zon cjenami. Tuquiqui Zofiinacaqui
Elisabet puntuquiztan cjifiitacha: “Naa Zontha

ana matifiqui” cjicanaqui. Jaziqui sojta jiizkaz
icchintha. 37 Yoozqui ¢hjulumipankaz paasacha.
—TJalla nuz chiichi¢ha anjilaqui.

38 Nekztanaqui Mariiqui cjichin¢ha:

—Wejrqui Yooz JiliriZ mantitacama kamif
Zzonttha. Yoozqui wejtquizimi amiz chiitacama
paaj cjila.

Jalla nuz MariaZ chiitan, anjilaqui ojkchicha.

MARIAZ ELISABETAQUIN OJKTA

39 Nekztanaqui tsjii kjaz majquiztan Mariiqui
zati parijju ojkchin¢ha Judea cjita Kkolta
curunacchiz yokquin. 40 Jalla nicju Zacarias
kjuya luzzin¢ha. Kjuya luzcu Elisabetaquiz

tsaanchincha. 41 Nuz MariaZ tsaanan Elisabeta
wawaqui pjuch kjuyl cjenpacha kissitha.

Nekztanaqui nii oraqui Espiritu Santuqui naa
Elisabetaquiz luzzitha niZaza chiikatchitha.
42 Jalla nekztan naaqui alto tawkZtan Mariaquiz
paljaychintha, tuz cjican:

—Yoozqui amquiz tjapa maatakZquiztanami
wali pajk favora paachicha. NiZzaza nii
am majchqui walja honorchiz cjesaz cjila.
43 ;Kjaztiquiztan taa arajpach JilirZz maaqui
wejtquin tjonZzquejo? Wejrqui inakazttha. Anal
waquisucha. 44 AmiZ tsaanta taku nonZzcu, wejt
wawaqui pjuchquiz ancha cuntintu kis kissic¢ha.
45YooziZ apayZquita taku criichamé¢ha, nii Yooziz
chiita takucama cumplisnaqui¢ha, jalla nii
criichamtha. Jalla niZtiquiztan zuma cuntintum
cjequitha. Nuz cjichintha Elisabetqui.

46 Nekztanaqui Mariiqui chiichintha, tuz cjican:

“Wejt Yooz Jiliriz honoral waytatha. 47 Wejt
Liwriifii YooziZ cjen, wejt kuzmi anchaZz
chiptha. 4849 Wejrqui inakazttha. Yooz
mantitacama kamifi Zont¢ha.  Yoozqui
wejtquiz cjufizquichicha.  Jaziqui walja
azziz Yooz Ejpqui wejtquiz t'iczitha.
Jalla nuz wejtquiz pajk obra paachicha.
Tekztan nawjcchuc tjapa Zofiinacaqui wejt
puntuquiztan parlaquitha: ‘Yoozqui
naaquiz zuma favora paachictha’,
cjican. Werar Yoozqui jecZquiztanami
juc'anti zumapankazza. 50 Yoozqui
tjapa niizquin rispitiii = Zofiinaczquiz
okzfiipancha, watay wata okzhipancha.
51 Yoozza walja pajk obranaca paafiiqui.
Mit kuzziz Zofiinacaz pinsitanaca inakaz
cjissa. 52 Walja azziz jilirinaca jwessa
ninacz puestuquiztan.  Antiz humilde
kuzziz Zofiinaca honorchiz cjiskattha.
53 NiZzaza jakziltat ana cusasanacchiz
t'akjiri Zejl¢haja, jalla nii t'akjirinaczquiz
walja cusasanaca tjaaquitha Yoozqui.
Antiz ricachunzcazti laachi kjarquiz
ana ¢hjulchiz quejpkataquicha.
5455 Nizaza Yoozqui uthum tuquita
atchi ejpnaczquizimi, AbrahamZquizimi,
Abraham? majchmaatinaczquizimi,
jalla ninacZzquizimi taku tjaachicha,
ninaca tirapan okznajo. Jalla nuz okZcu
Yoozqui walja yanaptha Israel wajtchiz
Yooz sirwifli Zofiinaczquin, ninaca ana
tjatsfiicha”.

Jalla nuZ chiichint¢ha Mariiqui.

56 Tsjii ¢hjep jiiz Mariiqui Elisabetatan kam-
chintha. Nekztan quejpchin¢ha naaza persun
kjuya.

JUAN BAUTISTAZ NASTA

57Naa Elisabeta majtz tjufliqui irantizquichitha.
Nekztan lucmajch wawa majtchin¢ha. 58 Jalla
nuz cjen, Yoozqui Elisabetaquiz ancha zuma
favora paachitha. Jalla nii quintu zizcuqui,
Elisabeta wisinunacami jamillanacami naaquin
tjonzfi ojkchi¢cha. Nekztan ninacaZ tjonZtan,
Elisabetaqui ancha cuntintutakaltha. Ninacami
cuntintuzakaztacha. 59 Jalla nekztan quinsakal
tjufiquiztan Zacariastan Elisabetatan timplu
ojkchitha wawa chimpus cuztrumpi paakatzjapa.
Nii cuztrumpi paatan ejpZz tjuuZtan tjuuzkatz
pecat¢ha, Zacarias cjican. 60 WawZ maaqui
cjichintha:

—Ana?. Tii wejt maatiqui Juan cjita tjuuchiz-
panz cjequitha.

61 Partinacazti pewczitha:

—¢Kjaztiquiztan niZta tjuuskatz pecjo? Am
jamillanacquiztan anaz niZta tjuuqui Zejl¢ha.

62 Jalla nekztanaqui wawZ ejpZquiz KkjarZtan
pewczitha, t¢hjul tjuuchizim pecas, jalla nii.
63 Ejpqui tsjii maychicha, tjuu cjijrzjapa.
Nekztanaqui cjijrchicha, tuZz cjican: “Wejt
maatiqui Juan cjitaZ cjequitha”. Nekztanaqui
tjappacha ispantichi¢ha nii puntuquiztan. 64 Nii
orapacha Zacariasqui wilta chiifii cjissi¢ha. Jalla
nuz wilta chii atcan, Yooz honora paljaychitha.
65 Jalla nuZz cjen wisinunacami ispantichi
quirchicha. Tjapa kjutfii nii Judea yokaran

nii quintu ojkchicha. 66 Tjappacha nii quintu

zizfii Zofiinacaqui kuzquiz pinsichi¢ha:  “¢Tii

uzaqui ¢hjulut cjisnaquejo?” cjican. Yooz
kjarquizpantacha nii wawaqui.

67 Nekztanaqui Yooz Espiritu Santuqui
Zacariizquiz chiikatchi¢ha. Jalla niZtiquiztan
Zacariasqui YooziZ tjaata takucama paljaychitha,
tuZ cjican:

68 “Yooz Jiliri honorchiz cjilalla. Niitha Israel
Zofiinacz Yoozqui. Uthum Yoozqui
niiZ mantitacama kamfi Zofinaczquin
cjufizicha. Jaziqui liwriita cjequitha
uthumqui. %9 Yoozqui walja azziz Liwriifii
cuchanzquichitha, uthumnacaquiz.
DavidZ majch maatinaczquiztanpacha
majttatha nii Liwriifiiqui. David cjitaqui
Yooz mantitacama kamiiitacha. 70 Tuqui
timpuquiztanpacha jalla nuZupan Yoozqui
taku tjaachicha. Yooz taku paljayii
Zofiinacaqui niiZ jaru niiZz jaru nii YooziZz
tjaata taku mazmazzicha. 71 Nii maztaqui
tuzutacha: ‘LiwriitachumZ cjequitha,
uthum  quintra  Zofiinaczquiztanami,
uthum chjaawjkatiii ZofiinacZzquiztanami’.
72 Yooz Ejpqui uthum tuquita atchi
ejpnaczquiz taku tjaachitha, tuz cjican:
‘Wejrqui  anthucaquiz tira okznificha.
WeriZz zuma tjaata taku anal tjatsnacha’.
73 Nizaza Yooz Ejpqui uthum tuquita
Abraham ejpzZquiz taku juramintuZtan
tjaachitha, nijjapami  uthumjapami.
74 Uthum quintra Zofiinaczquiztanami
liwriitanaqui, uthumqui ana ekscu

Yoozquin sirwasatha. 75 NiZaza
uthumqui Yooz kuzcamakaz zuma lijituma
kamaquitha. Jalla nuz kamcan u¢thumqui
Yooz sirwaquitha ticzcama”. 76-77 NiZaza
Zacariasqui tira paljaychitha, tuz cjican:
“Juan, wejt maati, amqui Jesus ]Jilirz
tjonz tuqui ojklayaquitha, Israel Zofiinaca
nii zuma tjewznajo. Amqui jaknuZt
Zofinacz ujnacami pertunta cjethaja, jalla
nii intintiskataquitha. ZofiinacZ ujnaca
pertunta cjen, liwriitaZz cjequicha. Jalla
nuZz intintiskattiquiztanaqui  profeta
cjitam  cjequicha amqui, arajpach
YooziZz tjaata taku paljayni profeta.
78 Yoozqui uthum ancha okzfiZz cjen
uthum liwriyaquitha.  Tsewctanpacha
tsjil Liwriifii cuchanzquichitha,
uthum kuzquiz tjuiiiztakaz kjanajo.
Jalla  niZtiquiztan ew timpuZtakaz
cjequitha. 79 Jalla nii Liwriifiiqui zuma
Kjanacamapanz Yooz zuma kamafi
jicz  tjeeznaquitha, = zumchiquiztakaz
kamiii Zofiinaczquizimi, ticzquiztan ekshii
Zofinaczquizimi. Nizaza nii Liwriifiiqui
uthum zuma irpaquitha, Yooz EjpZtanami
uthumtanami zumanznajo”.

Jalla nuz cjichitha Zacariasqui.

80 Nekztanaqui nii Juan cjita uzaqui pajkchicha.
Zapuru juc'anti Yoozquin tjurt'ifii kuzziztatha.
Jalla nekztanaqui tsjii ch'ekti yokquin ojklay-

attha, Israel wajtchiz Zofiinaczquiz niiZ obra tjeez-
cama.

JESUCRISTUZ NASTA

1 Jalla nii timpuquiz tsjii walja chawc jiliri
Zelatcha, Augusto cjita. Nii chawc jiliriqui man-
tichit¢ha, tuz cjican:

—Tjappacha Zofinacaqui tjuu apun-
tiskataquitha.

2Nii timpuquiz Cirenio cjita jiliri Zelatcha, Siria
yokchiz Zofiinaca mantifii. Jalla nii timpuquiz
primir censuqui watchitha. 3 Nekztanaqui
tjapa Zofiinacaqui persun watja ojkspantacha,
persun tjuu apuntiskati. 4Jalla nuZ cjen José cjita
Zofiqui Galilea cjita provinsiquiztan, Nazaret
cjita wajtquiztan ulanZquichitha. Judea cjita
provinsiquin, Belén cjita wajtquin ojkchi¢ha. Jalla
nicju David cjita tuquita atchi ejpqui nassitatha.
DavidZ majchmaatquiztan tjonfitacha Josequi.
5> Jalla nuZ cjen nicju ojkchitha, tjuu apuntiskati.
Maria cjiti turatan zalzjapa kazzitatha Josequi.
Nii oraqui naa Mariiqui Espiritu Santuz
t'icztatacha. Juztan Mariatan pucultan ojkchicha,
tjuu apuntiskati. 6 Belén wajtquin irantiZcu,
Maria majts oraqui tjonchi¢cha. 7 Jalla nicju
Mariiqui primir wawa majtchintha, Belén
wajtquiz, animalZ tjajz kjuyquiz. Wawaqui paf
awallZtan capZtatacha. Jalla nuZ capZcu animalZ
tjajz kjuyquiz t'apztatacha. AnaZz iya alujamintu
wajtchucatatha.

AWATIRINACAQUI  JESUSIZQUIZ  RISPITI
TJONCHICHA

8 Belén wajt Zcatiran uuzi itzfii awatirinaca
Zelat¢cha. Awatirinacaqui pakara uuzi itziitacha

pamparanpacha. 9Jalla nuz zelan tiripintit Yooz
anjilaqui jeczquichicha. Tsewctan ninacZ kjutfii
walja kjanzquichicha. NuZz cherZcuninacaqui an-
cha tsucchic¢ha. 10]Jalla nekztanaqui nii anjilaqui
cjichi¢ha:

—Ana tsuca anchucqui. Zuma quintul zji-
jcZzcucha. Tsjii Liwriifiiqui tjapa ZofiinacZtajapa
cuchanZquitatha. Jalla niiZ cjen Zofiinacaqui zuma
cuntintuz cjequicha. 11 Tii zeziqui DavidZ wa-
jtquiziqui tsjii wawa majttatha. Jalla niiqui Jesu-
cristo Yoozza, anchuc Liwriifii. 12 An¢hucqui nii
wawa wachaquit¢ha pafi awallZtan capZta; niZaza
animalZ? tjajz kjuyquiz t'apZta wachaquitha. Jalla
nuZ waztaZ cjen sifiala cuntaztakaz cjequitha.
Jalla nuz cjenaqui anthucqui zizaquicha, cheka-
pan weraraZ chiitkalala, niiqui. —NuZ cjichitha
anjilaqui.

13Jalla nekztan anjilZztan chica tama Yooz anji-
lanacaqui tsewctan jecZquichizakazza. Yooz anji-
lanacaqui Yooz honora waytichic¢ha, tuz cjican:

14 _Tsewcta arajpach Yooz honorchiz cjilalla.
Nizaza tii yokquiziqui Yooz okZta Zofiinaca zuma
cuntintu kuzziz cjilalla.

15 Jalla nuZ chiiZzcu, Yooz anjilanacaqui tsewc
arajpacha quejpchicha. Nekztan nii awatiri-
nacaqui porapat parlassitha, tuz cjican:

—Anjilaz maztaqui arajpach Yoozquiztan
tjonchikalala. Tsjii Liwriifii majttakalala. Jalla
nii cheriz Belén watjaZ ojklalla.

16 Jalla nekztanaqui awatirinacaqui zati pariju
ojkchitha. Belén wajtquin animalZ tjajz kjuyquiz
luzzicha. Nekzpacha awatirinacaqui zalchitha
Mariatan Juztan wawa t'apzi. 17 NinacZtan zalZcu



SAN LUCAS 2:18 xiii SAN LUCAS 2:23

tjappacha Yooz anjilaz chiitanaca nii wawZ pun-
tuquiztan quint'ichicha. 18 Awatirinacaz nuZ maz-
tiquiztan, tjappacha nonzfi Zofiinacaqui ispan-
tichi¢cha. 19 Mariizti persun kuzquiz nii mazta
chjojchin¢ha. Nii mazta puntuquiz pinsican walja
pinsamintu aptazzintha. 20 Awatirinacaqui uuzi
ichi quejpchitha. Nizaza Yooz honora paljay-
chitha, tuz cjican:

—Yoozza chekanaqui. Ancha wali¢tha u¢thum?
nonztanaca, uthum? chertanacami. Yooz anji-
laz chiitacama niZtapacha cherchin¢chumla. —
Jalla nuZ cjican Yooz honora waytissi¢cha awatiri-
nacaqui.

JESUSAQUI TIMPLUQUIN CHJICHTACHA

21 Majttiquiztan quinsakal tjufiquiziqui jalla
nekztan nii wawZquiz chimpuz cuztrumpi
paachitha. Ima Mariaz ican, Yooz anjilaqui
Mariaquiz chiichitha, “Jesus cjita cjequicha amiz
primir majtta wawaqui”. Jalla niZtiquiztan nii
anjilaz chiita tjuuZztan tjuuzkatchic¢ha.

22 Tuquitanpacha tsjii taku mantichitha
Moisesqui, tuZz cjican: “MajtZzcu ima pusi
tunc tjuiiz cjen, maatakanacaqui Yooz sirwiz
cuzturumpinaca ana payi atasacha. Pusi
tunc tjufiiz tjonan, timpluquiz tsjii cuztrumpi
paazpantha. Jalla nekztanaqui wilta Yooz
sirwiz cuztrumpiZz paasatha”. Jalla niZtiquiztan
majtta tjufiquiztan pusi tunc tjufii pjojkan Juztan
Mariatan ninacz wawa chjitchitha Jerusalén cjita
watja. Jalla nicju timpluquin ojkchitha wawa
Yoozquin cumpjii. 23 Tsjii Yooz liiqui tuz cjichitha,
“Primir lucmajch wawa majtZzcu, Yoozquin

cumpjitaZz cjequicha Yooz sirwajo”. NuZ Yooz lii
ut'aysiZ cjenlii jaru cumplichi¢ha. 24 Yooz mantita
lii jaru nii lucutifiiqui ojkchi¢ha. Yooz liiqui zakaz
cjicha: “Tsjii pariza paluma uz tsjii pariza weZla
palomaZztakaz Yoozquin tjaaspantha”. Jaziqui
nuzupan Yoozquin tjaachitha.

25 Nii timpuqui Jerusalenquiz tsjii Simeodn
cjita Zofi Zelat¢ha. Nii Zohiqui Yooz kuzcama
kamiiitacha; Yooz lii jaru kamifitacha. NiZaza
Israel wajtchiz Zofiinacz Liwriifii tjewzitha.
Simeonqui Espiritu SantuZ irpita Zofipantacha.
26 Espiritu  Santuqui  SimeonZquiz taku
tjaachitha, tuz cjican: “Ima ticzcan, amqui
Yooz cuchanZquita Liwriifii Jiliri cheraquitha”.
27 Jalla nuz taku tjaatiquiztanaqui Espiritu
Santuqui Simedn irpichitha timplu kjutfii.
Nii oraqui Jesusiz maa ejpqui nii timpluquin
chjitchitha.  Nekziqui JesusiZzquiz mantita lii
jaru cumplichi¢ha. 28 Jesusa cjita wawa cherZcu,
Simeonqui kjarztan kaazitha. Jalla nuz kaaZcu,
Yooz honorchiz cjeyajo, tuz cjichi¢ha:

9 —Yooz Tata, wejrqui amiZ mantitacama

kamifi Zofitcha. Tuquiqui wejtquiz taku
tjaachamtha. Anziqui amiZz chiita taku
cumplichamé¢ha. Jaziqui tiZztiquiztanaqui

cuntintul ticznasatha. 30 Jaziqui wejt persun
¢hjujcZtan tii amiZ cuchanZquita Liwriifii
cherchinc¢ha. 31 Tjappacha tii muntuquiz Zejlii
Zofiinacztajapa tii Liwriifii cuchanzquichamtha.
32 Tii Liwriifiiz cjen, Israel Zofiinaczquizimi
parti Zofiinaczquizimi Yooz kamaf jicz tjeeZtaZ
cjequitha, liwriita cjeyajo. Nizaza tii Liwriifiiz

cjen, Israel wajtchiz Zofiinacaqui zuma honorchiz
cjisnaquitha. —Jalla nuZ chiichi¢ha Simeonaqui.

33 Simeon? chiitiquiztan JesusiZ maa ejpqui ni-
nacz kuzquiz ispantichi¢ha. 34 Nekztanaqui Sime-
onaqui ninaczta Yoozquin mayizichitha walikaz
cjeyajo. Nizaza Jesusiz maaquiz paljaychitha, tuz
cjican:

—Werarapanthay, tii wawaz cjen walja Israel
wajtchiz Zofiinaca liwriitapanZ cjequitha. Nizaza
tii wawaZz cjen yekjapa Israel wajtchiz Zofiinacazti
ujquin tjojtznaquictha. Tiiqui walja chawc jiliri-
panz cjequitha. Pero walja Zofiinacaqui nii anaZz
rispitaquitha, YooziZ cuchanZquita cjenami. 35 Tii
wawaZz cjen ZofiinacaZ kuzquiz pinsitanacaqui paj-
taZ cjequictha. NiZzaza Maria, amqui tii wawaZz cjen
ancha llaquitam cjequitha. —Jalla nuz mazzi¢ha
Simeonaqui.

36-37 Nii oraqui tsjaa Ana cjiti Zon Zelattha,
timpluquiz zakaz. Naatatha Yooz taku paljayiii
profetqui. Jalla naaqui Fanuelz majttacha, Aser
cjita t'akquiztan. Pakallawk wata zalztiquiztan,
naaza lucuqui ticzicha. Anziqui walja chawc
Zontatha. Quinsakalc tunca pusin watchiztatha
naa Zewqui; timpluquiztan anapan ulnifitacha.
Ayunascan Yoozquin mayizican, Yooz EjpZquin
sirwifitatha majifiami weenami. 38 Jesus cjita
wawa timpluquiz Zelan, nii orapacha Ana cjiti
zonqui nii wawZtan zalchin¢ha. NuZz zalZcu
Yoozquin sparaquiZ cjichin¢ha. Nekztan nii waw?
puntu paljayikalltichin¢ha Jerusalén watja liwriiz
tjufii tjewziinaczquiz.

JESUSAQUI PAJKCHICHA

39 Tjapa Yooz mantita lii cumplizcuqui Jesusiz
maa ejpqui Galilea yokquin quejpchi¢ha. Niiz
persun watja Nazaret cjita quejpchicha. 40Jalla nii
wajtquinaqui nii uzaqui pajkchicha. Tsjan tjupiy
nizaza tsjan ¢hjultaki ziziii cjissi¢cha. Yooz Ejpqui
nii walja cwitichitha, niZzaza yanapchicha.

41 Zapa wata niiZ maa ejpqui Jerusalenquin
ojkchitha, pascua pjijsta payi. 42 Jesusaqui tunca-
pan wajtchiz cjen, niiz jamillztan Jerusalenquin
ojkchitha pascua pjijsta cuztrumpi payi. 43]Jalla
nekztan pjijsta ZerZzcuqui, quejpchi¢ha ninacaqui.
Jesus uzazti Jerusalén wajtquiz eclichi¢ha. Niiz
maa ejp ana eclifii naychitha. 44 NiiZ maa ejpqui
pinsattha, “NiiZ mazinacZtanZ caa”, cjican. Jalla
nuz cjen niiZ maa ejpqui ojkchit¢ha tsjii nooj in-
tiru. Pero tjuii kattan, Jesusa kjurchi¢ha jamil-
lanaczquin niZaza ocjalZ maziran. 45 Maa ejpqui
Jesusa ana wathi atchitha. Jalla nekztanaqui
Jerusalén watja quejpchitha, jalla nicju kjurzjapa.

46 Tsjii thjep majquiztan, maa ejpqui Jesus
watchitha timplu kjuyla. Timpluquiz Israel lii
tjaajifii maestrunacztan Zelat¢tha. Maestrunacz
takunaca nonznattha. Y niZzaza maestrunaczquiz
pewcznattha Jesusaqui. 47 Nii uzaz paljayta taku
nonzcu tjapa Zofinacaqui ispantichi¢ha, nii uzaZz
nuz ¢hjulumi zizfiiz chiyan. 48 Jalla nekztanaqui
nuZ Zejliii cherZcu, ispantichi cjissicha maa ejpmi.
Nekztanaqui niiZ maaqui chiiZzinchintha:

—Aay, tii wejt uza jay. ¢Kjaztiquiztan am
niZzta eclichamta? Am ancha llaquita kjurch-
in¢ha wejrnacqui. —Jalla nuZz maaqui niizquiz
chiizinchinéha.

49 Jalla nekztanaqui Jesusaqui maaquiz
kjaazitha, tuz cjican:

—¢Wejr tjapa kjuthii kjurchamkaya? Wejt per-
sun EjpZz kjuyquiz Zejlstanpantatha wejtlaqui.
¢Jallanii ana zizzat amya?

50 Jalla nuz chiyan niiZ maa ejpqui ana intin-

tazzicha. _ _ _
51 Nekztanaqui Jesusaqui maa ejpZtan Nazaret

cjita watja ojkchi¢ha. Nicju irantiZcu maa epiz
mantitanaca caziipanikaztacha. @ Maaqui jalla
niiZ nuz wattanacquiztan kuzquiz chjojchintha.
52 Jalla nekztan Jesusaqui tsjan pajkchicha.
Nizaza tsjan zizfii pinsamintuchiztatha. Yooz
Ejpmi Zofiinacami niiZ cjen cuntintutacha.

3

JUAN BAUTISTAQUI YOOZ TAKU PALJAY-
CHICHA

1Zacarias Juan cjita majchqui Yooz taku paljayi
kallantichi¢ha. Jalla nii timpuquiz tii jilirinaca
zelattha. Tsjiiqui Tiberio cjitatacha, juc'ant chawc
jiliritatha niiqui. Tunca pjijskan wata jiliri cji-
can mantichi¢cha. NiZaza tira mantifiipantacha.
Tsjiizufiqui Poncio Pilato cjitatatha. Niiqui man-
tichi¢ha Judea cjita yokquin. Tsjiizufiqui Herodes
cjitatatha. Niiqui Galilea yokquin chawc jiliri-
tatha. NiiZ lajkqui Felipe cjitata¢ha. Nii Felipiqui
Iturea cjita yoka, Traconite cjita yoka, jalla nii
pizc yokquin mantifiitacha. Tsjiizufiqui Lisanias
cjitatacha. Niiqui Abilinia cjita yokquin man-
tifiitacha. Nil timpuqui ninacatatha pajk jiliri-
nacaqui. 2 NiZaza nii timpuqui Anastan Caifas-
tan timplu chawc jilirinacata¢ha. Nii timpuqui

Juanqui Zelattha tsjii ch'ekti yokquin. Jalla nuz
Zelan Yoozqui JuanZzquiz takunaca paljaychitha.
3Nekztan Juanqui tjapa kjutfii Jorddn puj yokaran
ojklaychitha. Nicju Zofinaczquiz paljaychitha,
tuz cjican:

—Anthucqui kuznacaz campiya; Yoozquin
kuzziz cjisna. Nekztan anthuca ujnaca pertunta
cjequitha. Jalla nekztanaqui bautistaz cjesatha.
—TJalla nuz paljaychitha Juanqui.

4Tuquita tsjii Isaias cjita Yooz taku paljayiii pro-
feta Zelattha. Niiz cjijrta takucama watchitha.
Jalla tuz cjican, cjijrchitha:

“Ch'ekti yokquin tsjii Zofiiqui altu tawkZtan pal-
jayZcaquitha, tuz cjican: ‘Tsjii chawc jili-
riz tjonaquitha. Jaziqui zuma kamafi jicz
tjaczna. Tsjii zuma jicztakaz anthuca kuz-
naca zumpacha tjaczna, y niZzaza zuma li-
jitumapanZ cjee. 5 K'awanaca liwj tjatt-
jatzna. Curunacami lumanacami zumpac-
haZz wijajrzna, nii jicz zuma zok'o okajo.
Nizaza nii t'ojonacaqui zumpacha Kkjujz-
catzna. Jalla nuz zuma kamaf jicz tjacz-
naquitha. ¢ Nii chawec jiliriZ tjontan, tjapa
til muntuquiz Zejliii Zofiinacami Yooz EpiZ
cuchanzquita Liwriifiiz cheraquic¢ha’ ”.

JallanuZ cjican cjijrchi¢ha nii Isaias cjita Zofiiqui.

JUAN BAUTISTAQUI ZONINACZQUIZ
CHIIZINCHICHA

7 Nekztanaqui Zofiinacaqui tjapa watjanacquiz-
tan ulanzquichitha, JuanZ bautista cjisjapa. Juan-
qui nii ZofiinacZzquiz cjichicha:

—Zkora irata incalliii Zofiinaca. Yooz Ejpqui
ujchiz Zofiinaca wajillaz casticaquitha.  ¢Ject
anthucaquiz nii mazzejo? ¢Nii casticu atipzjapa
wejtquinZ tjonya? & Kuz campiichinthuczlaj
niiqui, zumapankaz kamaquitha, anthuca
campiita kuz kjana tjeezjapa. An¢hucqui anaz mit
kuzziz porapat chiyasaquitha, tuz cjican: “Wejr-
nacqui Abraham? majchmaatinaczquiztanpacha
tjonificha. Yoozqui anaZ wejrnaca casticasacha”.
Jalla niZzta ana chiichiiz waquisi¢cha anthucqui.
Yoozqui tii maznacquiztan Abraham?
majchmaatinaca paasactha. 9 Anchucqui tsjii
frut muntiztakazza. Ana zuma fruta pookiii
muntiqui k'aachtaz cjequicha jir achtan. Jalla
nuz k'aachtiquiztanaqui, ujtaz cjequitha. Jalla
nizta irataz an¢hucaquiz wataqui¢ha. Ana zuma
kamafichiz Zofiinaca castictaZz cjequitha. —NuZz
cjican paljaychic¢ha Juanqui.

10 Jalla nekztanaqui Zofiinacaqui Juanzquiz
pewczitha:

—¢Jaziqui thjulut paaqui wejrnacjo?

11 Nekztanaqui Juanqui kjaazitha, tuz cjican:

—TJequit pizc almillchiz cjechaj niiqui, tsjii
almillaqui ana almillchiz ZofZquin tjaasatha.
Tsjii wacchi ¢hjerchiz Zofiiqui tsjii ana ¢hjerchiz
zofzquin niiZ ¢hjeri tojnaquicha. —NuZ cjichi¢ha
Juanqui.

12 Jalla nekztanaqui tsjii impuesto cobrifii
Zofiinacaqui  JuanZquin tjonchitha, bautista
cjisjapa. Nekztanaqui JuanZquiz pewczitha, tuz
cjican:

—Tjaajifi, ¢wejrnacqui thjulut paaquiya?

13Juanqui kjaazitha, tuz cjican:

—Lii jaruZz cobraqui¢ha. AnaZ juc'anti co-
braqui¢ha anthucqui.

14 Nizaza tsjii zultatunacaqui JuanZquiz
pewczitha, tuz cjican:

—¢Wejrnaczti thjulut paaquiya?

Juanqui kjaazicha, tuZ cjican:

—Anthucqui Zofizquiztan anaz ¢hjulumi
kjafiasacha. Nizaza anaZ fuerziyasatha. NiZaza
zofzquizimi ana inapankaz tjojtnasatha, tsjii
cusasa packatzjapami. Nizaza anthuc persun
suelduchiz cuntintupanz cjee. —Jalla nuZ cjican
kaazitha Juanqui.

15 Tjapa Zofiinacaqui YooziZz cuchanZquita
Cristuz tjonz ancha tjewznattha. Jalla
niztiquiztan Zofinacaqui kuznacquiz pinsichic¢ha:
“Juanqui CristuZlani” cjican. 16 Pero Juanqui
tjappacha nii Zofiinaczquiz cjichi¢ha:

—NonZna. Wejrqui kjaztankal bautisutha.
Tsjiizuii wejt wirquin tjon¢ha. Jalla niiqui
Espiritu  SantuZtanami arajpach ujZtanami
bautisaquitha. Jalla niitha wejtquiztan
tsjan juc'ant poderchizqui. Anal niiZz ¢hjata
chjojkzinimi atasatha, niiZzquiz atintisjapa.
Inakazt¢ha wejrqui.

17Juanqui tira paljaychicha, tuz cjican:

—Anthucqui trigo zkalaztakazza. Nii tjofii
jiliriqui trigonaca Kkjojaquitha. Nekztan
itsanacami zuma trigumi pjalznaquitha. Nii
zuma triguqui ricujtaz cjequicha. NiiZ persun
kjuyquin majcztaz cjequictha. Nii itsanacazti liwj
ujZtaz cjequitha, ana tjesfii ujquiz. Jalla niZta
irataZ anthucaquiz wataquitha.

187alla nuz Zofiinaczquiz chiizinchi¢ha Juanqui.
NiZaza yekja chiiZzintanacami paljaychi¢ha, zuma
Yooz taku paljaycan. 19 Nizaza wirufiaqui Juanqui
Herodes cjita jilirzquiz iwjt'ichizakazza. Herodes
cjita jiliriqui niiZ jilZ tjunatan zalsi¢ha. Felipe
cjitatatha niiz jilaqui. NiZaza Herodesqui iya
anawalinaca paachitakaltha. Nekztan Juanqui
Herodesquiz iwjt'ichi¢ha tjapa niiz anawali paa-
tiquiztan. 20 Herodeszti ana nonzi¢ha. Juc'anti

anawalinaca paachitha, Juan carsilquiz chawjcz-
cama.

JESUCRISTUZ BAUTISTA

21 Juanqui ima carsilquiz chawcta Zelan,
walja Zofiinaca bautissicha. NiZaza ]Jesusa
bautissizakazza. Jesusaqui bautista cjiscu
Yooz EjpZquin mayizattha. Nii orapacha

arajpacha cjetzitha. 22 Yooz Espiritu Santuqui tsjii
palumaztakaz chjijwzquichi¢ha JesusiZz juntufi.
Nizaza arajpachquiztan tsjii altu jora paljayZquifii
nonzitha. Nii joraqui tuZ cjican chiiZquichitha:

—Am¢tha wejt ultim k'ayi Maatimqui. AmiZ cjen
anchal cuntintuté¢ha wejrtqui.

JESUCRISTUZ TUQUITA ATCHI EJPNACACHA
TINACAQUI

23 Jesusaqui nii oraqui  quinsatunc
watchiztatha. Jalla nekztanaqui niiz Yooz
Epiz tjaata trabajo kallantichitha. Jesusiz
tuquita atchi ejpnacaqui tinacatha. Primero
JoseZz maati cjitaztakaztacha. Josequi Eliz
majchtacha. 24 Eliqui MatatZz majchtacha.
Matatqui LeviZ majchtatha. Leviqui Melquiz
majchtacha. Melquiqui JanaZz majchtacha.

Janaqui JoseZ majchtacha. 25 Josequi Matatias
majchtacha.  Matatiasqui Amds majchtatha.
Amosqui Nahum? majchtatha. Nahumqui
EsliZz majchtatha. Esliqui NagaiZ majchtatha.
26 Nagaiqui MaatZz majchtacha. Maatqui
Matatias majchtatha. Matatiasqui Semeiz
majchtatha. Semeiqui Josez majchtatha.
Josequi Judaz majchtatha. 27 Judaqui Joanaz
majchtacha. Joanaqui ResaZz majchtacha. Resaqui
Zorobabelz majchtatha. Zorobabelqui Salatielz
majchtacha. Salatielqui NeriZz majchtatcha.
28 Neriqui MelquiZz majchtacha.  Melquiqui
Adiz majchtatha. Adiqui CosamZ majchtacha.
Cosamqui Elmodam? majchtatha. Elmodamqui
Erz majchtacha. 29 Erqui JosueZ majchtacha.
Josuequi Eliezerz majchtatha. Eliezerqui Jorim?z
majchtacha. Jorimqui MatatZ majchtacha.
30 Matatqui LeviZ majchtatha. Leviqui Simeonz
majchtatha. Simeonqui JudaZz majchtatha.
Judaqui Josez majchtatha. Josequi JonanZz
majchtatha. Jonanqui EliaquimZ majchtatha.
31 Eliaquimqui MeleaZz majchtatha. Meleaqui
MainanZ majchtacha. Mainanqui Matataz
majchtacha.  Matataqui NatanZ majchtacha.
32 Natanqui DavidZ majchtatha. Davidqui Isaiz
majchtacha. Isaiqui ObedZ majchtatha. Obedqui
Booz majchtatha. Boozqui SalmonZ majchtatha.
Salmonqui NaasonZ majchtacha. 33 Naasonqui
AminadabZ majchtacha. Aminadabqui Aram#
majchtatha. Aramqui EsromZ majchtatha.
Esromqui Fares majchtatha. Faresqui JudaZz
majchtatha. 34 Judaqui JacobZ majchtatha.



SAN LUCAS 3:35 xxiii SAN LUCAS 4:3

Jacobqui IsaacZ majchtatha. Isaacqui Abraham?
majchtacha. Abrahamqui TareZ majchtatha.
Tarequi NacorZ majchtatha. 35 Nacorqui Serugz
majchtacha. Serugqui RagauZ majchtatha.
Ragauqui PelegZ majchtatha. Pelegqui Heberz
majchtacha. Heberqui Salaz majchtatha.
36 Salaqui CainanZ majchtacha. Cainanqui
ArfaxadZ majchtatha. Arfaxadqui Sem?z
majchtacha. Semqui NoeZz majchtatha.
Noequi LamecZ? majchtatha. 37 Lamecqui
MatusalenZ majchtatha. Matusalenqui EnocZ
majchtatha. Enocqui JaredZ majchtatha.
Jaredqui MahalaleelZ majchtatha. Mahalaleelqui
CainanZ majchtacha. 38 Cainanqui Enos
majchtatha. Enosqui StaZ majchtatha. Setqui
AdanZ majchtatha. Adanqui YooziZ paatiquiztan
Yooz maatitatha.

4

SATANAS CJITA DIABLUQUI JESUSA UJQUIZ
TJOJTSKATZJAPA PECATCHA

1 Jesusiz kuztan Yooz Espiritu Santuz kuztan
tsjii kuzziztatha. Jalla nuZ cjen JesusaZ Jordan
cjita pujquiztan okan, Espiritu Santuqui Jesusa
chjitchicha ch'ekti yokquin. 2 Jalla nii ch'ekti
yokquin Zejlchitha pusi tunc tjufii. Jalla nuz
Zelanaquinii Satanas cjita diabluqui Jesusa ujquiz
tjojtskatzjapa pecattha. Jalla nii pusi tunc tjufii
Jesusaqui ana thjeri lujlchitha. Jalla niZtiquiztan
pusi tunc tjufiquiztan ana lujlchiz cjen thjeri eec-
skatchitha. 3 Jalla nekztanaqui nii diabluqui
cjichi¢ha:

—Ultim Yooz MaatimZlaj niiqui, amqui tii
mazquiztan t'anta tuckatalla. —NuZ diabluqui
chiichitha.

4Jesusaqui kjaazitha, tuz cjican:

—C(jijrta Yooz takuqui tuZ cjicha: “Zofiinacaqui
anaz thjerztan alaja Zetasatha. Yooz takutha
chekanaqui, jalla niicha ultim thjeriZztakazqui,
Yooztan wifiaya Zetzjapaqui”.

> Jalla nekztanaqui nii diabluqui Jesusa
chjitchi¢ha tsjii pajk cur puntiquin. Jalla nicju
tjapa tii muntuquiz Zejliii yokanaca tjeezicha tsjii
ratukaz. 67 Nekztanaqui diabluqui JesusiZzquiz
cjichi¢ha:

—Wejt yujcquiz quillsnaquiZz niiqui, niZzaza
wejr rispitaquiZ niiqui, tjapa tii yokquiz Zejlfiinaca
amquiz tjaataz cjequitha. Wejrqui tjapa tii
yokanaca tjaatha, am mantisjapa. Tii yokquiz
Zejliiinaca amtaZz cjequitha tjappacha. Tii
tjappacha wejtquiz tjaatatatha. Jaziqui wejrqui
jakziltizquiz tjaaz pecuthaja, jalla niiZquin
tjaasatha. —Jalla nuz cjichi¢ha diabluqui.

8 Nekztanaqui Jesusaqui kjaazicha, tuz cjican:

—Satands, wejtquiztan zaraka. C(Cjijrta Yooz
takuqui tuz cjicha: “Ultim arajpach Yoozquinkaz
rispita. NiZaza nii alaja sirwa. Niikazza Yooz
Jiliri¢ha”, nuZ cjican cjijrtacha.

911  Nekztanaqui nii diabluqui Jesusa
chjitchicha Jerusalén cjita watja. Nicju timplu
pjurniquin chjitchi¢ha. Nekztan cjichic¢ha:

—C(jijrta Yooz takuqui tuz cjitha: “Yooz Ejpqui
niiz anjilanaca mantaquic¢ha, am cwitisjapa. Ni-
nacz kjarztan am cwitaquitha, ana am Kkjojcha
¢hjojritZta cjeyajo ¢thjul mazquiztanami”. NuZz

cjijjrtatha. Jaziqui ultim Yooz MaatimZlaj niiqui,
tsewctan kossuc tii yokquiz layZcalla.
12Nekztanaqui Jesusaqui kjaazitha, tuz cjican:

—C(jijrta Yooz takuqui tuz cjicha: “Zofiiqui ultim
arajpach Yooz ana inakaz nuz yanznaquicha”.

13 Jalla nekztanaqui diabluqui ana ¢hjulu iyas
pinsifii cjissicha, Jesusa ujquiz tjojtskatzjapaqui.
Nekztanaqui tsjii kjaZtapacha niiZquiztan
zarakchitha. Wirufi wilta ujquiz tjojtskatz
yanznaquitcha.

JESUCRISTUQUI YOOZ PUNTU PALJAYCAN
OJKLAYCHICHA

14 Nekztanaqui Jesusaqui quejpZquichicha
Galilea cjita yokquin. Walja Espiritu Santuz
azziztatha. Tjapa yok Kkjutfii niiZz quintuqui
ancha ojkchicha. 15 Galilea yokquin Zelan
judio ajcz kjuyanacquizimi tjaajifiitacha. NiiZ
tjaajintiquiztan tjapa Zofiinacaqui niiZz honora
waytichitha.

NAZARET CJITA WAJTQUIN OJKCHICHA
16 Nekztanaqui niiZ persun watja ojkchicha,
Nazaret cjita. Jalla niitacha niiZ pajkta watjaqui.
Jeejz tjufl nojiqui ajcz kjuyquin luzzicha, niiz
cuztrumpi jaru. Jalla nii ajcz kjuyquin Zejlcan,
tsijtsitha Yooz taku liizjapa. 17 Nekztanaqui Isaias
cjita profetaZ cjijrta Yooz taku, jalla nii libruqui
chjalztatatha Jesusa liyajo. Nii libro cjetZcu wa-
jtchi¢ha tii cjijrta taku. Nekztan liichi¢ha, tuz
cjican:
18 “Yooz Espiritu Santuqui wejt kuzquiz Zejlcha.
Wejrqui illztatha, pori Zofiinaczquiz
zuma taku maznajo. NiZaza wejrqui

cuchanzquitatha llaquiziii Zofinaca
ana llaquiz llaquizajo. NiZaza wejrqui
cuchanzquitatha  tanta  Zofiinaczquiz
maznajo, ‘LiwriitaZ cjequi¢ha anthucqui’
cjican. NiZzaza wejrqui cuchanZquitacha
zur Zofiinacz ¢hjujqui ¢hjetnajo. NiZaza
wejrqui cuchanZquitacha ana zuma
langzkatta Zofiinaca liwriyajo. 19 Yooz
Ejpqui  Zoflinaczquiz ~ zuma  favora
paaquitha. Jalla nuZ nii zumanaca
paazjapa Yooz Espiritu Santuqui wejttan
chicapachatha”.

Jalla nuz Yooz taku cjijrtatha.

20Jalla nekztanaqui Jesusaqui nii libro pjuczcu
ajcz  kjuya atintifii Zofizquiz intirjichitha.
Nekztan nuZquiz julzicha. Tjappacha nekz
Zejliii Zofiinacaqui tira niiZquin chekznattha.
21 Nekztanaqui paljayi kallantichitha, tuz cjican:

—Tonjpacha tii cjijrta Yooz taku cumplissi¢ha
anchucaZz nonznan.
22 Nekztanaqui Zofiinacaqui chiichitha, tuz cji-
can:

—Walikazza tii Jesusaqui.

NiiZ zuma chiita takunacquiztan ispantichi¢ha.
Ninacpora parlassitha, tuz cjican:

—¢Anaj tiic Juz maatiya?

23 Nekztan Jesusaqui tuz chiichitha:

—Anthucaquiztan Zofii wejtquiz chiyathani,
“Am kullfii Zofiim7laj niiqui, ima wejr kullcan,
am persunpacha kullalla”. Wejrqui Capernaum
wajtquin milajrunaca paachintha, jalla nii quintu
nonzinthuctha. Jaziqui an¢hucqui wejtquiz tuz

chiyathani: “NiZtapacha tii am persun wajtquin
paazinalla”. Nuz wejtquiz chiyac¢hani.

24Jesusaqui tirapan paljaychitha, tuz cjican:

—Weraral chiyutha. Yekja wajtchiz Zofiinacaqui
tsjii Yooz taku paljayiii profeta zuma risiwasacha.
Persun wajtchiz Zofiinacazti nii Yooz taku paljayii
profetZzquiz anaz juyzu paatha. 25 Tuquiqui tsjii
Elias cjita Yooz taku paljayfii profeta Zelattha.
Nii timpuqui walja ZewZew maatakanaca
zelattha Israel wajtquinaqui. Chjep wata sojta
jiizziz ana wira chijinchitha. Jalla niZtiquiztan
walja mach'atatha. Ana ¢hjeri Zelat¢ha nii
wajtquinaqui. 26 Israel wajtquin walja ZewZew
maatakanaca Zelanami, Eliasqui ninacZquin
ana cuchantatacha. Pero Sarepta cjita wajtquin
tsjaa Zew Zelattha, Sidon cjita wajtz Zcati. Jalla
naa yekja wajtchiz Zewaquin cuchantatatha
Eliasqui. Jalla nuZupan cjet¢ha. 27 NiZaza tuqui
timpuzakaz tsjii Eliseo cjita Yooz taku paljayfii
profeta Zelattha. Nii timpuqui walja mojkchi
janchichiz laa Zofiinaca Zelattha; lepra cjita
conatcha niiqui. Pero Eliseuqui persun wajtchiz
laa Zofiinaczquiz ana ¢hjulumi ¢hjetinchicha.
Antiz tsjii Naaman cjita Siria wajtchiz Zofzquiz
¢hjetinchitha. —Jalla nuZ chiichitha Jesusaqui.

28 Jalla nu? chiita nonZcu, tjappacha nii ajcziii
Zofiinacaqui muzpa Zawjchitha JesusiZ quintra.
29 Ninacaqui walja tsijtsicha. Nekztanaqui wa-
jtquiztan Jesusa ulanskatchitha. Nii watjaqui
pajk waranc k'aw Zcati Zelat¢ha. Jalla nuz k'aw
kjutiii Jesusa chjitchic¢ha, nii k'awquiztan kossuc
tjojtsjapa. 30 Ultimquiziqui Jesusazti ninacZ taypi

watchitha. Ana ¢hjulumi kjaz cjita ojkchitha.

TSJII ZAJRAZ TANTA ZONI CHJETINTA
31Nekztanaqui]Jesusaquiojkchi¢ha Capernaum
cjita watja Galilea cjita yokquin. Jalla nicjuqui
jeejz tjuii nooj Jesusaqui tjaajinchi¢ha ajcz
kjuyquin. 32 NiiZ tjaajintiquiztan Zofiinacaqui
walja ispantichitha. Jesusaqui pajk jilirz
tawkZtan tjaajinchicha.

33 Jalla nii ajcz kjuyquiz tsjii zajraZ tanta Zofii
Zelattha. Nii Zofiiqui kjawchicha, tuz cjican:

34 —jAy! Jesusa, Nazaret wajtchiz Zofiim¢ha.
(Kjaztiquiztan  am  wejtnacaquiz = mitizi?
¢Kjaztiquiztan wejrnac aki tjon amjo? Wejrqui am
pajucha. YooziZz zuma cuchanZquita Zofimcha
amqui. —Jalla nuZ cjichitha nii zajraqui.

35Nekztanaqui Jesusaqui nii zajrizquiz ujzicha,
tuZ cjican:

—iCh'uj Zela! |Tii Zofizquiztan zaraka!

Jalla nekztanaqui Zofii tjojtcu zajraqui
ulanchitha Zofiinacaz cheranpacha. Ana nii Zofii
¢hjojritZcu, ecchicha. 36 Nekztan tjapa Zofiinacaqui
ispantichicha. Jalla nekztan parlassicha, tuZ
cjican:

—¢Chjul mantifii takumekaz chiila tiiqui? Walja
azziz tawkchizza. Tii Zofiiqui zajramiZz mantila.
TiiZ mantitiquiztan zajramiZz ulanla. —NuZ ispan-
tichi parlassic¢ha.

37Tjapa kjutiii nii yokaran JesusiZ ispantichuca
paatanacquiztan walja parlasiiitacha.

SIMON PEDRUZ AJMUZ MAA CHJETINTA

38 Nekztanaqui Jesusaqui nii ajcz kjuyquiztan

ulanZcu ojkchitha. Nekztan SimonZ Kkjuyquin

luzzicha. Jalla nekz SimonZ ajmuZ maa ch'ujliii
cona laacjichi Zelattha. Tjapa curpu walja
kjakchi Zelat¢ha. Nii Zejliii Zofiinacaqui JesusiZzquiz
roct'ichic¢ha:

—ChjetinZinalla, —cjican.

39 Nekztanaqui Jesusaqui naa laa Zona kjutiii
chutjatchi¢cha. Nekztan laa Zon thjetinchitha.
Ch'ujliii conaqui apaltichi¢cha nuzquiz. Nii ora-
pacha naa Zonqui Zaazintha, nekztanaqui ninaca
atinti kallantichin¢ha.

TJAPAMAN LAA ZONINACA CHJETINTA

40 Nekztanaqui tjufiiz kattan, Zofiinacaqui
tjapaman laa Zofiinaca zjijcchicha, Jesusa
thejtnajo. Nekztan Jesusaqui zapa maynizquiz
persun Kkjarztan lanzitha. Jalla nuZ lanZcu
¢hjetinchitha. 41 NiZzaza tsjii kjaz laa
Zofinaczquiztan zajranaca ulanskatchi¢ha. Jalla
nuZ ulanskatan zajranacaqui kjawchicha:

—Yooz Maatim¢ha amqui, —cjican.

Nii zajranacaqui zizattha, Yooziz cuchanzquita
Cristupankazza Jesusaqui, jalla nii. Jalla
niztiquiztan Jesusazti zajranacZzquiz ujzicha,
tuZ cjican:

—TJalla wejt puntuquiztan anapantha chiichi-
isqui.

JESUSAQUI YOOZ ZUMA KAMAN PUNTU PAL-
JAYCHICHA

42 NiiZ jakakattaZ wentan Jesusaqui wajtquiz-
tan ulanchitha, ana Zofz Zejlz yokquin. Pero nii
wajtchiz Zofiinacazti walja nii kjurchi¢ha. NiZtami
kjurfii Zofiinacaqui irantichicha jakziquin Jesusa
Zelatchaj, jalla nicju. Nii Zofiinacaqui JesusaZz atajs

pecattha, ana jakziquinami okajo. 43 Pero Je-
susaqui ninaczquiz cjichicha:

—Yekjap watjanacquin jaknuZt Zofiinacaqui
Yooz zuma kamafichiz kamz waquizichaja, jalla
nii paljayzquiztan¢ha wejrqui. Jalla niijapa
wejrqui tii muntuquiz cuchanzquitacha.

44 Jalla nuz paljaycan Jesusaqui ojklaychitha

Galilea yokaran. Jalla nuz ojklaycan ajcz
kjuyquizimi paljayiiitacha.
)

JESUCRISTUQUI MILAJRU PAACHICHA

1 Tsjii nooj Jesusaqui tsjii pajk kot atquin
Zelatcha. Genesaret cjitacha nii pajk kotaqui.
Jalla nekz Zelan walja Zoflinacaqui niiZquin
tjonchitha. Yooz taku nonzjapa niiZz muytata
ancha ts'acjasat¢tha. 2 Jesusaqui pizc laachi
warcu cherchitha kot atquiz. Tsjii ch'iz tanifii
Zofiinacaqui warcunaca ecchitatha. Ninacaqui
ch'iz tanz rednaca awjnatcha. 3Jalla nekztanaqui
Jesusaqui Simon cjita Zofiz warcuquiz luzzicha.
SimonZquiz nii warcu koluc atskatchitha kot mor
kjutiii cheechi. Jesusaqui warcuquiz julZcu, Zejliii
Zofiinaczquin tjaajfii kallantichitha. 4 Jalla nuz
Zofinaczquiz tjaajiii Zerzcu, Simonzquiz cjichitha:

—Tii warcu am chjicha tsjan kos kjutiii. Jalla
nekztan am ch'iz tanz rednaca tjojtZna.

> Simonaqui kjaazitha tuZ cjican:

—Wejt Tjaajifii Maestro, zeziqui wejrnacqui
pakara langzint¢ha, pero ana zinta ch'iz tanch-
in¢ha. NiZztaqui amiZz mantanaqui wejt ch'iz tanz-
naca tjojtznacha.

6 Nekztanaqui ch'iz tanz tjojtZzcu, walja
muzpa ch'iz tanchi joozitha, redmi wjajrzii
kallantichicha. 7-8 Nii oraqui ninacZ mazinaca
yekja warcuquintatha koluc azkquinalla.
Ch'iz tanz wijajrzfii kallantiquiztan mazinaca
kjarztan wilzcu, kjawzicha yanapi tjonajo.
Nii mazinacaqui irantiZcu, nii pizc warcuquiz
ch'iztan chjijpsicha. Ch'iztan jos nii kotquiz kos
julziii tjurchitha nuz wacchi ch'iz tanziZ cjen.
Nii cherZcu, Simo6n Pedruqui JesusiZ yujcquiz
quillzitha. Nekztan cjichi¢ha:

—Wejt Yooz Jiliri, ancha ujchiz Zofitcha wejrqui.
Amtan chica ojklayzqui anal waquizutha.

9 Jalla nii wacchi ch'iz tanchiZ cjen, Simon-
aquiwaljaispantichitha, niZzaza niiZ mazinacami.
10 Tsjii pucultan mazinacaqui JacobZtan JuanZtan
cjitatatha. Ninacaqui ZebedeoZ majchnacatatha.
JacobZtan JuanZtan niZaza ispantichi cjissitha. Je-
susaqui SimonZzquiz cjichitha:

—Ana am tsuca. Jalla tekztan nawjkchuc
jaknuz ch'iz juntichamZlaja, jalla niZta irata
amqui Zofiinacam juntaquitha Yooztajapaqui.

11 Jalla nekztanaqui warcunaca yokquin iran-
tiskatZcu, ninacaqui tjappacha ecchitha. NiZaza
nii ch'iz tanz langz jaytichitha JesusiZtan chica
ojklayzjapa.

MOJKCHI JANCHICHIZ LAA ZONI CHJETINTA
12 Tsjii noojiqui JesusaZ tsjii wajtquiz Zelan, tsjii
mojkchi janchichiz laa Zofii tjonchitha. Jesusa
cherZcuqui, niiZ yujcquiz puct'ichi¢ha yokquiz-
pacha. Jalla nekztanaqui rocchicha, tuz cjican:

—Wejt Jiliri, wejr ¢hjetnalla. Am wejr
¢hjetinzim pecihaj niiqui, wejr ¢hjetinzim at¢ha
amqui.

13 Nekztanaqui Jesusaqui kjarztan lanzicha, tuz
cjican:

—Wejr am thjetnasachiya. Jaziqui ¢hjetintam
cjissa.

Jalla nuZ chiitiquiztanaqui nii orapacha nii
zofiqui Zejtchi cjissicha mojkchi janchi laaquiz-
tan. 14 Nekztanaqui Jesusaqui nii Zofii man-
tichi¢ha ana jecZquizimi nuZ nii ¢hjetinta puntu
chiichiyajo. Nizaza cjichitha:

—Timpluquin oka amqui. Timplu jilirzquin
persuna tjeezca. NiZaza thjetintiquiztan Moisés
mantitacama paa. JaknuZt Moisesqui ofrenda
uchajo mantithaja, jalla nuz ofrenda uchaquitcha.
Jalla niztiquiztan Zofiinaca am Zejtchi zizaquicha.
Jazic oka amqui. —NuZ mantichi¢ha Jesusaqui.

15 Jalla nuz ana chiyajo mantichiZz cjenami,
Jesusiz paata puntu juc'anti juc'anti parlita
cjissitha tjapa kjutiii Zofiinaczquin. Jalla nii quintu
nonzcuqui, ju'anti Zofiinacaqui ajcsquichi¢ha
Jesusiz taku nonzjapa. Nizaza laanacami
ajczquichitha Jesusaz t¢hjetinta cjisjapa. 16 Jalla
niztiquiztanaqui Jesusaqui nii ZofinacZquiztan
zarakZcu ana Zoifiinacz Zejlz yokquin ojkchitha.
Jalla nii yokquin Yooz EjpZquin mayizichitha.

ZUCH ZONI CHJETINTA
17 Tsjii nooj niiZ wirufl Jesusaqui tjaajnatcha.
Jalla niiran fariseo cjita Zofiinacaqui julzi Zelattha,
nizaza judiuz kamai lii tjaajifii Zofiinaca Zelattha.
Jalla ninacaqui tjapa Galilea watjanacquiztan

tjonchitha, niZaza Judeaquiztan, niZaza
Jerusalenquiztan. NiZaza Jesusaqui laa Zofiinaca
thjetincan, Yooz azi tjeezicha. 18]alla nekztanaqui
tsjii kjaz Zofiinacaqui tsjii zuch Zofii zjijcchitha
tjajz zquitquiz callZzcu. IrantiZcu kjuyquiz majcz
pecattha. JesusiZz yujcquiz nonzinz pecatcha.
19 Pero muzpa Zofiinacacaz ajcsiZz cjen, ana
JesusiZzquin macjati atchi¢ha. Nekztanaqui kjuya
yawZcu, tsewctan Kkjuya pjetchitha, tejanaca
apakZcu. Pjetquiztan nii zuch Zofi tsewctan
kjuylchuc majcchitha tjajz zquitquiz callzcu.
Kjuyltan Zejlfii ZofiinacZ taypi nuZ JesusiZ yujcquin
apjatchicha. 20 Ninaca tjapa kuztan tjonchi
nayzcu Jesusaqui laa Zofizquiz cjichi¢ha:
—]Jilala, jaziqui am ujnacaqui pertuntatha.

21 Jalla nekztanaqui judiuz kamafi lii tjaa-
jifiinacztan fariseonacztan kuzquiz pinsi kallan-
tichitha, tuz cjican: “¢Ject tii Zofiejo? ¢Kjaztiquiztan
nizta chiijo? Yooz quintra anawalipanla tii Zofiz
takuqui. ¢Ject ujnaca pertunasajo? Yoozpanikazla
ujnacaqui pertunfiiqui”. Jalla nuZ pinsichi¢ha nii
Zofiinacaqui.

22 Jesusaqui persun kuzquiz ninacaZ pinsita
naychi¢ha. Nekztan ninaczquiz paljaychitha, tuz
cjican:

—¢Kjaztiquiztan anchuca kuz niZta pinsejo?
23 sJaksilta takut pjasila chiiz cjesajo? Tii zuch
Zzofizquiz chiizinsjo, “Am ujnacami pertunta”,
icjis pjasila cjesaj?  uz “Tsijtsna. Am tjajz
zquiti aptizcu oka”, ¢nuZz chiiz pjasila cjesaj?
24 Tsewctan cuchanzquita Yooz Zofit¢ha wejrqui.
Tii muntuquiz jilirittha, ujnaca pertunzjapa.

Razunal chiyutha. Jalla nii zizjapa an¢hucqui tiiZ
chera.

Nekztanaqui zuch Zofizquiz cjichi¢ha:

—Amquiz cjiwtha, tsijtsna. Am tjajz zquitinaca
aptaza. Oka am kjuya. —NuZ cjican chiichi¢ha
Jesusaqui.

25 Nii orapacha nii zuch Zofiiqui tsijtsitha,
Zofiinacaz cheranpacha. Tjajz zquiti aptiZcu,
persun kjuya ojkchi¢ha. Yooz honora waytican
ojkchitha. 26 Jalla niZta cherZcu tjapa Zofiinacaqui
walja ispantichi quirchi¢ha. Ekekscan ninacaqui
Yooz honora waytichizakazza. NiZaza ninacpora
parlassizakazza:

—Tonj tjufiiqui walja ispantichucanaca cherch-
in¢chuméha.

LEVI CJITA ZONIQUI JESUSIZQUIN KUZZIZ CJIS-
SICHA

277alla nekztanaqui Jesusaqui ulanchic¢ha. Jalla
nuz ulanzcu tsjii Levi cjita zofii cherchi¢ha. Im-
puesto cobrifii Zofiitacha niiqui. Impuesto cobrifii
puestuquiz julzi Zelattha Zofiinaczquiz cobrican.
Jesusaqui nii Zofizquiz cjichitha:

—WejttanZz ojkla.

28 Nekztanaqui Levi cjita Zofiiqui tsijtsicha. Im-
puesto cobriz langz apatatZcu, JesusiZtan chica
ojkchitha.

29 Nekztanaqui JesusiZtan pjijsta paazjapa,
Leviqui persun kjuyquiz zuma thjeri tjaczicha.
Chjeri lujlcan Jesusaqui impuesto cobrifiinacztan
nizaza yekja ujchiz Zofiinacztan chica julzi
Zelatcha. 30 Jalla nii cherZzcu, fariseo Zofiinaca
nizaza judiuz lii tjaajifii maestrunaca jalla

ninacaqui JesusiZ tjaajinta Zofiinaczquiz chuchi
kallantichitha, tuZ cjican:

—cKjaztiquiztan impuesto cobrifiinacztanami
ujchiz Zofiinacztanami ¢hjeri lujl an¢hucjo?

31Nekztanaqui Jesusaqui nuz nonZcu kjaazitha
ninaczquiz, tuz cjican:

—Wiw Zofiinacaqui kullfii Zofii anaZ pecasacha.
Antiz laa Zofiinacaz pecchiya. 32 Wejrqui
“zumal kamutha” cjifii ZofiinacZzquiziqui anal
kjawziii tjonchinéha. Antiz “ujchizpantha”
cjifii Zofinaczquiz kjawzii tjonchin¢ha, ninaca
Yoozquin kuzziz cjisjapa.

AYUNAS PUNTU

33Jalla nekztanaqui Zofiinacaqui JesusiZquiz chi-
ichicha, tuz cjican:

—JuanZ tjaajintanacami fariseoZ tjaajin-
tanacami walja ayunasiicha. Y niZaza ninacZ
cuzturumpi jaru walja Yoozquin mayizificha.
Pero ami? tjaajinta Zofinacazti ana ayunashipanla.
¢Kjaztiquiztan niztajo?  Chjeriz lujlZla, niZaza
mazk'a kjaz liczla, niztakazla. —NuZ cjican uj
tjojtunz pecchicha nii Zofiinacaqui.

34Nekztanaqui Jesusaqui ninaczquiz kjaazitha,
tuZ cjican:

—Zals pjijstiquiz ZofinacaZz impittaZ cjenaqui,
¢kjazt zalsiii Zofiztajapa ayunasasajo? Nii zalshi
Zofii Zelanpacha anaz ayunasasatha. 35 Tii jar-
quin nii zalsfii Zofiiz kjafitaz cjen, jalla nekztanz
ayunasasacha.

36 Tsjii taku chiichizakazza, tuZ cjican:

—AnaZ jecmi tsjii ew zquitquiztan riminta
apakasatha, tsjelanzi zquiti rimintisjapa. Jalla

nuz paaquiz niiqui, nii ew zquiti pertisnaquitcha.
NiZaza nii ew riminta apjattaqui tsjel zquitquiz-
tan tsjemata cjequi¢ha. 37 NiZaza anaz jecmi tsjii
zijzi zkiz luusquiz ew vino alznasatha. NiZta
alznasaZz niiqui, zkiz luus wijajrskatasatha ew
vinuqui. Nekztanaqui zkiz luusmi vinumi pizc-
pacha pertisnasacha. 38 Ew vinuqui ew zkiz lu-
usquizpanZ alznasatha. Nekziqui zkiz luusmi
vinumi zumapan? cjesatha. 3°Y niZaza t'amchi
vinu licZcu, anaZ ew vinu pecasatha. “We-
jtta t'amchi vinuqui walikazza”, cjican cjequitha.
Niztazakaz Zofiinacaqui YooziZ tjaata ew kamafia
ana pecasatha.

6

TSJII JEEJZ TJUNQUIZ WATTA

1 Tsjii jeejz tjufl noojiqui Jesusaqui zkal taypi-
ranZ okattha niiZ tjaajinta Zofiinacztan. Jalla
nuz ojkcan niiz tjaajinta Zofiinacaqui tric oza kja-
jpchitha. NuZ kjajpZcu kjarztan kjojchicha. Nekz-
tan lujlchic¢ha. 2 Nii cherZcu tsjii kjaZultan fariseo
Zofinacazti ninaczquiz pewczicha, tuz cjican:

—¢Kjaztiquiztan anthucqui niZta paajo? Jeejz
tjufiquiziqui niZta anapantha paazqui. Ucthum lii
quintrala, ;ana jaa?

3 Nekztanaqui Jesusaqui ninaczquiz kjaazitha,
tuZ cjican:

—Anthucqui Yooz taku liichin¢hucpantha, ¢ana
jaa? Cjijrta Yooz takuqui tuz cjicha: u¢chum David
cjita tuquita atchi ejpqui niiZ mazinacZtan ¢hjeri
eecskatchitha. 4 Chjeri eecznanaqui arajpach
Yooz timpluquin luzzitha. Nicju Yooz yujcquiz

non’ta t'antanaca Zelat¢tha. Jalla nii t'anta ap-
tizcu, lujlchicha. NiZzaza niiZ mazinaczquiz to-
junchitha. Anapantacha permitta nii t'anta lujl-
squi ina Zofnzlaqui. NiZta lujlzcuqui, lii quintrala
niiqui. Timplu jilirinacZztapankaz nii t'anta lulaj
cjitaqui.

5NiZaza Jesusaqui ninaczquiz cjichic¢ha:

—Wejrqui tsewctan cuchanZquita Yooz
Zofitcha. Jeejz tjufiquizimi ¢hjulu paaz cjenami
mantasatha. —NuZ cjichi¢ha Jesusaqui.

KJARA KJONCHI ZONI CHJETINTA

6 Niiz wiruii jeejz tjufiquiziqui Jesusaquiluzzitha
judionacz ajcz kjuyquiz. Jalla nii ajcz kjuyquin
tjaajiii kallantichi¢ha. Nicju tsjii Zofii Zelattha Zew
kjara kjofichi. 7 NiZaza judiuZ lii tjaajifiinacztan,
fariseonacztan Zelattha. Nii Zofiinacaqui Jesusaz
awayt'attha, jeejz tjufiquiziqui ¢hjetnaqui anaZz
thjetna, jaa, jalla nii. Jalla nuz awayt'attha,
JesusiZz quintra nii jaru aptisjapa. 8 Pero
Jesusaqui niZta ana wali pinsitanaca kuzquiz
naychipancha. Jalla nekztanaqui kjara kjofichi
zofzquiz paljaychitha, tuz cjican:

—Tsijtsna. Tii taypiquin cjisna.

NuZ chiitiquiztanaqui nii Zofiiqui nii taypiquin
tsijtsicha. 9 Nekztanaqui Jesusaqui parti
Zofinaczquiz paljaychizakazza, tuz cjican:

—Wejrqui anthucaquiz tsjii pewcsnasatha.
Jeejz tjufiquiziqui uthum liiqui Kkjazt cjeejo?
Zonzquiz zuma paasaya uz Zofizquiz ana zuma
paasaja. Zofiz wira liwriyasaya uz Zofiz wira
ticskatasaja. Anc¢hucqui zumpacha zizza, zuma

paazqui uthum lii jarutha jeejz tjufiquizimi. —
Jalla nuZ cjican, chiizinchitha Jesusaqui.

10 Jalla nekztanaqui Jesusaqui niiZ muytata
Zejliii Zofinacz kjutiii chercherzi¢cha. Nekztan
kjara kjofichi Zofzquiz cjichitha:

—Am Kkjara chjinzna.

Nii Zofiiqui nuZ kjara chjinZcu niiz kjara Zejtchi
quirchitha. 11 Quintra Zofiinacazti nii cherzcu
walja Zawjchitha Jesusiz quintra. Jalla nekz-
tanaqui ninacpora pewcsarassitha, jaknu“t Jesu-
siZ quintra paa-as, jalla nii.

TUNCAPAN APOSTOLONACA ILLZTA

12 NiiZ wirufiaqui Jesusaqui tsjii curullquin
ojkchicha Yooz EjpZquin mayizi. Ween
pakara Yooz EjpZquin mayizichicha. 13 Tjufiiz
tjewctanalla, niiZ tjaajinta Zofiinaca kjawzicha.
KjawZcu, Jesusaqui tuncapani illzicha niiZz
mantita apostolonaca cjisjapa. 14 Nii illzta
apostolunacaqui tuZz cjita tjuunacchiztacha:
Simonatatha; niZaza niiZz tsjii tjuuqui Pedro
cjitazakaztatha. Andrestacha, SimonZz lajk Jacob-
otatha. Juantatha. Felipetatha. Bartolometatha.
15 Mateotatha. Tomasatacha. Jacobotacha; niiqui
Alfeo cjita Zofiz majchtacha. Simonatatha, nizaza
niiqui Canaan t'akquiztantacha. 16 Judastatcha,
JacobZ lajk; niZaza Judas Iscariotitacha; jalla
niiqui Jesusiz quintra tarazunchitha.

1771alla nekztanaqui Jesusaqui niiz illztanacZtan
chjijwZquichi¢ha curullquiztan. Pampiquin
irantiZzcu, niiZz tjaajinta Zofiinacztan tsijtsicha.
Nicju wacchi Zofiinaca  Zelattha, tjapa
kjuttan Judea yokquiztan, niZaza Jerusalén

wajtquiztan, niZaza Tiro yokquiztan, niZaza
Sidon yokquiztan, jalla nii yokanacquiztan
tjonchicha. Nii Zofiinacaqui JesusiZz takunaca
nonziii irantiZzquichitha. Yekjapanacaqui
tjonchitha laanacquiztan ¢hjetinta cjisjapa.
18 Nizaza yekjapanacaqui tjonchitha zajranacaz
tantiquiztan liwriita cjisjapa. Jalla nekztanaqui
Jesusaqui ninaca thjetinchi¢ha. 19 Jesucristuqui
thjetinz azziztatha. NiZaza Jesusaqui tjapa nii
Zejlfiilaanaca ¢hjetinchithaniiz aztan. Tjappacha
laa Zofiinacaqui Jesusa lanz pecatt¢ha, thjetinta
cjisjapa.

JESUSIZ TJAAJINTANACA

20 Nekztanaqui Jesusaqui niiZ tjaajinta Zofiinacz
kjutfii cherzitha. Nekztan paljaychic¢ha, tuz cji-
can:

—Anthucqui porinaca, Yooz mantita zuma ka-

maflaqui an¢hucaltajapacha. Jalla niZtiquiztan
cuntintu?z cjee.

21 *Chjeri  eecsflinaca, = wirufi  Yoozqui
anthucaquiz wali cjiskataquicha, tsjii ¢hjerztan
chjekchiztakaz. Jalla niZtiquiztan cuntintuZz cjee.

‘Llaquitanaca, anzic anthuc kaathan.
Wirufiaqui ananiiz chipchipaquicha. Jalla
niztiquiztan cuntintu? cjee.

22-23 *Anthucqui, Yooz Majchquin sirwifii
Zofiinacchuctha. Quintra Zofiinacaqui an¢hucaquiz
chjaawjkattha. Nizaza jakurpayaquicha. NiZzazaz
ch'aanaquitha. NiZaza ifiaraquicha. Anthucaquiz
ana zumapanZ nayaquitha. Jalla nuZ cjenami
ancha cuntintuz cjee. Anthuczti arajpachquin
ojkZzcu, wali kamafi wira tanznaquitha, tsjii
chawc premiuZztakaz. NiZtapan tuquitanpacha

til ZofiinacZ tuquita atchi ejpnacaqui Yooz sirwifii
profetanaczquiz chjaawjkatfipantacha. Jalla
niztiquiztan anziqui cuntintu? cjee.

24 *Anthucqui ricachunaca, cuntintukaz tii
wirquiz kamchin¢hucé¢ha. jwirui anawalipanz
anthucaquiz wataquicha!

25 “Anchucqui zuma cusasanacchiz
kamchinaca, poriztakaz cjisnaqui¢ha. Yoozquin
ana cjufiziz cjen t'akjiriz cjisnaqui¢tha. Ana
walinacquiztan chipchinaca tsjii noojiqui ananiiz
kaaquit¢ha nizaza llaquitaZz cjequitha.

26 “‘Anchucqui, Yooz taku chiitazoka cjifii
Zoninacthuctha.  Tjapa Zofiinacaqui anchuca
honora waytaquiZ niiqui anthucaquiz juc'ant
anawaliZ cjequictha. Tuquitanpacha tii ZofiinacZ
tuquita atchi ejpnacaqui niZtapan honora
waytichicha toscara chiichiifiinaczquiz.

QUINTRA ZONINACZTANAMI ZUMA KUZZIZ-
PANZ CJEE

27 *Anthucqui, wejt taku nonzfiinaca,
anthucaquiz tuz cjiwtha: Anchuca quintra
Zofinacztanami zuma kuzzizpanZ cjee. Y niZaza
zumapanZ ninacZtan paa, niZaza anthuca
chjawjkatfiinacztanami zumapanz cjee. 28 Nizaza
anchuca quintra laykifii ZofiinacZzquiz zuma
tawkZtan paljaya anchucqui. NiZaza anthuc
ifarifii ZofinacZtajapa zuma tawkZtan Yoozquin
mayt'iZzina. 29 JakziltamiZz am yujcquiz kichasaz
niiqui, ana niZtapacha amqui kicha. Anatha
cutjatzqui. NiZaza jakziltamiZ am ira kjafiasaZ
niiqui, nii kjafiaj cjee. 30 Nizaza jakziltamiz
amquiztan mayi tjonasatha, nuz tjaa. Jakziltamiz

amquiztan kjafiasacha, nuZz kjafiaj cjee. Anam
amqui quijasatha. 31 JaknuZzt ant¢hucqui parti
Zofiinaca anthucatan zuma kamz pecthaj niiqui,
jalla niZtapacha anthucqui Zofiinacztan zuma
kama.

32 “Yekjapanacaqui anthucatan zumaZz
munazitha. Anc¢hucqui ninacZtan alajapankaz
zuma munazaquiZz niiqui, ckjaztiquiztan
anthucqui “Zumal paa-u¢ha” cjican chiyasajo?
Nizta iratazakaz paatha anawal Kkuzziz
Zofiinacami. 33 Yekjapanacaqui anthucaquiz
yanaptha. Ant¢hucqui ninacZtan alajapankaz
yanapaquiZz niiqui, ¢kjaztiquiztan anthucqui
“Zumal paa-utha” cjican chiyasajo? Nizta
iratazakaz paacha anawal kuzziz Zofiinacami.
34Yekjapanacaqui anthucaquiz onza. Anthucqui
ninacztan alajapankaz onznaquiZ niiqui,
¢kjaztiquiztan  anchucqui “Zumal onznutha”
cjican chiyasajo? NiZta irata zakaz paatha
anawal kuzziz Zofiinacami. Nekztan tsjii
onzfiizakaz tjewza. 35 Pero anthucqui quintra
Zofinacztanami zuma munazizpanz waquizicha.
Nizaza anchucqui quintra Zofiinaczquizimi
yanapz panZ waquizitha. NiZaza anthucqui
onzcumi ana? tjewz waquizicha “NiimiZ onz,
jaa” cjicanaqui. Jalla nuz kamtiquiztanaqui
Yoozquianthucaquiz tsjii pajk honora tjaaquicha.
Nizaza nuZz kamtiquiztan anchucqui tjeeZa
werar arajpach Yooz maatinacaZ, nii. NiZaza
nuZz kamcanaqui Yooz irataZ kamtha. Yoozqui
okzfiizakazza quintra Zofiinaczquiziqui. 3¢ Yooz
Ejpqui walja okziipancha. NiZta irata anthucqui
okzii kuzziz cjee.

ZUMA KAMAQUICHA

37*Anthucalaqui anacha Zofiinacz uj paatanaca
chii chiizqui. Jalla nuZ ZoninacZ uj paatanaca
chii chiyaquiz niiqui anthucqui juc'ant
ujchiz cjequitha Yooz yujcquiziqui.  Nizaza
Zofiinaczquizimi “Amqui YooziZ castictaj cjila”,
cjican chiyaquiz niiqui anchucqui YooziZ casticta
zakaz cjequitha. Nizaza jakzilta Zoiiit anchuca
quintra uj paathaja, jalla niiZquiz pertunz
waquizicha. Nekztan Yoozqui anthucaquiz
ujnaca zakaz pertunaquicha. 3% Anchucqui
okzfi kuzziz Zofiinaczquizimi tjaa. Jalla nuZz
tjaan Yoozqui anthucaquiz juc'anti tjaaquicha.
Jalla tuz Yoozqui tjaaquitha. Anthuca quelzquiz
chjijpi tjaaquicha. Tsajtscu tsajtscu nizaza walja
kala ts'aczcu tjaaquicha. Jakziltat tuptalla
tjaathaja, jalla niiZquiz nuZz tuptalla zakaz
Yoozqui tjaaquitha. Nizaza jakziltat ¢hjufii kuzziz
tjaathaja, jalla niiZquiz nuz ¢hjufii zakaz Yoozqui
tjaaquitha.

39 Jesusaqui tsjii takunacztan chiichitha, tuz
cjican:

—c¢Jaknuzt  zur Zofiiqui yekja zur Zofii
irpifiiztakaz zuma chjichasajo? PucultanpachaZz
ojtquiz tjojtsnasatha. Jalla niZtaZz ana zuma
cjicjifii Zofiinacaqui. 40 Tsjiilla cjesatha. Tsjii
tjaajinta Zofliqui niiZ tjaajifiizquiztan anaZz
juc'anti cjesatha, aunquimi istutiiZzcu tjaajifii
maestrupanikaz cjequitha. —TJalla nuz
tjaajinchitha Jesusaqui.

UJ PUNTUQUIZTAN
Nizaza Jesusaqui tjaajinchicha, tuz cjican:

41 —Amqui am jilz ¢hjujcquiz tsjii cjujchilla
cherasaZ niiqui, ¢kjaztiquiztan am persun
thjujcquiz pajk cjujchi ana cherjo? 42 Am
persun thjujcquiz nii pajk cjujchi ana cherasaz
niiqui, ¢kjaztiquiztan am jilzquiz chiijo, “Jila,
am t¢hjujcquiztan nii cjujchilla apakZinatha”,
cjicanajo? Ana zum Zofiicha amqui. Primeruqui
am persun thjujcquiztan pajk cjujchi apakalla.
Nekztan zuma cherasatha. Y niZzaza am jilZ
¢hjujcquiztan cjujchilla apakasatha. —Jalla nuz
tjaajinchitha Jesusaqui uj puntuquiztan.

ZONINACAQUI PAJTAZ CJESACHA NINACZ KAM-
TIQUIZTAN

43 NiZaza Zofiinacz kamafi puntuquiztan Je-
susaqui tjaajinchi¢ha tuz cjican:

—Tsjii zum muntiquiztan ana zum frutanaca
anawira pookasatha. NiZaza tsjii ana zum mun-
tiquiztan zum frutanaca anazakaz pookasatcha.
44 Nizaza zapa muntinaca niiZz frutanacquiztan
pajza. Jalla nizZtiquiztan tsjii ch'ap muntiquiztan
higo fruta anaZ pooki atasatha. Nizaza tsjii ch'ap
muntiquiztan uwas fruta anaZz pooki atasatha.
45 Tsjii zuma kuzziz Zofiiqui zuma takunaca pal-
jayfipancha. Tsjii ana zuma kuzziz Zoiiizti ana
zuma takunaca paljayfipancha. JaknuZt kuzquiz
pinsic¢haja, jalla nuZ chii¢ha Zofiinacami.

46 Jesusaqui cjichizakazza:

—Anthucqui anaz weriZ chiitacama kamtha.
Jaziqui, ¢kjaztiquiztan an¢hucqui wejt tjuu ay-
nakjo, wilta wiltajo, “Wejt Jiliri, wejt Jiliri”, cji-
canajo? 47 Yekjap Zofiinacazti wejtquin tjonZcu

wejt takunaca tjapa kuz nonza NiZzaza weriZ chi-
itacamaZz kamcha. Jalla tiZztaZ nii Zofiiqui. 48 Jalla
nii Zofiqui kjuya kjuychicha. Primeraqui yoka
jwetchitha, maz zalzjapa. Nili mazquin zalZcu,
jalla nii maz juntufi chjuczicha nii kjuy sim-
intu. Nekztan kjuya pirkichitha. Wirufiaqui tsjii
puju kjaz chjijpi ojkchitha, walja pjatsi. Nekz-
tanaquinii kjazqui ojkchitha, kjuya t'eznata. Pero
anapan t'eziii atchicha. Nii kjuyaqui maz jun-
tufi kjuytatacha. 49 Yekjap Zofiinacazti wejt taku
ana tjapa kuz nonza. NiZaza weriZ chiitacama
anaz kaméc¢ha. Jalla tiZztaZ nii Zofiqui. Jalla
nii Zoniqui kjuyazakaz kjuychitha, ana maz sim-
intuchiz. Wirufiaqui nizazakaz tsjii puju pjatzi,
kjazqui kjuya t'ezinsjapa ojkchi¢ha. Nekztanaqui
nii kjuyaqui ezzitha. K'ala kuztatha. Jalla niztaz
nii ana weriZ chiitacama kamifii Zofiiqui.

7

TSJII CHJETINTAQUI

1Jesusaqui nuz paljayz ZerZcuqui, Capernaum
cjita watja ojkchicha. 2 Nicju tsjii romano zultat
jiliri Zelattha. NiiZ ancha zuma piyunaqui ancha
laatacha, ticzmayatatha. 3 Nii zultat jiliriqui Je-
susiZ quintu zizcu, tsjii kjazultan judionac? jiliri-
naca cuchanzquichicha, Jesusizquiz roczcajo niiz
piyuna t¢hjetnajo. 4 Jalla nekztanaqui mantita
Zofiinacaqui Jesusizquiz macjatchicha. Nekztanac
ancha roct'ichi¢ha, tuz cjican:

—Tii zultat jiliriqui ancha zumatcha. Jalla
nizZtiquiztan yanapchucapantha. > U¢hum watja

walja rispitiiicha. NiZaza tsjil u¢thum?z ajcz kjuya
kjuykatchi¢ha niiqui.

67 Nekztanaqui Jesusaqui nii rocfiinacitan
ojkchitha. Kjuya Zcati cjisnan, nii zultat jiliriqui
tsjil niiZ mazinaca cuchanzquichitha, Jesusizquiz
chii, tuz cjican:

—Wejt jiliri, am yujcquizic anal waquizutha,
am wejt kjuyquiz luzajo. Wejrqui persunpacha
eksintha am kjuri ojkzjapa. Am ojkzqui ch'amaz
cjesatcha. Tekztanpacha tsjii taku chiyalla.
Nuz amiZz chiitiquiztanac Zetaquitha wejt
piyunaqui. 8 Wejrmi wejt jiliriZ mantitacama
ojklayificha. NiZaza wejt zultatunacaqui weriz
mantitacama ojklayficha. Jaziqui tsjiimil
mantutcha, “Oka” cjican. Nekztan ojktha. Nizaza
tsjiimil kjawznuc¢ha. Nekztanac tjontha. NiZaza
tsjiimil mantucha, “TiZta paa” cjican. Niimi zakaz
paatha. NiZtazakaz amqui mantasactha, wejt
piyuna Zetajo.

97Jalla niZta taku nonZcu, Jesusaqui, chiichi¢ha:

—~CusapachaZ chiitha nii Zofiqui, —cjican.

Nekztanaqui apsiii Zofiinacz Kjutiii chersitha.
CherZzcu tuz cjichitha:

—Chekapan tii Zofiqui juc’ant
Yoozquin kuzzizza tjapa Israel wajtchiz
Zofinaczquiztanami.

10 Nii jiliriZ cuchanta Zofiinacaqui jilirz kjuya
irantiZzcu chekapan laa piyuna Zejtchi zalchitha.

TSJII ZONI JACATATCHI

11 Wirufiaqui Jesusaqui tsjii Nain cjita watja
ojkchit¢ha, niiZ tjaajinta Zofiinacztan niZaza tama
Zofiinac7tan. 12 Wajt Zcati irantiZcu, tsjii alma



SAN LUCAS 7:13 xlvi SAN LUCAS 7:19

calliii cherchitha. Jalla nii ticziqui zinta maati-

tatha. NiiZ maaqui Zewtatha. Walja nii wajtchiz

Zofiinacaqui cumpafitat¢cha. 13 Cherzcu, Jesucristu

Jiliriqui naa maatak Zonaquiz okzitha, tuz cjican:
—Ana kaa amqui.

14 Nekztanaqui Jesusaqui ZcatZinchicha. Almiz
cajuna lanzitha. Alma calliliinacaqui nuzquiz tsi-
jtsicha. Nekztanaqui Jesusaqui ticzi Zofzquiz
cjichitha:

—]Jilala, amquiz cjiwtha, “Zaazna”.

15 Jalla nii chiitiquiztanaqui nii ticzi Zofiiqui
zaazitha. Nekztanac chii kallantichitha.
Nekztanaqui Jesusaqui niiz maaquiz
intirjichicha. 16 Jalla nuZ cherzcu, tjappacha
tsucchicha. NiZaza tjappacha Yoozquin honora
waytichitha, tuZ cjican:

—Ut¢hum wajtquizpacha tsjii chawc Yooziz
cuchanzquita Zofiiqui jecsila, oré. Yoozqui niiz
wajtchiz Zofinaca yanapi tjonchitha.

177alla nekztanaqui tjapa Judea yokaran niZaza
nii yok tjiyaran JesusiZz zuma paata quintu
ojkchitha.

JUAN BAUTISTAQUI JESUCRISTUZ PUNTU ZIZ
PECCHICHA

18 Juan Bautistaz tjaajinta Zofiinacaqui nii
Zofii jacatatchi quintu quint'ichitha JuanZquiz.
Jalla niZtiquiztan Juanqui JesusiZ quintu
zizzizakazza. Nekztanaqui pucultan niiz
tjaajintanaca kjawzitha. 19 Nekztan JesusiZquin
cuchanzquichitha, niiZquin pewcznajo, tuz
cjican:

—Cristuqui tjonitaZ cjila. ¢Amqui Yoozquiz-
tan cuchanZquita Cristumpankaya; uz yekjaZ
tjonasaj?

20 JuanZ cuchanta Zofiinacaqui JesusiZquin
Zcatzinchicha. Jalla nekztanaqui irantiZcu,
cjichi¢ha:

—Juan Bautistaqui wejrnacZz cuchanzquicha
amquiz pewcznajo: “Cristuqui tjonitaz cjila.
¢Amqui nii Cristumkaya, uj yekjaz tjonasaj?”

21 Nii orapacha nuZ irantitiquiztan Jesusaqui
walja Zejliii laanaca ¢hjetinchi¢ha. NiZaza zajraz
tanta Zoflinaca ¢hjetinchi¢ha. NiZaza zur Zofiinac?
¢hjujqui ¢hjetinchi¢ha. 22 Jalla nekztanaqui Je-
susaqui ninaczquiz kjaazitha, tuz cjican:

—JuanZzquin quepa. AmiZz chertanaca
nonztanaca quint'izca. WeriZ paatanaca mazca.
Zur Zofiinaca cherziii cjissila. NiZaza coj Zofiinaca
zuma Kkjojchchiz ojklayii cjissila. Nizaza
mojkchi janchichiz Zofiinacami zuma janchichiz
Zejtehi cjissila. NiZzaza ofi Zofiinacami nonzfii
cjissila. NiZaza ticzi Zofiinaca jacatatchi cjissila.
Nizaza pori Zofiinaczquiz Yooz liwriifii taku
paljaytapant¢ha. 23 Jakziltat weriZ paatanaca,
chiitanaca nonZcu ana kuz turwayziZlaj niiqui,
walipanikaz cjequicha.

JUAN BAUTISTAZ PUNTU

24 JuanZ cuchanZquita Zofiinacaz ojktan, Je-
susaqui JuanZ puntuquiztan chiichi¢ha. Tjapa
Zofiinaczquiz tuZ cjichicha:

—¢Chjulu  ch'ekti  yokquin cherziii ojkch-
inchuctaya? ¢Tsjii tjamiZz tjizinta kalu cherziii
ojkchinthuctaya? Anapan? jaz. 25 ¢ Tsjii

finu zquitchiz Zofii cherziii ojkchin¢huctaya?

AnapanZ, jaz. Finu zquitchiz Zofiinaca chawc

jilirz  kjuyquiz Zejl¢ha. Nizaza wali jiru

kamni cusasanacchiz Zofiinaca chawc jilirz
kjuyquiz Zejl¢ha. 26 Nekztanac, ¢chjulu cherziii
ojkchinthuctajo? Yooz taku paljayfii profeta
cherziii ojkchin¢huc¢ha. NuZupancha. Juanqui

Yooz yujcquiz juc'anticha parti Yooz taku paljayiii

profetanaczquiztanaqui. 27 JuanZ puntuquiztan

Yooz tawk libruquiz cjijrtacha tuz cjican:

“Yooz Ejpqui tsjii Zofi cuchanZcaquitha ima
Cristuz Yooz taku paljayi ojklayan. Nii
Zohiqui Israel Zofiinaczquiz Cristo zuma
tjewskataquitha”.

28 Juan Bautistatha parti Zofiz maatiquiztan ts-

jan juc'antiqui. Pero tjapa Yoozquin kuzziz

zofimi Yooz maati cjequitha. Chjul Yooz maatimi

Zzofz maatiquiztan tsjaa juc'anticha. —Jalla nuz

cjichi¢ha Jesucristuqui.

29 Jalla nuZ nonZcuqui tjapa JuanZ bautistaz
Zofiinacami cjichi¢ha:

—Zumapantha Yooz Ejpqui, —cjicanaqui.
NuZuzakaz cjichi¢ha impuesto cobrifii Zofiinacami,
JuanZ bautista cjicanaqui. 30 Pero fariseo
Zofinacazti judioz lii  tjaajifiinacztanpacha
Yoozquin kuzziz puntuquiztan chiiZinta ana
juyzu paachitha. NiZaza YooziZz cuchanZquita
Juan Bautista ana rispitchicha. NiZtiquiztanaqui
ana Juanz bautistatacha.

31Jesucristo Jiliriqui cjichitha:

—¢Kjaztat tii timpuquiz Zejliii Zofinacajo?
¢Jectnaca iratatajo tinacajo? 32 Ocjala irataZ
tilnaca, ¢ana jaa?  Ocjalanacaqui palazquin

uzincan niiZ mazinaczquiz altu tawkztan kjaw
kjawtha, tuz cjican: “Wejrnacaz pincallu pjujtan,
ana tsajtchinchuctha anthucqui. =~ Wejrnacaz
llaquita itsan, ana kaachin¢huctha”. Jalla niZta
ocjala iratatha tii timpuquiz Zejliii Zofinacaqui.
33 ;Kjaztiquiztan niZta iratajo? Juan Bautistaqui
tjonchicha. T'anta ana lujliiitacha. Vinumi
ana lichitacha. Jalla niZtiquiztan ant¢hucqui
chiichinthuctha: “Zajriz tantatha niiqui”, cjican.
34 Wirufiaqui wejrqui tjonchin¢ha.  Chjulumi
lujlchin¢ha. Nizaza ¢hjulumi licchiné¢ha. Jalla
niztiquiztan anc¢hucqui wejt quintra chutcha:
“Walja lujliiicha liciiicha tiiqui. Jalla tiipanc¢ha
ujchiz ZofiinacZz maziquiya, niZaza impuesto
cobrifiinacami”. NuZ chiyifichuctha. 35 TuZz zakal
cjiw¢ha: Yooz puntu zuma ziziii Zofiinacaqui Yooz
tjaajinta puntu tjeeza.

JESUSAQUI TSJII FARISEO ZONZ KJUYQUIN LU-
JLCHICHA

36 Wiruflaqui tsjii fariseo Zofiiqui Jesusa luli
kjawzitha. Nekztanaqui niiZ kjuya ojkchitha Je-
susaqui. NiiZ kjuya irantiZcu misquiz julzi¢ha
lujlzjapa. 37 Nii wajtquizpacha tsjaa ancha ujchiz
maatak Zonqui Zelattha. Jesusa luli ojkchi quintu
zizcu, fariseo Zofiz Kkjuya irantizquichificha al-
abastro cjita maz putillztan. Nii putillaqui zuma
uluraz aceiti chjijpitatha. 38 NiZaza naaqui an-
cha kaacan JesusiZz Kkjojch latuquiz julzintha.
Jalla nekztanaqui naaza t¢hjujc kaj ¢hjojcan Je-
susiz kjojcha awijziii kallantichin¢ha. Nekztan
naaZza persun charztan Jesusiz kjojcha chjujzinch-
intha, zuma kjofiipacha. Nekztan JesusiZ kjojcha

chjulsin¢ha. Nekztanaqui JesusiZ kjojchquiz nii
zuma uluraz aceitiZztan tjajlzinchin¢ha. 39 Jalla
nuz cherzcuqui, fariseo impitfii Zofiiqui persun
kuzquiz pinsichitha, tuz cjican: “Tii Zofiiqui ultim
werar Yooz taku paljayii Zofizlaj niiqui, tiiqui
zizkalal, taa maatak Zofi ancha uj payificha, jalla
nii. Taa Zofizti tiiZz kjojcha zakal lanlanZzla”.

¢JAKZILTAT JUCANTI YOOZQUIN K'AACHINI CJE-
SAYA?

40 Jalla nekztanaqui Jesusaqui fariseo Zofizquiz
cjichi¢ha:

—Simona, amquiz tsjii taku chiyasatha.

Nekztan nii Simoén cjita fariseuqui kjaazitha,
tuz cjican:

—Tjaajifii, wejtquiz chiyalla.

417alla nekztanaqui Jesusaqui cjichit¢ha:

—Tsjii pucultan Zofiiqui denario cjita paaz ka-
jatatha. Tsjii Zofiqui 500 denario cjita paaz ka-
jatacha. Tsjiizufizti 50 denario kajatatha. 42Jalla
nekztanaqui nii pucultanaqui ana wira pjojki
atchi¢ha. NiZztami ana wira pjojki atchiz cjen nii
kajiii Zofiiqui nii pucultan Zofiinaczquiz cjichitha:
“Anthucaz kajZta paazqui anal cobracha. Jaziqui
nuzquizpanikal pertunatha”.

Nekztanaqui Jesusaqui fariseo Zofizquiz
pewczitha, tuz cjican:

—Jaziqui kjaaznalla amqui. ¢Jakziltat nii pucul—
tan Zofizquiztan nii ana cobrifii Zofizquiz juc'anti
k'aachiifii cjesaya?

43 Jalla nekztanaqui Simon cjita fariseuqui
kjaazitha, tuz cjican:

—Nii pajk kaja ana cobrita Zofiiqui juc'ant
k'aachifii cjethani.

Nekztanaqui Jesusaqui cjichitha:

—Razunam chiitha.

44 Nekztanaqui naa maatak Zona kjutfii cherzcu
Jesusaqui SimonZquiz cjichi¢ha:

—Wejrqui am kjuya luzquichin¢ha. Amqui
anam kjaz onanchamtha, tii wejt Kkjojcha
awjzjapa. ¢Taa maatak Zon cherkay? Taa
maatak Zonzti persun ¢hjujc kajlliztan wejt
kjojcha awjzintha. Nekztanaqui persun
charztan chjujzintha. 4> Amqui wejtquiz anam
chjulzamé¢ha. Naazti nuz luzcu wejt kjojchami
chjul chjulzinchintha. 46 Amqui wejt achquiz ana
aceitimi alZinchamé¢ha. Naazti wejt kjojchquizimi
zuma uluraz aceite alzintha. 47 Jalla niZtiquiztan
amquiz chiizinu¢ha tuZzu. Walja naaZa ujnaca
pertuntiquiztan taa maatak Zonqui juc'anti wejr
k'ayachticha.  Jakziltat ujlliquiztan pertunta
cjethaja, jalla niiqui anaZ juc'anti k'ayachtic¢ha.

48 Jalla nekztanaqui Jesusaqui naa maatak
Zonaquiz cjichitha:

—Am ujnacaqui pertuntatha.

49 Nekztan parti impitta Zofiinacaqui nii nonzcu
ninacpora parla kallantassitha, tuz cjican:

—c¢Ject tii Zofiejo? Wali ujnacamiz pertunla.
Ujquiztan Zofiinacamiz pertuncha.

50Jesusaqui naa maatak Zonaquiz cjichi¢ha:

—Ami? criitiquiztan jaziqui amqui liwriitac¢ha.
Jaziqui cuntintum okaquitcha.

8

MAATAKANACAQUI JESUSIZQUIZ
YANAPCHICHA

1 Wirufiaqui Jesusaqui wacchi watjanacaran
jochinacaran ojklaychi¢ha. Jalla nuz ojklaycan
Yooz mantita zuma kamafia, jalla nii puntu pal-
jaychi¢ha. NiiZz tuncapan illzta apostolonaca
niiztan chicapachatat¢ha. 2 Nizaza tsjii kjaZultan
niizZ thjetinta maatakanaca cumpaifitichicha, ni-
nacztan chica. NiiZ tuquiqui nii maatakanacaqui
zajraZ tantatatha, y niZaza conanacchiztatha.
Jalla nii maatakquiztan tsjaaqui Maria Magdalena
cjititacha. Jalla naaquiztan pakallak zajranaca
ulanchitacha. 3 NiZaza tsjaa Zon Zelattha, Juana
cjiti, Chuza cjita Zofiz tjuntatha. NaaZa lu-
cuqui Herodes cjita jiliri yanapii secretariota¢ha.
Nizaza tsjaa Susana cjiti Zon Zelattha. NiZaza
tsjii kjaZzultan iya maatakanacaqui apsfitacha. Nii
maatakanacaqui persun cusastan atintifiitacha Je-
susizZquiz.

CHJACZ QUINTU
4 Walja Zoflinacaqui watjanacquiztan Jesusa
cheri ulanZquichitha. Walja ZofiinacaZz

nuZz juntazziz cjen, Jesusaqui tsjii quintu
quint'ichicha, tuz cjican:

5 —Tsjii zkala t¢hjacfii Zofiiqui zkal ¢hjaqui
ojkchitha. Nekztan zkal semilla wichcan wichcan
¢hjacchitha. Chjaccan, parti semillanacazti
jiczaran tjojtsicha. Nii tjojtsi semillaqui
tjecantatatha, y niZaza weZlanacaZz lujltatacha.
6 Tsjii parti zkal semillanacazti maz yokaran
tjojtsitha. Nii tjojtsi semillanacaqui jecZcanpacha

nuzquiz kjofichicha. AnaZ umit yoka Zelattha.
7 Parti zkal semillanacazti ch'ap yokaran
tjojtsitha. NuZ juntu pakan ch'apinacakazza
atipchiqui. & Parti zkal semillanacazti zum
yokquiz tjojtsicha. Nekztan pajkchitha. Nuz
pajkZcu, zuma thjeri pookchitha, patac ¢hjerchiz
zapa chjojlluquiz. —NuZ quint'iZcu Jesusaqui altu
tawkztan cjichitha:

—]Jecthalaj cjufichiz niiqui, Z-nonZna.

97Jalla nekztanaqui niiZ tjaajinta Zofiinacaqui Je-
susizquiz pewczitha:

—¢Jaknuzt chii tii am takojo? —cjican
pewczitha. 10 Jalla nekztanaqui Jesusaqui
kjaazitha tuZ cjican:

—Anthucaquiz YoozpachaZz tjaajnaquitha
anthuca kuzquiz, niiZz mantita kaman
puntuquiztan, nii. Yekjap Zofiinaczquizzti
quintunacztankaz chiyutha Yooz mantita
kamafia puntuquiztan. Jalla nuzquiz weriz chiita
quintu nonZcuqui parti Zoflinacaqui ana wira
intintifiiz cjissa. Weriz chiitiquiztanaqui ana wira
tantiifiiz cjissa.

11 Nekztanaqui Jesusaqui niiZz tjaajinta
Zofinaczquiz cjichicha:

—]Jalla tiZta puntunacquiztanZ chiicha wejt
zkala thjacz quintuqui. Yooz takutha nii
zkal semillanacaqui. 12 Nii jiczaran Zejlfii
Zofiinacaqui Yooz taku nonzitha. Yooz taku
nonztanaqui, diablu cjita zajraqui tjonza, ninacz
kuz turwayZinzjapa. Jalla nuz paacha diabluqui,
nonzii Zofinacaz Yooz taku ana criyajo, y
nizaza ninacaZ ana liwriita cjeyajo. 13 NiZaza
nii maz yokaran Zejliii Zofiinacaqui Yooz taku

nonzicha. Yooz taku nonZcupacha cuntintuz
catok¢ha. Pero Yoozquin tjapa kuzzizpan ana
nonza. Tsjiipacamakaz catoktha. Chjul pruebaZz
tjonanami ratullaz quejpsa. 14 NiZaza nii ch'ap
yokaran Zejlfii Zofiinacaqui Yooz taku nonzicha.
Yooz taku nonZcu anaZz tjapa kuztan catoktha.
Cusasanacapankaz cherza; nizaza wali jiru
kamspanz pectha; niZaza pjijstanacapankaz
pectha. Jalla niZtiquiztan ¢hjul ana walinaca
tjontan, ninacZ kuznaca turwayskattha. Persun
kuzquiz pectiquiztanaqui Yooz taku tjatza. Jalla
niztiquiztan ana zuma kamasatha. Ana pookiii
zkalaztakaz kamé¢ha. 15 Nii zum yokquiz Zejlfii
Zofiinacaqui Yooz taku nonzitha. Tjapa kuztan
Yooz taku nonza. Tjapa kuztanZ catoktha.
Nizaza Yooz takucama zuma kamtcha Yoozquin
tjurt'ifii kuzziz. Jalla niZtiquiztan zuma pookiii
zkalaztakaz kamtha, zumapankaz kaméha.

MICHA TJEEZ QUINTU

16 Jesusaqui tjaajinchit¢ha tuz cjican:

—Anaz jecmi micha tjeeznasatha cajun
kjuyltan nonzjapa, uZ tjajz zquit koztan
nonzjapa. Micha tjeez nonz juntufipanz nekzipan
tewznasatha kjuyquiz luzfii Zofiina¢zquin
kjanajo. 17 Chjulu t¢hjojztami waZtapanikaz
cjequitha. NiZaza ana Yooz puntu ziztanacami
kjanapacha ziztapanikaz cjequicha.

18 Weriz chiita taku zuma nonznalla an¢hucqui.
Jakziltazlaj catokfii kuzziz niiqui, juc'anti zuma
kuz tjaataz cjequitha, Yooz taku intintajo. Jakzil-
tazlaj ana catokiii kuzziz niiqui, juc'anti tur-
wayskattaZz cjequicha. Jalla niZtiquiztan Yooz

takuqui anapan intintifiiz cjequi¢ha, “intintutha
wejrqui” chiichiZz cjenami. —Jalla nuZ tjaa-
jinchitha Jesusaqui.

JESUCRISTUZ FAMILIA PUNTU

19 Wirufiaqui JesusiZ maatan niiZ lajknacZtan
irantiZquichicha, jakziquin Jesusac Zelatthaja,
jalla nicju. Pero niiZquin ana macjati atchicha.
Kjuyquiz walja Zofiinaca Zelattha. 20 Jalla nekz-
tanaqui tsjii Zofiiqui JesusiZquiz mazzitha, tuz cji-
can:

—Am maami am jilanacami kjuy zancu Zejl¢ha.
Am cherz pectha.

21Jesusaqui nekztan kjaazitha, tuz cjican:

—Yooz taku nonzii Zofiinacaqui y niZaza Yooz
takucama kamiii Zoflinacaqui, ninacapantha wejt
familia cuntaqui, wejt maa cuntaqui, y niZzaza
wejt jilanaca cuntaqui.

JESUSACHA TJAMIMI KJAZ LJOJKIMI MAN-
TINIQUI

22 Tsjii nooj Jesusaqui niiZ tjaajinta Zofiinacztan
luzzitha tsjii warcuquiz. Nekztanaqui tuZ
cjichi¢ha:

—Tii kotZ nawjktufitanz ojklay.

23 Jalla nuZ ojkcan Jesusaqui tjajchitha. Nekz-
tanaqui tiripintit wali pjursanti tjami zalchicha.
Jalla nii tjamiZ cjen warcuqui kjaz Jjojkiztan julz-
mayaZ cjisnatcha, kjaz chjijpi. 24 Nekztanaqui
Jesusiz tjaajinta Zofiinacaqui Jesusa Zinchitha, tuz
cjican:

—Tjaajifii Maestro, Tjaajifii Maestro, Kotquiz
julzmayaZz cjis u¢humqui. Ticznathan u¢thumni.
—Jalla  nuz  chiitiquiztanaqui  Jesusaqui

Zaazitha. Nekztanaqui tjamZquiz niZaza
kjaz ljojkimi mantichi¢cha apaltajo. Jalla
nuZ mantitiquiztanaqui tjamimi kjaz ljojkimi
apaltichicha.  Ch'ujupan cjissicha. NuZquiz
walikaztatha. 25 Jalla nekztanaqui Jesusaqui niiz
tjaajinta Zofinaczquiz chiiZinchitha, tuz cjican:

—¢Ana wejtquin kuzziz cjissinthuckaya? —NuZz
pewcztiquiztan, nii tjaajinta Zofiinacazti tsucchi
ispantichi cjissicha. NiZztiquiztan ninacpora par-
lassitha, tuz cjican:

—¢Ject til Zofiejo? Tjamimi kjazmi tiiZ mantita-
camaZ ojktha, tiiz chiita takukaz cazza.

TSJII ZAJRAZ TANTA ZONI CHJETINTA

26 Niztami Gadara cjita yokquin irantichitha,
kotZ nawjktufitan, Galilea cjita yokZ nawjktufitan.
27 Jesusa yokquiz chjijwZtan tsjii nii wajtchiz
Zzofniqui macjatZzquichitha. AZk watanaca
zajraz tantapantakaltha nii Zofiiqui.  Zajraz
tantiquiztan ana zquiti cutfiitakalcha. NiZaza ana
kjuyquizimi kamfiitakalcha. Campu santuran
kamiiitakal¢ha. 28-29 Jesusa cherZzcu, niiz
yujcquiz tuzi t'okzitha yokquizpacha; kjawcan
puct'ichi¢cha. Nekztanaqui Jesusaqui Zoiii tanfii
Zzajra mantichicha Zofizquiztan ulnajo. Nii
chiitiquiztan zajraqui kjawchitha, tuz cjican:

—TJesusa, Arajpach Yooz Maati, ¢kjaztiquiztan
am wejtquiz mitisi? Am roct'utha, anaz wejr
tjatnalla, anaZ wejr sufriskatalla.

Tuquiqui wilta wilta zajraqui nii Zofii
tanfitakalcha. NiZaza nii wajtchiz Zofiinacaqui
zajraz tanta Zofi thejliiitakalcha, y niZaza

carinZtan mokiiitakalcha. Jalla nuz mok-
tiquiztanami ¢hejltiquiztanami carina kojkZcu
atipasfiipankaztakalcha. Jalla nekztan zajraqui
nii Zoni ch'ekti yokaran zajt zajtskatchitha.
30 Nekztanaqui Jesusaqui nii pewczitha, tuz
cjican:

—¢Chjul tjuuchizzamta?

Nii zajraqui kjaaziéha

—Tama cjitaz wejrqui, —cjican.

Tama zajranacaqui nii Zofizquiz lusfiitakal¢ha.
31-32 Zcati cururan wacchi cuchinacaqui lujlcan
Zejliiitakal¢ha. Jalla niZtiquiztan zajranacaqui Je-
susiZzquiz rocchitha, tuz cjican:

—AnaZ wejrnac casticta cjeyajo mantalla.
Nii cuchinacZzquin luzkatalla. —TJalla nuz
mantiskatz pecchi¢ha zajranacaqui. Nekztanaqui
Jesusaqui nuz mantichitha. 33 Jalla nekztanaqui
nuzZ mantitiquiztan zajranacaqui Zonzquiztan
ulanZcu  cuchinacZzquin  luzi  ojkchicha.
Cuchinaczquin luzcuqui cuchinaca tjiiranchi¢ha
tsjii k'aw kjutiii. Nekztanaqui nii cuchinacaqui
kossucpacha tjojtsitha nii barranc k'awquiz.
Nizaza kotquin tjojtsicha. Jalla nuzquiz tjapa
ticzicha.

34 Cuchi itzfiinacaqui nii cherzcu walja tsucchi
zajtchicha. Watjaran jochiran quintu quint'ican
ojklaychitcha. 35 Nii quintu nonZcu walja
Zofiinacaqui ojkchitha nii paatanaca cheri.
JesusiZquin irantiZcu, nii zajraZ tanta Zofii
Zejtchi cherchic¢ha. Nii Zofliqui julzi Zelat¢ha
Jesusiz kjojch latuquiz, zquiti cujtchi. NiZaza
zuma tawkchiztacha, ana lucuratZtakaztacha.
Jalla nuZz cherZcu, nii cheri tjonchi Zofinacaqui

nuzquiz ispantichic¢ha. 36 Nii Zofii ¢hjetifii cherchi
Zofiinacaqui quint'ichicha parti ZofiinacZzquiz,
jaknuzt Jesusaqui Zofi thjetinthaja, jalla nii.
37 Nii quintu nonZcu, tjapa Gadara cjita yokquiz
Zejlhi Zofinacaqui JesusiZquiz roqui kallantichi¢ha
nawjk okajo. Nii Zofiinacaqui cuchinacaZ pertissiz
cjen waljaz eksnattha. Jalla niZtiquiztanaqui
Jesusaqui tsjii warcuquiz luzzitha, ojkzjapa.
38 Nii zajriquiztan ¢hjetinta Zofiiqui JesusiZquiz
rocchitha, tuz cjican:

—Amtan chical ojkkatalla.

Pero Jesusaqui kjaazitha, tuz cjican:

—Tekz am Zela. 39 Am kjuya oka.
Zofiinaczquizim amgqui quint'aquicha jaknuzt
Yoozqui am thjetint¢haja, jalla nii.

Nekztanaqui nii Zofliqui ojkchi¢ha. Jalla nuz
ojkZcu tjapa kjutiii watjaran quint'ichitha,
jaknuZzt Jesusaqui nii ¢hjetint¢haja, jalla nii.

JESUCRISTUCHA LAA ZONI CHJETINNI

40 Jalla nekztanaqui Jesusaz kotZ nawjktufitan
quejpzquitan, Zejliii Zofiinacaqui tjapa Kkuz risi-
wchitha. Tjappacha JesusiZ tjonz tjewsitacha.
Nekztanaqui niiZ tjontiquiztan cuntintutacha.

41 Jalla nekztan tsjii Jairo cjita Zofliqui iran-
tizquichitha; ajcz kjuy jiliritacha. Nii Zofiiqui
JesusiZ yujcquiz puct'ichi¢cha. Nekztanaqui roc-
chi¢tha niiz kjuya okajo. 42 Nii oraqui nii Zofiz
zinta majtqui ticzmayatacha. Tuncapan watchiz-
tatha naa majtqui. Nekztan Jesusaqui jilirz
kjuya ojkchitha. JesusaZ okan, walja Zofiinacaqui
ts'acjascan apzicha.

43Jalla ninacZtan juntu tsjaa laa maatak Zonqui
okat¢tha. Tuncapan wata inturu ljok ojkiii laa
t'akjisichintakal¢ha. Nizaza medicunaczquiz kul-
lkatjawi ancha castassintha, ana thjulchiz cjiss-

intatha. NuZ kullkatZcumi ana wira Zetatcha.
44 Nekztanaqui naa laa Zonqui Jesusiz wir kjuttan

macjatchinc¢ha. NiiZ zquit tjiiquiz lanzinc¢ha. Nii
orapacha nuz lanZcuqui Zejtchintha. Nizaza ljok
ojkfiimi tsijtsi¢ha.

45 Jalla nekztanaqui Jesusaqui pewczitha, tuz
cjican:

—¢Ject wejr lanzejo?

Tjappacha ninacaqui ana zizii chiichitha, nuz
pewcZtiquiztan. Jalla nuZz cjen Pedruqui niiZ maz-
inacztan cjichi¢ha:

—Tjaajiii Maestro, tii Zofiinaca ancha
amquiz ts'acjassa, niZaza tjapa KkjuttanZz am
tewjctewjctha. Jaziqui ¢kjaztiquiztan am nuZ
pewczZjo, “¢Ject wejr lanzejo?” cjicanajo?

46 Nekztanac Jesusaqui cjichitha:

—Tsjii  tsjiiqui  wejr lanzicha. Wejr
persun kuzquiz naychintha wejt aziqui tsjii
¢hjetinchitha, jalla nii.

47 Naa maatak Zonqui waj nuz Jesusiz kuzquiz
pajta ziztiquiztan, cjarcatcan macjatchintha.
Nekztan JesusiZ kjojchquiz quillzintha. Tjapa
Zofiinaca Zelan naaqui mazzintha, nii orac
lanzintaZ naaqui, jalla nii. NiZaza nii lanZcu
nii orapacha Zejtchi quirchintha naaqui. Jalla
nuz cjican mazzinéha Jesusizquiz. 48 Jalla
nekztanaquiJesusaqui cjichic¢ha:

—Cullacalla, tjapa kuztan criichiZ cjen ¢hjetinta
cjissaméha. Jaziqui cuntintum am okaquitha.

49Jesusazimanaatan parla ZerZnan, tsjii Zofliqui
tjonchitha Jairo cjita Zofiz kjuyquiztan.  Nii
Jairuqui ajcz kjuy jiliritatha. Tjonchi Zofiqui
Jairuzquiz cjichicha:

—Am majtqui ticzinpantha. Anam iya tii
Maestruzquiz molistis waquizic¢ha.

50 Jalla nii takunaca nonZcuqui, Jesusaqui
Jairuzquiz cjichicha:

—Ana am nic kuz turwayskata. Yoozquin tjapa
kuzziz cjee. Nekztan am uzqui Zetaquitcha.

51TJairuz kjuya irantizZcu, Jesusaqui anaz jecmi
kjuyquiz luzkatchitha. JesusiZtan PedruZtan, Ja-
cobZtan, JuanZtan, naa uza maa ejpZtan jalla
ninacakaz luzkatchitha. 52 Nii kjuyquiz Zejlfii
Zofiinacaqui tjappachaz kaatkaltha. Nizaza naa
uzaZz ticziZ cjen walja llaquitatakaltha. Pero Je-
susaqui ninaczquiz cjichitha:

—AnaZ kaa. Taa uzqui anatha ticzin, antiz taa
uzqui tjajc¢ha.

53NuZ Jesusiz chiitiquiztan nii Zejlfii Zofiinacaqui
tjassicha nii nonZcu. Ticzinpantha nu? zizzitha
parti Zofiinacaqui. >4 Jalla nekztanaqui Jesusaqui
naa uza Kkjara tanzinchi¢ha, y niZaza altu
tawkztan chiichit¢ha, tuz cjican:

—XKolta cullacalla, Zaazna.

55 Nii orapacha wilta Zejtchin cjissin¢ha. NiZzaza
nii orapacha tsijtsin¢ha. Nekztan Jesusaqui man-
tichicha naa uzaquiz ¢hjeri tjaaznajo. 56 NaaZa
maa ejpqui nuZ jacatatchiZz cjen ancha ispan-
tichicha. Nekztanaqui Jesusaqui ninaczquiz pal-
jaychicha:

—Anaz jeczquizimi chiichiyaquitha tii
¢hjetinta quintu, —nuZ cjichitha Jesusaqui.

9
APOSTOLUNACA CUCHANTA
1 Jalla nekztanaqui Jesusaqui niiZ tuncapan
illzta apostolonaca kjawzicha. Nekztan

ninaczquiz mantiz azi tjaachitha, tjapaman
zajranaca chjatkatzjapa, niZaza tjapaman
laanaca thjetinzjapa. 2 NiZaza Jesusaqui
ninaczquiz mantichicha Yooz zuma Lkaman
puntuquiztan paljayajo, y niZaza laa Zofiinaca
¢hjetnajo. 3Nizaza cjichitha:

—Anthucqui anaZz thjulumi chjichaquitcha,
jiczquin ojkcan. Anaza ajtsmi, anaza Zak quelsmi,
anaza thjerimi anaza paazmi. NiZaza zinta
zquitikaz chjichaquitha. 4 Jakzi kjuyquinami
irantizcuqui nii kjuyquin alujasaquitha. Jalla
nicjuz kamaquitha, nii yokquiztan ojkzcama.
5 Yekjap wajtchiz Zofiinacaqui anthuc anaZz risiwz
pecaquiZ niiqui, nii wajtquiztanZ ulnaquicha.
Nizaza anthuca Kkjojchquiz zcatchi pulpunaca
tsajt tsajtsnaquicha. Jalla nii tsajt tsajtstaqui
sifialaz cjequitha ninacZ quintra, anthuc ana
risiwchiz cjen.

6 Jalla nekztanaqui JesusiZ nuZ taku tjaatiquiz-
tan apostolonacaqui niiZ mantitacama ojkchicha.
Tjapa jochinacz kjutiii ojkchitha, liwriifii Yooz
taku paljaycan, y niZaza laanaca thjetincan.

JUAN BAUTISTAZ PUNTU

7 Tsjii chawec jiliriqui Herodes cjita Zelattha.
JesusiZ quintu zizcu, ana ¢hjulumi naazipantha
nii oraqui. Inakaz Zelat¢ha. JesusiZz quintu nonZcu
yekjapanacazti cjichic¢ha:

—Juanqui ticziquiztan jacatatchizlani.

8 Yekjapanacazti chiichi¢ha tuZ cjican:

—Tiila Eliasqui; jecZquichila.

Elias cjitaqui tuquita Yooz taku paljayiii profe-
tatacha. Yekjapanacazti JesusiZ puntu chiichicha,
tuZ cjican:

—Tiila tsjii tuquita Yooz taku paljayfii profe-
taqui, jacatatchila.

Jalla nuZz cjenami Herodes cjita jiliriqui inakaz
cjissicha. 9 Nii Herodesqui tuz cjichit¢ha:

—Wejrpantha mantichintqui, Juanz acha
murzcajo. Anziqui wacchi milajru paata
quintunaca nonznucha. ¢Jectpan nii milajrunaca
paafiejo? ¢Juanpan cjesajo?

Jalla nekztanaqui Herodesqui JesusiZtan walja
zalz pecchitha.

ZONINACZQUIZ CHJERI TJAAZ MILAJRU

10 Wirufiaqui JesusiZ illzta apostolonacaqui
cutjatchitha. Nekztan JesusiZzquiz quint'ichi¢ha
jaknuzt kamtthaja, jalla ninaca. Jalla
nekztanaqui Jesusaqui ninaca chjitchicha tsjii
ana Zejlz yokquin, Betsaida cjita wajtZz Zcati.
11 Nuz ojkta zizcu, Zofiinacaqui walja apzicha.
Nekztanaqui nuZz apZtiquiztan Jesusaqui zuma
risiwchicha. NinacZquiz paljaychitha Yooz
mantita zuma kamafi puntu. NiZaza laanaca
¢hjetinchitha.

12 Zezi cjee ora JesusiZ tuncapan illzta apos-
tolonaca niiZquin macjatchitha, tuz cjican:

—Tii Zofiinaca cuchna joch kjutiii wajt kjutiii
okaj cjee; tjajz kjuya kjurzcaj cjee; niZaza lu-
jlz thjeri kjurzcaj cjee. Tekziqui anaZ ¢hjulumi
Zejleha. Jalla nuz cuch waquizi¢ha amqui.

13 Pero Jesusaqui niiz illzta apostolonaczquiz
chiizinchi¢ha, tuz cjican:

—Anthuc? antiz ¢hjeri tjaa.

Ninacaqui kjaazitha, tuz cjican:

—AnaZz wejtnacalta ¢hjulumi Zejl¢ha. Pjijska
t'antallztan pizc ch'izlliztan, niZtallakaz wejt-
nacalta Zejlcha. TinacZquiz tjaazjapa anapan
wacasatha. Tinaczquiz tjaasjapa, ¢chjeri kjayi
okasaya?

14 Nii Zejliii Zofiinacaqui pjijska warank luc-
takatacha. Nekztanaqui Jesusaqui niiZ tjaajin-
tanaczquiz cjichitha:

—TjulZna tii Zofiinacaqui pjijska tuncquiztan pji-
jska tunca jalla nuZ t'aka t'aka tjulZzna.

15Jalla nuZ niiZ mantitacama paachi¢ha. Nekz-
tan tjappacha julzitha. 16 Nekztanaqui Jesusaqui
persun Kjarquiz nii pjijska t'anta nii pizc ch'iz
tanzitha. NuZ tanZcu arajpach kjutiii cherzicha.
Nekztan Yooz EjpZquin sparaquiZ cjichicha, jalla
nii t'antiquiztan, ch'izquiztan. Jalla nekztanaqui
t'unZcu niiZ tjaajintanaczquiz chjalzi¢ha, parti
Zofiinaczquiz tojznajo. 17 Nekztanaqui tjapa nii
Zofiinacaqui chjekaficama lujlchi¢ha. Jalla nuz lu-
jltanaqui Zejtchi t'anta ch'iz t'unanaca tuncapan
canasta chjijpi ricujchitha.

JESUSACHA YOOZI1z CUCHANZQUITA
CRISTUQUI

18 Tsjii nooj ana Zofiinaca Zelan, Jesusaqui
Yooz EjpZquin mayizatc¢ha. Niiz tjaajinta
Zofinacapantacha niiztan chicapachaqui.
Jesusaqui ninaczquiz pewczic¢ha:

—¢Jaknuzt pinsi Zofiinacaqui wejt puntuquiz-
tanajo?

19 Nekztanaqui nii tjaajintanacaqui kjaazitha,
tuZ cjican:

—Yekjap Zofiinacaqui cjitha, Juan BautistaZ
amqui. Yekjapanacazti zakaz cjicha, Elias amqui.
Yekjapanacazti cjitha, tuquita Yooz taku paljayrii
profetazlani jacatatchini, —jalla nuz cjicha.

20 Jaziqui nekztanaqui Jesusaqui wilta
pewczitha, tuz cjican:

—Anthuczti, iwejt puntuquiztan kjazzaZz cjeejo?

Pedruqui kjaazitha, tuz cjican:

—Yoo0ziZ cuchanZquita Crustumt¢ha amqui.

21 Jalla nekztanaqui Jesusaqui zumpacha niiz
tjaajintanaczquiz iwjt'ichi¢ha, ana jeczZquizimi
niZta maznajo.

JESUSAQUI NIIZ PERSUN TICZ MAZZICHA

22Nizaza Jesusaqui cjichitha:

—Yooz cuchanZquita Zofittha wejrqui. Pero
walja sufristantha; nizaza waijt jilirinacami tim-
plu chawc jilirinacami judioZz lii tjaajifiinacami
wejr ana jiliriztakaz nayaquicha. NiZaza wejr
conta cjistantha. NiZaza thjep majquiztan ja-
catatatha.

23 Wirufiaqui tjapa nii Zejlfii Zofiinaczquiz paljay-
chit¢ha, tuz cjican:

—Jequit wejttan chica kamz pecthaj niiqui,
primiraqui persun kamarn wira tjatZzla. NiZaza
thjul pruebanaca watanami zapuru wejttan
chicapacha cjee, aunquimi persun wirami
apt'athani. 24 Jakziltat persun kamafi wira
ana tjats pecthaj niiqui, arajpach kamafaqui

ana tjaataZz cjequitha. Jakziltat wejt laycu
persun kamafi wira tjatznathaja, jalla
niiqui  arajpachquin  wifiaya kamadquitha.
25 Arajpachquin wifiaya kamafi wira pertaquiz
niiqui, ¢tii muntuquiz Zejliii cusasa thjuljapat
sirwasajo? 26 NiZaza quintra Zofiinacaz Zelan,
jakziltat wejtquiztan wejt tawkquiztan ana pajiii
chiyaquiZ niiqui, wejrqui niztazakal niizquiztan
ana pajiii chiyatha wejt mantiz timpuquiz,

nekziqui. Tsjii noojiqui walja poderchiz
quejpZcatha wejt Yooz EjpZ aztan, niZaza wejt
Yooz EjpZz anjilanacZtanpacha. Mantizjapa

quejpzcatha. 27 Weraral cjiwcha. Tsjii Zofiinaca
tekz Zejlcanpacha anaZz ticznaqui¢tha ima Yooz
mantiz timpuquiz kallantan.

JESUSAQUI TSJEMATAZ CJISSICHA

28 Tsjii quinsakal tjufiquiztan Jesusaqui curulla
yawchicha Yooz EjpZtan parli. NiZzaza ¢hjepultan
niiz illzta Zofiinaca chjitchicha, PedruZtan, Ja-
cobZtan, JuanZtan; jalla ninacaqui JesusiZtan
chica ojkchitha. 29 Yooz EjpZtan parlican, Jesu-
siZ yujcmi niiz cujtta zquitimi walja 1lijiii kjana-
panikaz cjissicha, chiwicamatatha. 30 Nii ora-
pacha pucultan luctak Zofiiqui parisizquichicha,
JesusiZtan parlisjapa. Nii pucultanaqui Moisestan
Eliastanta¢ha. 31 Nii pucultanaqui walja chiw
kjana llijhi taypiquiz tjonatt¢ha. Jesusiz ticz puntu
parlat¢ha. Jerusalén wajtquiz jaknuZt ticznachaja
jalla nii puntu. 32 Nii oraqui PedruZtan niiz
mazinacZtan ancha?z tjaji tjonkatat¢ha pero nii
cherZcu ninacZ tjajimi zajtchi¢ha. Jesusiz tjeeZta
honora cherchic¢ha nii pucultan Zofiinacaz niiZztan

Zzelan. Walja chiwi lljjiii kjanfii cherchitha.
33 Pucultan ZofiinacaZ JesusiZquiztan zarakan, Pe-
druqui cjichi¢ha:

—iWejt Tjaajifii Maestro, tekz Zejlzqui wali-
pankazza! Jaziqui ¢hjep chjujlli kjuya kjuysla, tsji-
iqui amta, tsjiiqui Moisesta, tsjiiqui Eliasta, jalla
nuz.

Pedruqui ana zuma tantiiZzcu chiichi¢ha.
34 Jalla nuz Pedruz chiyan, tsjii tsjiriztakaz
macjatzquichitha. Nekztan ninacZquiz
urpuntichi¢ha. Jalla nuZ urpuntitiquiztan nii
¢hjepultan illzta Zofinacaqui walja tsucchitha.
35 Tsjirquiztan tsjii jora chiiZquifii nonzicha, jalla
tuz cjican:

—]Jallatiitha wejtk'ayi Maatiqui. Jalla tiiZ chiita
taku nonZna.

36 Jalla nuZ nii joraZ chiitan, Jesusaqui zinalla
zelattha. Nii thjepultan illztanacaqui nuZquiz
ch'uju quirchitha. Ana jecZquizimi nii cherta
puntu chiichitha.

TSJII ZAJRAZ TANTA ZONI CHJETINTA

37 Niiz jaka taZu curquiztan chjijwzquichicha.
Walja Zofiinacaqui JesusiZtan zali tjonchi¢ha. 38 Nii
tama Zoflinaczquiztan tsjii Zofiqui altu tawkZtan
paljaychicha, tuz cjican:

—Wejt Tjaajifii Maestro, wejt zinta majch
cherzinzcalla. 39 Wilta wilta zajraz tantacha.
Nii zajraqui anchaz kjaw kjawkattha. NizazaZz
t'uckat¢ha.  Atquiztan ch'utuz jupokskattha.
Persun janchiZ ¢hjojritskattha. NiiZquiztan ana
zarakz pectha. 40 Ami? tjaajinta Zofiinaczquiz

rocchintha, wejt majch ¢hjetZinajo. Ana
atchipantha.

41 Jalla nekztanaqui Jesusaqui kjaazicha, tuz
cjican:

—Tii Zofiinacajay ana criiflipancha. jwalja uj-
nacchizé¢hucpantha ant¢hucjay! ¢Chjul oracamat
anchucatan wejr Zelaquiya? ¢Chjul oracamat
anthuca ujquiztan wejr awantaquiya? NiZtaqui
am majch zjijczcalla.

42 Nii Zofiz laa majch JesusiZquiz macjatan, za-
jraqui yokquiz tjojtchi¢cha. Wilta t'uckatchicha.
Jalla nekztanaqui Jesusaqui zajra ujzicha. Nii
zofiz majch ¢hjetinZcu, niiZ persun ejpZquiz in-
tirjichi¢ha. 43 Nii Yooz aztan paata obra cherzcu
tjapa Zofiinacaqui ispantichi¢ha. ZofiinacaZz ispan-
tichi Zelan, Jesusaqui niiZ tjaajinta Zofinaczquiz
paljaychicha, tuz cjican:

44 —Tjapa kuztanZ tii weriZ paljayta nonZna
anthucqui. AnaZ tjatzna. Wejrqui tsewctan
cuchanzquita Yooz Zofit¢cha. Quintra Zofiinaczquiz
wejr intirjital tarazuntal cjeecha.

45 Jalla nuz chiyan niiZ tjaajinta Zofiinacaqui
ana intintazzicha. NiZaza nii chiitaqui ana
kjanzt'itatacha, ninaca intintajo. Ana intin-
tazcumi, pewcz eksnatcha niiz chiita taku kjana
intintisjapa.

YOOZ YUJCQUIZ, ;JECT TUCQUIN CJES?

46 Wirufiaqui niiZz tjaajinta  Zofiinacaqui
ninacpora ch'aassi kallantichi¢ha, jakziltat
ninaczquiztan tucquin cjes, jalla nii. 47 NinacZ
kuz pinsita zizcu Jesusaqui tsjii uza tsijtskatchi¢ha
niiZ latuquiz. 4 Nekztan ninaczquiz paljaychitha:

—Jequit wejt cuntiquiztan tsjii uza risiwthaj
niiqui, wejrpacha risiwtha. NiZaza jequit wejr
risiwc¢haja, niZaza risiwt¢ha wejr cuchanzquifii.
Jakziltat anthucaquiztan wirquin nayta
cjicjiyathaja, jalla niitha tucquin zuma
honorchizqui.

49 Wirufiaqui Juanqui cjichitha:

—Wejt Tjaajifii Maestro, tsjii Zofliqui am tjuu
chiican zajranaca chjatkatchitha. Nii cherZzcu
wejrnacqui ujzint¢ha, “Ana nizta paa”, cjican. Nii
Zoniqui anacha u¢thumnacatan ojklayiii.

50 Pero Jesusaqui cjichitha:

—AnaZ nuZ atajcha, jalla. NiZzta paafiqui
anatha uthumnacatan quintra. JakziltaZlaja ana
uthumnacatan quintra, jalla niiqui u¢hum favo-
raZ paacha.

TSJII OJKTA PUNTU

51 Jalla nekztanaqui JesusiZz arajpacha ojkz
tjufii ZcatzinZcat¢ha. Jalla niZtiquiztan walja
p'ektichitha Jerusalén watja ojkzjapa. 52 Niiz
tuqui Zofiinaca cuchanchitha, alujamint kjuya
kjurzcajo. Jalla nekztanaqui nii cuchanta
Zoninacaqui Samaria cjita yokquin tsjii watja
macjatchitha. 33 Nii Samaria wajtchiz Zofiinacazti
ana kjuyquiz kjawz pecattha Jesusaz Jerusalén
watja ojkz cjen. 54 Nii quintu nonZcu JacobZtan
JuanZtan Jesusizquiz cjichitha:

—Wejt Jiliri, ¢kjazt cjes?  Wejrnacqui ara-
jpachquiztan uj mantizquila, cjiwtha, ninaca
tjatanzjapa. JaknuZt tuqui timpu Elias cjita Yooz
taku paljayfii profeta paatthaja, jalla nuz. Jalla
nuz waliZ cjesaZz, ;anajaa?

55 Jalla nuZ chiitiquiztan Jesusaqui ninacaZ
kjutiii cherzicha. Nekztanaqui ujzicha, tuZ cjican:

—Anthuca kuzqui ana walicha. Ana?z
tantiyassa anchucqui. 56 Wejrqui tsewctan
cuchanzquita Yooz Zofitcha. Wejrqui tsewctan
tjonchint¢ha, ujchiz Zofiinaca liwriizjapa. Ana
tjonchinéha ujchiz Zofiinaca tjatanzjapa.

Jalla nekztanaqui yekja watja ojkchicha.

JESUCRISTUZTAN CHICA OJKLAYZ PUNTU

57 Jiczquiz okan, tsjii Zofiiqui JesusiZquiz
cjichi¢ha:

—Weijt Jiliri, jakziquinam ojk¢haja amqui, we-
jrqui chicapachal ojklayz pecutha.
58 Nekztan Jesusaqui niizquiz kjaazitha, tuz cji-
can:
—XKitinacami kjuychizza. NiZaza weZlanacami

tjurchizza. Wejrzti anal kjuychizza, tjajzjapami.

59 Wirufiaqui Jesusaqui yekja Zofizquiz tuZ
cjichi¢ha:

—Wejttan chicaZz ojklaya.

Nii Zoniqui kjaazicha, tuz cjican:

—Wejt Jiliri, primiraqui wejt ticzi ejp
tjatznacha.

60 Nekztan Jesusaqui kjaazitha, tuz cjican:

—Ticziztakaz ana zuma kamafichiz kamifii
Zofiinacaqui, jalla ninacaj ticzinaca tjatZzla. Amqui
ojkla, Yooz mantita zuma kamafi puntuquiztan
paljayzjapa.

61 Wirufiaqui yekja Zofiiqui JesusiZzquiz cjichitha:

—Wejt Jiliri, amtan chica ojklayz pecutha.
Pero primiraqui wejt familianaczquiz wejt ojk-
layz puntu mazinzquiz pecutcha.

62 Nekztan Jesusaqui kjaazitha, tuz cjican:

—TJakziltat Yooztajapa langziii kalltichaja, jalla
niiqui tirapan Yoozta langz waquizitha, ana wir
kjutiii cherzcu. Jakziltat wir Kkjutiii cherznasaZz
niiqui, niZzaza tuquita kamaf wirquiz quejps
pecasaZz niiqui, jalla niiqui ana? Yooz mantita
zuma kamafia tanznasacha.

10

JESUSAQUI YOOZ LANGZQUIN ZONINACA

CUCHANCHICHA
1 Jalla wirufiaqui Jesusaqui pakallak tunc

Zofiinaca illzicha. Jalla nuZz illZcu Jesusaqui
niiz tuqui tjapa Kkjutfii pucultan pucultan
cuchanchitha, jakziquint okathaja, jalla nii. 2Ima
cuchancan ninaczquiz cjichic¢ha:

—Tsjii puntul chiizinasatha. Zkalaqui walja
Zejlecha. Pero zkala ajzfii Zofiinacacha upaqui.
Yooz Ejpqui zkal Patrunatha. Jalla niZztiquiztan
Yooz Ejpzquiztan mayiza, zkala ajzfii Zofiinaca
cuchanzcajo.

—TJalla nuZz paljaychitha Jesusaqui, Zoflinacacha
zkalaztakaz. 3NiZaza Jesusaqui niiZz cuchanzquita
Zofinaczquiz cjichicha:

—Anthucqui uuzanacaztakaz cuchnutha.
Tanfii kitinacaZz cheechi Zofiinacz taypiquin
ojklayaquitha anthucqui. Jaziqui persunpachaZz
cwitazaquitha. 4 NiZzaza anaza quelsmi
chjichaquitha, anaza paaz pulsami. Ana
enenzcu jiczquizic okaquitha. 5 Tsjii kjuya luzcu,
anthucqui tsaanaquitha, tuz cjican: “Tii kjuychiz
Zofiinacaqui walipankaj cjila”. 6 Nicju zuma kamfii
Zofiinaca ZelaquiZ niiqui, walipankaz cjequitha
nii kjuychiz Zofiinacaqui. NiZaza nil kjuyquiz

zuma kamii Zofiinaca ana ZelaquiZz niiqui,
anthucaZz tsaanta takuqui nuzquizkaz cjequitha.
7 Kjuyquiztan kjuya ana ojklayaquitha. Tsjii
kjuya irantiZcu, nekzpachapan kamaquitha.
Chjulut nii kjuychiz Zoninacaqui onathaja jalla
niicz lujlznaquitha. Langzii Zofiinaca pacta
cjis waquizitha. 8 Tsjii watja irantizcu nii
wajtquiz jakziltakat an¢huc kjawZnathaj niiqui,
jalla nekziqui lujlznaquitha ¢hjulu onanami.
9 Nizaza nekz Zejliii laanaca ¢hjetnaquicha.
Nizaza paljayaquitha, tuz cjican: “Yooz mantita
zuma kamafia anthucaquiz Zcatzinzqui¢ha”.
10-11 Nizaza tsjii wajtquiz irantizcuqui, jalla
nii wajtquiz anaz anthuc kjawznaquiZ niiqui,
calli kjutiiiz ulnaqui¢ha, nii wajt Zofinaczquiz
tuz cjican: “Tii wajt pulpu wejtnaca kjojchquiz
zcatchipan cjen, jalla tii wajt pulpu tjappacha
tsajt tsajtsnacha. Jalla tii tsajtstaqui sifialaz
cjequitha an¢huca quintra. Pero an¢hucqui tuz
zizla, Yooz mantita zuma kamafa anthucaquiz
ZzcatZinzquichitatha”. Jalla nuZ chiiZcuqui, nii
ana anthuc kjawzhi wajtquiztan okaquitha.
12 Wejr cjiwtha anthucaquiz; casticz tjufiquiziqui
nii wajtchiz Zofiinacaqui juc'anti castictaz
cjequitha, nii tuquita Sodoma cjita wajtchiz
Zofiinaczquiztanaqui.

YOOZQUIN ANA JUYZU PAANI ZONINACZ
PUNTU

13 iCorazin wajtchiz Zofiinaca, anthucaquiz
anawaliZ wataquitha! jNizaza Betsaida wajtchiz
Zofiinaca, anthucaquiz anawaliZz wataquicha!
Anthuca watjanacquiziqui walja milajrunaca

paatatacha. Tiro Sidon cjita watjanacquiz nii
milajrunaca paataZ cjitasaZz niiqui, walipan
nii wajtchiz Zofiinacaqui werar Yoozquiz
cjufiziiiz cjitasatha, “Ujchizpanti¢ha; pertunalla”,
cjicanaqui. NiZaza ninacZ uj sint'iZcu nii
wajtchiz Zofinacaqui llaquita kuz kjanapacha
tjeesiii cjitasactha, lutu zquitchiz cujtZcu,
nizaza achquiz kjupZtan tjajlzcu, jalla nuz.
14 Jalla nizZtiquiztan anthucqui casticu tjaaz
tjufiquiziqui juc'anti castictaz cjequitha nii Tiro
Sidon cjita watjanacchiz Zofiinaczquiztanaqui.
15 Capernaum wajtchiz Zofiinaca, ¢kjaztiquiztan
anthucqui pinsejo, “Yoozqui u¢hum honorchiz
cjiskataquitha”, cjicanjo? AnaZ nuZ cjesatha.
Pero anthuczti kozzuc tjojttaZz cjequicha
infiernuquin sufrisjapa, parti ujchiz Zofiinacztan
chica.

16 Nekztan Jesusaqui niiZ tjaajinta Zofiinaczquiz
tuz cjichitha:

—]Jakziltat anthuca taku nonZaj niiqui, nizaza
wejt takumiz nonZa. NiZaza jakziltat ant¢huca
taku ana nonz pecthaj niiqui, nizaza wejt taku
anaz nonz pectha. NiZaza jakziltat wejt taku ana
nonz pecthaj niiqui, niZzaza werj cuchanzquifii
Yooz Ejp anaZ nonz pectha.

CUCHANTA ZONINACAQUI QUEJPZQUICHICHA
17 Wirufiaqui nii pakallak cuchanta Zofiinacaqui
ancha cuntintu quejpZquichitha, tuz cjican:
—Wejt Jiliri, am tjuu chiiZcu, am aztan za-
jranacami ulanskatchintha.
18 Nekztanaqui Jesusaqui ninaczquiz cjichit¢ha:

—TJesalla, tsjii rayuZtakaz Satands cjita dia-
bluqui arajpachquiztan tjojtsicha. Jalla nuZz
cherchintha. 19 Wejrqui anthucaquiz wejt azi
tjaazintha. Jalla niZztiquiztan anc¢hucqui zko-
rami yek'achuncami tjecznaquiz niiqui anaz kjaz
cjisnasatha. NiZaza nii wejt aztan tjapa quin-
tranaca atipaquitha. 20 Zajranacaz ulantiquiztan
anthucqui anaz ancha chipchipasatha. Antiz
anthuca tjuunaca arajpachquin apuntitiquiztan,
nekztanZ anthucqui chipchipz waquizicha.

CUNTINTU ZONINACA

21 Nii orapacha Jesusaqui ancha cuntintutatha
Yooz Espiritu SantuZz cjen. Nekztan cjichic¢ha:

—Yooz Tata, arajpachquinami yokquizimi am-
pancha wali chawc jilirimqui. Am puntunaca hu-
milde ZofiinacZzquiz tjeezamtha, intintajo. Pero tii
muntuquiz wali estudiantinacami zizflinacami am
puntunaca anaz intintazzicha, ¢hjojztaztakaz ni-
naczquiziqui. Jalla nuZupantha am munaiipaqui,
Yooz Tata. Jalla niZtiquiztan am honora way-
tutha.

22Nizaza Jesusaqui cjichi¢ha:

—Yooz Tata, tjapa amiZ ziztanacami wejtquiz
tjaajinchamt¢ha. AnaZz jecmi wejt kuz zizza. Yooz
Tata, am panikaz wejt kuz zizza. NiZzaza am kuz
anaz jecmi zizza. Wejr panikal zizu¢ha. NiZaza
Yooz Tata, jakziltizquiz wejrqui am kuz zizkatz
pecuthaja, jalla ninacazakaz am kuz zizaquitha.

23 Jesusaqui niiZ tjaajinta Zofiinacztan zina
zelattha. Ninaczquiz cherZcu cjichitha:

—Anchucqui zuma  paatanaca cherch-
in¢huctha. Jakziltat weriZ paatanaca persun

¢hjujcztan cherchizlaja, cuntintuz cjesatha.
24 Wacchi tuquita Yooz taku paljayfiinaca niZzaza
tuquita chawc jilirinaca, jalla ninacaqui weriz
zuma paatanaca cherz pecattha. Pero ana
cherchicha. NiZaza ninacaqui Yooz puntu
takunaca nonz pecattha. Pero ana nonzicha.
Jaztankaz anthucqui tii cherchin¢huctéha, nizaza
nonzinthuctha. Jaziqui cuntintuz cjee.

ZUMA KUZZIZ ZONINACA

25 Wirufaqui tsjii judioz lii tjaajifii Zofiiqui tsijt-
sitha. Nekztanaqui Jesusizquiz paljaychicha, Je-
susa lii quintra chiikatzjapa. Nekztan pewczitha,
tuZ cjican:

—Wejt Tjaajifii Maestro, Yooztan wifiaya kamz-
japa ¢chjulut paaz waquizisaya?

26 Nekztanaqui Jesusaqui niiZquin kjaazitha,
tuZ cjican:

—¢Kjaz cjijrtat uchum liiquiziya? ¢Jaknuz li-
ichamtajo?

27Nii lii tjaajifiiqui kjaazitha, tuz cjican:

—Zofinaczlaqui  Yoozquin tjapa kuzziz
cjistantha. Yoozquin tjapa animuZtanami
sirwistantha, niZaza tjapa aztanami, niZaza tjapa
pinsamintuZztanami.  Tjapa kuzziz Yoozquin
cjistantha. Nizaza jaknuZt persunpachquiz
okzfiam?zlaja, jalla nizta okzii kuzziz cjistancha
Zofinaczquizimi, lijitum maziZtakaz.

28 Jalla nekztanaqui Jesusaqui cjichicha:

—Walikam kjaaza. Jalla nuz amiz kjaaztacama
kamaquiZz niiqui, Yooztan wifiayam kamaquitha.

29 Jesusiz chiitiquiztan nii lii tjaajifiiqui
atipz pecattha. Jalla nekztanaqui JesusiZquiz
pewczitha, tuz cjican:

—¢Jec Zofiinaczquiz wejrlaqui okstankaya?

30 Nekztanaqui Jesusaqui kjaazitha, tuz
quint'ican:

—Tsjii Zofiiqui Jerusalén wajtquiztan okatcha,
Jerico cjita wajt kjutfii. NuZ jiczquiz okan, tsjii
kjazultan tjafiinacztan zalzicha.  Tjafiinacaqui
nii Zoni kijtchitha, nizaza tjapa niiZ zquitinaca
niiz paaznaca kjafichicha. Nekztanaqui zuma
chjojricama ana Zaafiipacha ecchitha. NuZquiz
ticzmaya Zelat¢ha. 31 Nekztan tsjii icliz jiliriqui
nii jiczifipacha okaté¢ha. Pero chjojrichta Zofii
cherzcu, tsjii latu chjuuzcu watchi¢ha. 32 Niiz
jarupachaqui tsjii timpluquiz sirwifii Zofiiqui nii
jiczifipacha ojkchizakazza. NiZzaza nii chjojrichta
Zoni cherZcu, nawcjuil zakaz chjuuzitha. 33 Jalla
nekztanaqui tsjii Samaria wajtchiz Zofiiqui nii
jiczifipacha tjonchizakazza. Jalla nuZ nii kijchta
chjojrichta Zofii cherzcu, ancha okzi¢ha. 34Jalla
nekztanaqui Kkijchta Zofizquiz macjatchitha.
Chjojricama cherzcu kullzinchi¢ha aceitiztan
vinZtan. Nuz kullzcu chjojri jerzinchitha
zumpacha. Nekztanaqui persun aznuquiz
tewZcu chjitchitha, tsjii alujamintuquin. Jalla
nicju cwitichicha. 35 Jaka taZuqui ima wilta
jicz ojkcan nii Samaria wajtchiz Zofiqui persun
paaz jescu, pizc billete pacchi¢ha alujamintuchiz
zonzquiz. Nekztan cjichitha, “Tii chjojrichta Zofi
am cwitiZinalla. Tii paaz ana alcansaquiZ niiqui,
wejrqui pjojkatha, quejpzZcuqui”. 36 Jaziqui,
¢jakziltat nii ¢hjepultiquiztan chjojrichta Zofizquiz

zuma okzikaya, lijitum maziztakazya? ¢Jaknuzum
am tantii? Kjaaznalla.

37Jalla nekztanaqui nii lii tjaajifiiqui kjaazitha,
tuZ cjican:

—Nii oksiii Zofiipan¢cha zuma maziZtakazqui.

Nekztanaqui Jesusaqui cjichitha:

—TJaziqui oka, nuzuzakaz ammi paalla.

38 Jalla nekztanaqui Jesusaqui tira ojkchitha.
Ojkcan tsjii wajtquin luzzitha. Jalla nicju Marta
cjiti Zonqui naaZa kjuyquiz Jesusa kjawzintha.
39 Martiqui cullacchiztacha, Maria cjititatha.
Mariiqui JesusiZ kjojch latuquiz julzintha, nii
chiifii nonzjapa. 40 Martizti naaza kjuy lurafiquiz
kuz tjaat¢ha. Nekztan Jesusizquiz macjat¢hintha,
tuZ cjican:

—Wejt Jiliri, taa cullaquiqui wejr zinallakal
tii kjuya lurafianacquiz jakjurpaytha. Ana wejr
yanaptha. ¢Anam wejtquiztan sint'iya? Am
chiizinZinalla, wejr yanapajo.

41 Nekztanaqui Jesusaqui naaquiz kjaazicha,
tuz cjican:

—Marta, Marta, kjuy lurafanaciquiz kuz
tjaachiz cjen am kuzqui turwayzikalala. Jalla
nizZtiquiztan ancha llaquitamkalala amqui. 42 Tsjii
zintallapanikaz Zejl¢ha chekanaqui. Mariiqui nii
zuma illzin¢ha. Naaqui kuz tjaatha wejt taku
nonzjapa. AnaZ jecmi taa cullaqui wejt taku
nonZtiquiztan apaki atasatha.

11
YOOZ EJPZQUIN MAYIZIZ PUNTU

1Tsjiinooj tsjii yokquin Jesusaqui Yooz EjpzZquin
mayizattha. Nuz mayiziz ZerZtanaqui niiz tjaajin-
tanaczquiztan tsjii tjaajinta Zofiiqui pewczicha tuz
cjican:

—Jaziqui  wejt  Jiliri, Yooz EjpZquin
mayiziz tjaajznalla. Jaknuzt Juanqui niiz
tjaajinta ZofiinacZzquiz Yooz EjpZquin mayiziz
tjaajinchizlaja, jalla nuz.

2 Nekztanaqui Jesusaqui tjaajinchicha, tuz cji-
can:

—Yoozquin mayizizqui tuZzucha:

“Uthum arajpach Yooz Ejp, am tjuuqui zuma
honorchiz cjilalla. NiZaza am mantiz
timpu irantiZzquilalla. Nizaza am
munafipaj cjilalla tii yokquizimi tsewc
arajpachquinami. 3 Nizaza tonjtijapa
nizaza zapurutijapa c¢hjeriz tjaaZcalla,
azziz cjisjapa. 4 Wejrnacqui pertunchintha
wejtnacaquiz ana zuma paafi Zofiinaca.
Jalla niZtiquiz amqui wejtnaca ujnacaz
pertunalla. NiZaza thjul anawalinacami
wejtnacaquiz ana watkatalla. Antiz ¢hjul
anawalinacquiztanami liwriyalla™.

> Nekztan Jesusaqui ninaczquiz cjichizakazza:

—Tsjil Zofiiqui amiguchiztatha. Nil amiguqui
chica aramaz kjuyquiz tjonchitha, tuz cjican:
“Amigo, ¢hjep t'antaz kajznalla. 6 Wejt kjuyquiz
tsjii Zofi irantiZquichitha jiczquiztan. AnaZz
wejttac ¢hjulumi Zejlécha niiZzquiz tjaazjapa”.
7 Nekztanaqui nii Zofliqui kjaazitha kjuyltan,
tuz cjican: “Anaz wejr chiiZina. Kjuyami
zuma chawjcztacha. NiZzaza wejt ocjalanacaqui
ajpzquiz wejttan chicaz tjajcha. AnaZ Zaazhi

atasatha. Nekztan anal ¢hjulumi tjaayi atasatha”.
8 AmiguZ cjenami ana tjaayi Zaaz pecchicha.
Pero niZtami tjaayi Zaazitha, ana iya molistita
cjeyajo. 9 Jaziqui cjiwtha, Yooz EjpZquiztan
maya, nekztan Yooz Ejpqui Z-tjaaqui¢tha. NiZaza
zuma kamafia kjurzna, nekztan wathaquitha.
Nizaza kjuy chawjczquiztan t'oc t'ocZcaquitha,
nekztan cjetztaZz cjequitha. 10 Mayfi Zofiinacami
ninacZ mayta tjaataz cjequictha. NiZaza kjurfii
Zofiinacami nuZ Kkjurzcu wachaquitha. NiZaza
chawjczquiztan t'oc t'ocfii ZoflinacZzquizimi
cjetztaz cjequitha. Jalla nuzucha Yooz EjpZquin
mayizizqui.

11 ;Kjazt tsjii ejpqui anchucporquiz t'anta
mayhiz majchquiz “TiZ t'antaqui” cjican tsjii
maz chjalznasajo? AnapanZ nuZ cjesatha.
Nizaza, ¢kjazt ejpqui ch'iz mayiii majchquiz “Tiz
ch'izqui” cjican zkorakaz chjalznasajo? AnaZz
nuzupan chjalznasatha. 12 NiZaza ¢kjazt ejpqui
wallpi zifii mayfi majchquiz “TiZz wallpi zifiiqui”
cjican yek'achunca chjalznasajo? AnaZ nuZupan
chjalznasatha. 13 Jaziqui anthucqui ana zum
kuzziz cjenami zuma cusasapanikaz tjaasatha
persun maatinaczZquiziqui. Ancha zuma kuzziz
Yooz Ejpqui juc'ant zumanaca anthucaquiz
tjaasatha. Jakziltat Espiritu Santo mayathaja,
jalla niizquiz arajpach Yooz Ejpqui Espiritu Santo
cuchanZcaquicha, nii mayfiinacz kuzquiz.

JESUSIZ QUINTRA CHIICHICHA

14 Wiruflaqui zajraqui tsjii  Zofii upa
cjiskatchitha. Nekztanaqui JesusaZ nii zajra
ulanzkattan, nii upa ana chiifii Zofiiqui chii

kallantichicha. Nekztan nuZ paatiquiztan nekz
Zejliii Zofiinacaqui walja ispantichi¢ha. 15 Yekjap
Zofiinacaqui JesusiZ quintra chutchitha, tuz cjican:

—Tiiqui anawal Zofiikalala. ZajranacZ Beelzebu
jilirz aztan yekja zajranaca chjatkattha.

16 Yekjap quintra Zofiinacaqui yanz pecatcha,
arajpach Yooz aztan milajru paafii, ana arajpach
Yooz aztan paaifii, jalla nii. Yanzjapa pewczitha:

—]Jaziqui arajpach milajru paala, —cjican.

17 Pero Jesusaqui ninacz kuz zizzicha. Jalla
niztiquiztan paljaychicha, tuz cjican:

—Tsjii nacionchiz Zofiinacaqui t'aka t'aka
cjisnaquiZ niiqui, ninacaz kichassiZz cjen, nii
nacionaqui tjatantaZz cjequi¢cha. NiZzaza tsjii
famillchiz Zofiinacaqui chaasaquiZ niiqui, ninacaZz
kichassizZ cjen nii famillaqui tjatantaZ cjequitha.
18 NiZzaza Satands cjita zajraZ partimi t'aka t'aka
cjesaZ niiqui, ultimu tjatantaZ cjesatha. ¢Kjazt nii
zajranacZ azi tjurasajo? AnaZ azziz cjesatha.
AnapanZ tjurasatha. Jaziqui anchucqui tuZ
cjicha, wejrqui zajranac? Beelzebu cjita jilirz
aztan yekja zajranaca chjatkattha, jalla nuZz
cjicha anthucqui. 19 Pero wejrqui anaZ nuzu
jalla. NonZna. Anthuca partinacami zajranaca
chjatkatfiizakazza. ¢Jecz aztan ninacac chjatkatjo?
iBeelzebu cjita zajriz aztan chjatkatjo? AnaZz
cjesatha. Anthuca parti ZofiinacaZ paatiquiztan
intintiz waquizicha, zajriZz aztan anapan
zajranaca chjatkatasatha, jalla nuZ intintiz
waquizicha. Jalla niZtiquiztan anthucqui
kjanapachatha ana zuma razunchizqui.
20 Jaziqui ultim werara Yooz aztanpankal
wejrqui zajranaca chjatkatu¢ha. Yooz aztan

chjatkattiquiztan, kjanapacha tjeeza, Yooz mantiz
kamaii timpu irantiZquic¢ha, jalla nii.

21 “Tsjiilla quint'asatha. Tsjii walja armichiz
Zohiqui persun kjuya walja tjurt'ifiitacha. Jalla
niztiquiztan kjuyquiz chjojtanaca segurotatha.
22 Nuz armichiZ cjen cuntintu Zelatcha.
Nekztanaqui tsjii tsjan tjup Zofiiqui tjonchitha.
Armichiz Zofii atipZcu, tjapa niiZ armanaca
kjafichicha. Nekztan tjapa niiZ chjojta cusasanaca
kjafichizakazza. Nekztan tjup Zofiiqui niiZ
mazinaczquiz kjafita cusasanaca tojunchicha.

23 ‘NonZna. Jakziltat ana wejt favora cjethaj
niiqui, wejt quintra¢ha. NiZaza jakziltat Yoozta-
japa Zoflinaca ana juntjapi yanapt¢haj niiqui, wejt
quintra Yoozquiztan Zofiinacaz wichanskattha.

ZAJRIZ PUNTU

24 Nizaza Jesusaqui cjichitha:

—Tsjii zakal quint'asacha. Tsjii zajraqui
zonzquiztan ulanZcu kjofi yokaran ojklaychitha,
jeejzjapa kjurcan. Ana jeejz watZcuqui, niiz
kuzquiz pinsichitha, tuz cjican: “Jaziqui
wejr quepaka jakziquiztan ulanZquituthaja,
jalla nicju”. 25 Jalla nuZ quejpZcu niiZz ulanta
zonzquiz zalchitha. Nii Zofiz kuzqui tsjii zuma
pewZta kjuyaztakaztakal¢ha, niZzaza zuma Zcayi
azquitZzta kjuyaztakaztakaltha. 26 Jalla nuZz
zaltiquiztan nii zajraqui pakallak juc'ant anawali
zajranaca zjijqui ojkchicha. Ninaca zjijczcu, tjapa
nii zajranacaqui Zofiz kuzqulz luzzitha. Jalla
niztiquiztan nii Zofiiqui juc'ant anawaliZ cjissitha
tuquita kamzquiztan, tsjan ana zuma.

27Tesusaz nuz quint'an, tsjaa maatak Zonqui nii
Zejliii ZofiinacZzquiztan altu jorZtan paljaychitha,
tuZ cjican:

—Honorchiz cjila am matifi maaqui, am jwess-
inZ cjen.

28 Nekztanaqui Jesusaqui cjichicha:

—Juc'ant honorchiz cjila Yooz taku nonziiinaca.
Nizaza Yooz tawk jaru kamfiinaca.

ZONINACAQUI SINALA CHERZKAZ PECATCHA

29 Tsjan tsjan Zofiinacaqui JesusiZ muytataZ ajcz-
nat¢cha. Nekztanaqui Jesusaqui paljayi kallan-
tichic¢ha, tuz cjican:

—Jazta timpu Zoflinacaqui ana zum Kkuzzizza.
Milajru sifiala paafiipankaz pectha. Tuqui
timpuqui Jonas cjita zofiiqui Zelattha, Yooz taku
paljayiii. Jalla nizta paljayzqui tsjii sifialaztakazza,
Yooziz cuchanzquita cjican. Wejrzakal Yooz taku
paljayutha. AnaZz iya ¢hjul sifialami Zelasatha tii
Zofiinacztaqui. 30 Yooz Ejpqui Ninive cjita wajtchiz
Zofinaczquiz Jonds cjita Zofi cuchanZquichitha,
casticu tjaaz tjufii maznajo. Jalla niitacha
sifialaqui, nil timpuquiz kamfi Zofinacztaqui.
Nizaza Yooz Ejpqui arajpachquiztan wejr
cuchanzquichicha. Jalla wejrtécha sifialaqui,
jazta timpuquiz kamiii Zofiinacztaqui.  AnaZ
iya thjul sifialami tjaataz cjequictha. 31 Pjalz
tjufiquiziqui, jazta timpuquiz kamhi Zofinacaqui
pjaltaz cjequitha, zuma, ana zuma, jalla nii. Ana
zuma Zoflinacaqui castictaZ cjequicha. NonZna.
Tuqui timpuqui tsjaa maatak jilir Zelatcha,
wartufitan watja mantifi. Pjalz tjufiquiziqui naaqui
jakatatZzcu jazta timpuquiz kamiii ZofiinacZ uj



SAN LUCAS 11:32 Ixxxii SAN LUCAS 11:35

kjana tjeeznaquitha, jazta Zofiinaca casticta
cjeyajo. Naaqui muzpa aZzkquiztanpacha
tjonchintha Salomon cjita jilirzquiz zali, niiz
zuma razun taku nonZzfii. Pero tekzi wejrqui
zelutha SalomonZquiztan tsjan chekan jiliriqui.
Pero jazta timpuquiz kamfii Zoflinacaqui wejt
taku anaZ nonz pectha. NiZtiquiztan juc'ant
ujchizza, niZaza juc'ant castictaZz cjequitha.
32 Nizaza pjalz tjufiquiziqui Ninive wajtchiz
Zoflinacaqui jacatatZcu jazta timpuquiz kamfii
Zofiinacz uj kjana tjeeznaquictha. Jonas cjita Zofiiz
Yooz taku paljaytiquiztan, nii Ninive wajtchiz
Zofinacaqui Yoozquin kuzziz cjissicha.  Pero
tekzi wejrqui Zelutha Jonasquiztan tsjan chekan
jiliriqui. NiZzaza wejrt¢ha tsjan chekan Yooz taku
parlifitqui. Pero jazta timpuquiz kamiii Zofiinacazti
anal Yoozquin kuzziz cjissicha, weriz paljayta
Yooz taku nonZcu. NiZtiquiztan juc'ant ujchizza.
NiZaza juc'ant castictaZ cjequitha.

KJANQUIZ KAMZ QUINTU

33 Nekztanaqui Jesusaqui quint'ichicha tuz cji-
can:

—Anaz jecmi tsjii ldmpara tjeezcu, chjojzakquiz
nonznasatha, niZzaza anaZ tsjii cajon kjuylami
nonznasatha. Nii lamparaqui tseecupanZ tsji-
jpsnasacha, kjuyquiz luzii Zofiinaczquiz kjanajo.
34Zon7 ¢hjujquiqui persun kuz lamparaztakazza.
Zonz ¢hjujqui zumazlaj niiqui niZzaza Zofiz kuzmi
zumazakazza, zuma kjanquiztakaz kamé¢ha. Pero
zofz chjujqui ana zumaZzlaj niiqui, kuzmi ana
zumazakazza, zumchiquiztakaz kamtha. 35Zuma

kjanquizim kamé¢haj niiqui, persun kamafa zu-
maz cwitazaquitha, ana zumchi kamafichiz cjis-
japa. 36 Tsjii Zofiiqui kjanquiztakaz zumapankaz
kamthaj niiqui, nizaza ana thjul ana waliquiz
kamthaj niiqui, liwj niiZ kamtanaca zuma? cje-
quitha, jaknuZt tsjii lampara wali kjanthaja, jalla
nuz.

ANA ZUM KUZZIZ ZONINACZ PUNTU
37 Jesusaz chiyan, tsjii fariseo zofiiqui Jesusa

¢hjeri luli kjawzitha, niiZ kjuyquin. Pucultanaqui
kjuya irantiZcu, kjuya luzzitha. Nekztan mizquiz
julzicha. 38 Jesusaqui kjara awjz custurumpi ana
cumplichi¢haimalujlcan. Jalla nii cherZcu fariseo
Zofiqui ispantichitha. Jesusaqui persun kuzquiz
naychicha fariseo Zofiiz ispantita. 39 Nekztanaqui
Jesusaqui niizquiz paljaychitha, tuz cjican:

—Tsjii Zoniqui tasanaca chuwanaca
zawnctankaz awijza, niZaza chjujza. Nizta
iratacha anthucqui fariseonaca.  Anthucqui
zawnctankaz limpucha. Pero Kkjuyltanaqui
anthuca kuzqui walja cjujchinacchizpantha.
Anthuca kuzquiz tjangz zizza, niZaza ¢hjul
anawali paazmi zizza. 40 {Zumzu Zofiinaca! Yoozqui
curpumi kuzmi paachicha. ¢Jalla anthucqui
anaZz nii zizjo? 41 Anthuca cusasanacquiztan
Zofinaczquiz tjaaz waquizi¢cha. Anc¢hucqui tjapa
Zzofiinacztan okzhi kuzziz cjesaZ niiqui, anthuca
kuzmizumapanZ cjesatha Yooz EjpZ yujcquiziqui,
ana kjara awjz cuzturumpi paazcumi.

42 jAyii pori fariseonaca! Anthucqui
Yoozquin diezmos tjaayifichuct¢ha, niZaza tjapa
plantanacquiztanami diezmos tjaayifichuccha.
Jalla nuz paacan walikazza. Pero nuZ tjaacanami

anthucqui ana ljjituma zuma kamafiquiz
kamchin¢huciéha, nizaza ana Yoozquin
kuzzizé¢huctéha. Zuma kamzqui, nizaza Yoozquin
kuzzizqui, jalla nii¢cha chekanaqui. Pero diezmos
tjaazmi zakaz cumpliz waquizicha.

43 ;Ayii pori fariseonaca! Ajcz kjuyquiziqui tuc-
quin julzkaz pectha, niZzaza honorchizkaj cjiw
cjicha anthucqui. Nizaza anthucqui jakzi cal-
liranami zuma rispitchizkaz wejr tsaanja cjitha
anchucqui.

44 iAyii pori fariseonaca! NiZaza jayii pori lii
tjaajifiinaca! Ana lijitum kuzziz¢huc¢ha. Anthuca
liiqui cjitha jakziltat tsjii sipultur juntufi ojkchaja
jalla niiqui Yoozquin ana macjatasatha. Jalla
nizta irata an¢hucqui Zofiinaczquiz ana Yoozquin
macjatskattha. Pero Zofiinacaqui anthucaZz
puntu cjificha, “Yooz Zofiinacatha ninacaqui”.
Anthucqui ninaca incall¢ha, ana zuma kuzziz
cjen. Anthucqui ana pajta sipulturaztakazza.

45 Jalla nuZz chiitiquiztan tsjii lii tjaajifiiqui
kjaazitha, tuz cjican:

—Tjaajifi Maestro, jalla nuZ chiiZzcu, wejt-
nacaquiz ana zumam chii¢ha.

46 Nekztanaqui Jesusaqui cjichitha:

—iAyii pori lii tjaajifiinaca! Anthucqui
parti  Zofiinaczquin niiZz jaru niiZ jaru
ch'ama cuzturumpinaca  yapchinthuctha:
kuzi cuntaztakaz jepzinchuctha. Ch'ama
cuzturumpinaca yapchiZz cjenami, anc¢hucqui
anaz tsjii loc'anztanami yanapz pectha, Zofiinaca
nii cuzturumpinaca cumplajo.

47 i Ayii! Anthucqui ancha t'akjiricha.
Anthuca tuquita atchi ejpnacaqui Yooz taku

paljayiii profetanaca conchi¢cha. Anthucpacha
nii  paljayfiinacz  sipulturanaca  kjuyfiicha,
niwjctanaqui anthucqui rispittazokaz cjicha.
Pero anthucqui anaz ultimu rispittha.
48 Tuquiqui anthuca ejpnacaqui nii Yooz taku
paljayfiinaca conchi¢tha. NuZ conchi cjenami
anchucaquiztan walikazza. Anzimi anthucqui
sipulturanaca kjuytha, zuma Zofiztakazza. Pero
ultimquiziqui anthucqui ninacaz paljayta Yooz
taku anazakaz nonz pectha.

49 ‘qJalla niztiquiztan Yooz Ejpqui anthuca
puntuquiztan zuma razun taku chiichitha,
tuz cjican: “Wejrqui  wejt taku paljayiii
profetanacami apostolonacami cuchanZcatcha.
Nekztanaqui yekjapanaca nii Yooz taku
paljayfiinaczquiztan contaZ cjequitha. Yekjapazti
kijchtaz cjequitha”. 50 Tii muntu kalltiz,
niwctanpacha YooziZz cuchanZquita Zofiinaca
conchitha anthuca tuquita atchi ejpnacaqui.
Anthucqui nizta ana wal kuzzizzakazza.
Jaziqui Yoozqui jazta timpuquiz = Zejliii
Zofiinaczquiz zakaz casticaquitha. 51 Tsjii Zacarias
cjita Zofiqui altarZtan timpluZtan, jalla nii
taypiquiz contatatha.  Abel contiquiztanami
Zacarias contiquiztanami niZaza tjappacha
contanacquiztanami Yooz Ejpqui jazta timpuquiz
Zejlii ZofinacZquiz casticaquitha.

52 ‘iAyii pori lii tjaajifiinacal  Liwriifii Yooz
taku liiZcu, zizcu, Zofiinaczquiz ana nii tjaajinch-
in¢chuctha. Yooz taku tsjii llave irata tanz-
in¢huctha. Nii llave tanZcanpacha an¢hucmi li-
wriifii Yooz jiczquiz ana luzzin¢huciha. Y nizaza
nii llave tanZcu, ana cjetzinchin¢huctha, liwriifii

Yooz jiczquiz Zofiinaca luzajo. 33 —Jalla nuZ
chiizinZcu Jesusaqui ojkchitha.

Nii lii tjaajifiinacztan nii fariseonacztan, jalla
ninacaqui muzpa Zawjchi cjissitha Jesusiz quin-
tra. Nizaza ninacaqui Jesusizquiz wiltan wiltan
pewczitha, >4Jesusiz quintra tsjii ujchiz jwezjapa.
Jesusiz kjaaztiquiztan uj tjojtunz pecattha.

12

FARISEO ZONINACA

1Jesusaz nuz tjaajnan, zmali wacchi Zofiinacaqui
tjonchitha, waranka waranka. NiZaza zmali po-
rapat tewksascan tewksascan tjonchi¢ha. Primer-
aqui Jesusaqui niiz tjaajinta Zofiinaczquiz paljay-
chitha, tuz cjican:

—Fariseo Zofiinacaqui anaZ ultimu Yoozquin
kuzzizza. Ana? lijitum Yooz Zofiinacacha, aun-
quimi lijitum Zofiztakaz cjicjiiii cjenami. Ni-
naczquiztan zumpachaZz cwit'azaquitha, ana ni-
naca irata cjisjapa. 2 Tsjii noojiqui tjapa chjojza-
kufipaatamitjeeZtaZ cjequicha. NiZaza tjapa chjo-
jzakuii pinsitami ziztaZ cjequicha. Tsjii noojiqui
Zzofiz ultim kuz tjeeZtaz cjequitha. 3 NiZaza ja-
mazit chiitanacami kjana ziztaZz cjequitha. Chjo-
jzakufi chiitanacami tjapa Zofiinacaqui zizaquitha.

¢JECZQUIN EKS WAQUIZIYA?

4 Jaziqui anthucqui, wejt mazinaca, tuz wejr
chiizinu¢ha. = Anatha eksqui tii curpu alaja
confiizquiziqui. Curpu conzcu anaz iya ¢hjulumi
payi atasatha. 35 ¢Jeczquin antiz anthucqui eks
waquiziya? Yooz EjpZquin eks waquizitha.
Yooz Ejpqui Zofiz curpu Zeti tucuzinskatZcu Zoiz

animumi infiernuquin tjojtzjapa azzizza. Jalla
niizquizza chekanaqui eksqui.

6 “Tsjii pjijska weZlaqui pizc paazkaz cwistitha.
Anatha juc'ant valorchiz cjen, Yooz Ejpqui
zapa wezlallami cjuficha. 7 Pero zapa Zofizquiz
juc'anti cjuficha. NiZzaza anthuca ach charami
kanzintatha, zintallquiztan zintalla. Ana?z
anthucqui tsuca. Nii weZlanacZquiztan
anthuctha juc'ant valorchizqui. Yooz Ejpqui
anthuc juc'ant cwitaquicha weZlanaczquiztan.

JESUCRISTUZ FAVORA CJEE

8 ‘Anthucaquiz cjiwtha: Jakziltat parti Zofiz
yujcquiz wejt favora cjethaj niiqui, niZaza we-
jrqui Yooz anjilanacZ yujcquiz nii Zofz favoraza-
kal chiyatha. 9Jakziltat parti ZofiZ yujcquiz wejr
ana pajii nicathaj niiqui, nizaza wejrqui Yooz an-
jilanacZz yujcquiz nii Zofiz quintra ana pajii zakal
cjeetha.

10 Jakzilta Zofiit Yooz EpiZ cuchanZquita Zofiz
quintra chiyathaj niiqui, pertuntaZ cjesatha.
Pero jakzilta Zofiit Yooz Espiritu SantuZ quintra
chiyathaj niiqui, anapanZ wira pertuntaz
cjequitha.

11 *Wirufiaqui an¢hucqui juezanacZ yujcquin
nizaza jilirinacZz yujcquin chjichtaz cjequitha,
ajcz kjuyquiz. Jalla nuZ chjichtiquiztan ana kuz
turwaysi cjequitha, jaknuzt chiyachaja, nizaza
jaknuZzt tjurt'azalaja, jalla nii. 12 An¢huca chiiz ora
Yooz Espiritu Santuqui anchuca kuzquiz chiizjapa
tjaajznaquitha, jaknuZt chiizalaj, jalla nii.

CWITAZA, ZMAZNI KUZZIZ ANA CJISJAPA

13 Tsjii Zofiiqui JesusiZzquiz paljaychitha, tuz cji-
can:

—Wejt Tjaajifii Maestro, wejt jilzquiz chiinalla,
wejt parti irinsa tjaa-ajo.

14 Nekztanaqui Jesusaqui niizquiz cjichitha:

—IJila, ¢kjaztiquiztan amqui wejr jiliriZztakaz
cherzjo? AnapanZ wejr juez partirtqui, anthuca
quija azquitzjapaqui.

15NiZaza Jesusaqui ninaczquiz cjichictha:

—Persun kuzquiz naazna, niZaza cwitaza ana
zmaziikuzziz cjisjapa. Zofiz wira kamafiaqui anaz
niiZ wacchi cusasanacquiztan yatisinsa.

16 Jalla nekztanaqui Jesusaqui tii quintu
quint'ichitha, tuz cjican:

—Tsjii ricach Zofi Zelatcha. Nii Zofiz
yokquiziqui zkalanacaqui ancha cusa
pookchitha. 17 Jalla nuZ pooktiquiztan nii
ricach Zofiqui kuzquiz pinsichi¢ha, tuZz cjican:
“¢Kjazt wejr cjequejo? Wejt yaaz kjuyanacaqui
tii ajzta zkal ¢hjeri anaZ wacasacha”. 18 Jalla
nekztanaqui pinsichitha, tuz cjican: “Aaaa. TuZz
jazic cjeeka. Wejt zkala yaaz kjuyanaca pajlznaka.
Nekztanaqui tsjan pajk kjuyanaca kjuysnaka.
Jalla nekz tjappach zkal thjeri yaaznaka, nizaza
tjapa wejt cusasanaca”. 19 Jalla nekztanaqui nii
ricach Zofiiqui niiZ persun kuzquiz cjichi¢ha:
“Aaaa. Wejrqui zmali cusasanaca yaazintha,
nizaza zmali thjerinaca yaazintha, azk wata
tjurfiipacha. Jeejznaka, niZaza cusa lujlsnaka,
licsnaka. NiZzaza cuntintul cjeeka”. 20 Pero
Yoozqui nii Zofizquiz cjichi¢ha, “Zumzu Zofiim¢ha
amqui. Tizwanpacha amqui ticznaquitha. Am
zkal ¢hjerimi am cusasanacami nii yaaztanacami

inamayaz cjequitha, ¢chjuljapat cjeequi neejo?
{Jecitapan cjeequi neejo?” 21 JaknuZt nii
ricach Zofizquiz watchizlaja, jalla niZta irataz
wataquitha persunjapapankaz cusasa juntjapfii
Zofinaczquiziqui. Nizta Zofiinacaqui Yooz
yujcquiziqui poripanZ cjisnaquicha.

YOOZ EJPQUI NIIZQUIN KUZZIZ ZONINACA
CWITICHA

22 Jalla nekztanaqui Jesusaqui niiZz tjaajinta
Zofinaczquiz cjichicha:

—Anthucaquiz tuz cjiwcha. ZoRiqui
zejtzjapaqui lujlz thjeri pectha. Jalla nuz
cjenami, anchucqui anatha ¢hjerinaczquiz
kuzqui llaquizizkatzqui. Nizaza Zofiqui
curpu wali cjisjapa zquiti pectha. Jalla nuz
cjenami anthucqui anatha zquitinaczquiz
kuzqui llaquizizkatzqui. 23 Zonz Zetiqui
¢hjerquiztan juc'anti importi¢tha. NiZaza persun
curpumi zquitquiztan ju'canti importitha.
24 Wezlanaczquiz cherzna. Anaz zkalami
thjactha. NiZaza anaZ ajza. NiZaza ana thjeri
yaaz quetallchizza. NiZaza ana thjeri yaaz
kjuychizza. Jalla nuZ cjenami nii weZlanacztaqui
lujlz ¢hjerinacami panZz Zejl¢cha. Yooz Ejpkaz
thjeri tjaatha. Pero anthucqui Yooz yujcquiziqui
weZlanaczquiztan juc'antiz importicha. Jaziqui
anthucaquiz zakaz Yoozqui lujlz ¢hjeri
tjaaquitha, Zejtzjapaqui. 25 Anaz jec kolta Zofiimi
persunpacha tsjan lajcha paki atasatha, llaquizifii
kuzziz cjenamianchalajcha pecii kuzziz cjenami.
26Jalla niZzta ana atchucazlaj niiqui, ¢kjaztiquiztan

lujlz ¢hjerinacZzquizimi  zquitinacZquizimi
anthuca kuzquillaquizizkatjo?

27*Plantanac? pjajkallaz cherzna. Anaz langza.
Anaz kawantha. Yoozqui nii pjajkallanacaz
pajkkattha. Zmali finu zquiti cujtZcumi anaz
jecmi pjajkallquiztanami juc'ant c'achalla
cjesatha. NiZaza finu zquiti cujtZcumi nii ancha
ricachu Salomon jiliriqui anat¢ha pjajkallquiztan
juc'ant c'achaqui. 28 Plantanacaqui tsjii
upacamakaz c'achallacha. Nekztanaqui jakatazu
kattaZu tsjii jurnuquiz tjutjunzjapa ujZtacha. Jalla
nuZz cjenami Yooz Ejpkaz nii plantanacami niZta
cwiticha. Anthuctha Yoozquin ana tjapa kuzziz
Zofiinaca.  Anthuczti Yooz yujcquiziqui ¢hjul
plantaquiztanami juc'antiz importicha. Jalla
niztiquiztan Yoozqui anthuc juc'anti cwititha;
zquitchiz panZz cjequitha. 29 Jalla niZtiquiztan
anthucqui ana ancha llaquizifii kuzziz ojklaya,
¢hjul ¢hjeri kjurzquiztanami. 30 Tii muntuquiz
ana Yoozquin criichi Zofiinacaqui ancha llaquizifii
kuzziz ojklaytha niZta cusasanaca Kkjurcan.
Anthucqui anatha nizta llaquizifi kuzziz
ojklayzqui. Werar Yooz Ejpchizé¢huctha. Yooz
Ejpqui zizza, ¢hjulut ant¢huc pecthaj, jalla
nii. Anthucqui ¢hjeri, zquiti, cusasanaca
pectha, zejtzjapa, jalla nii zizza Yooz Ejpqui.
31 Niztiquiztan ant¢hucqui Yooz EjpZquinpankaz
walja kuzziz cjee. NiZaza niiZ mantita zuma
kamarfiquiz kuzziz cjee. Nekztanaqui Yooz Ejpqui
anthucaquiz ¢hjulumi cawalikaz tjaaquitha.

ARAJPACHQUIN CUSASANACCHIZ ZONINACA

32 *Nizaza Yooz Ejpqui anthuca uchaquitha
mantifii puestuquiz. Jalla nuZzutha Yooz
munaifipaqui. Tii muntuquiz Zejlcan anaZz
eksna, anthucqui wejt uuzanacchuciéha, aunqui
kolucullami. 33 Anthuca cusasa Zejlflinaca tuysna.
Nekztan t'akjiri kamfii Zofiinaczquiz tojna. Tii
muntuquiz Zejlcan jaknuzt an¢hucaqui zuma Zak
quels tjaczaja, jalla niZta irata zuma munazifii
kuz tjacz waquizicha wifiaya zuma kamzjapa.
Arajpachquin zuma cuntintu kamzjapa, an¢huca
kuz tjaczna, zuma azquicha. Tii muntuquiziqui
tjai Zofiqui anthuca cusasanaca kjafasacha.
Arajpachquin tjafi Zofiinaca ana luzasatha. NiZaza
tekziqui tjujtami cjurimi anthuca zquitinaca
lulasatha. Arajpachquin tjujtami cjurimi ana
Zelasatha. 34 Jakziltat tii muntuquiz walja
cusasanachizlaja, tii muntuquiz kaman wirquiz
kuz tjaatha. Pero jakziltat arajpachquin kamarn
wirquiz kuz tjaachaja jalla niiqui arajpachquin
walja cusasanacchiz cjequitha.

KUZ TJACZICJEE

35Nizaza Jesusaqui tii quintu quint'ichitha, tuz
cjican:

—Arajpachquin ojkzjapa an¢hucqui kuz zuma
tjaczi tjewZna, tsjii tjeeZta lamaparaZtakaz.
36 TiztaZtakaz cjee.  Tsjii patrunaqui zalsii
pjijstiquin ojkchi¢cha. Piyunanacaqui patrunZz
cuttizquiz tjewZa, niiZ irantiZquitan kjuy zan
chawjcz cjetzinzjapa. Jalla niZta irata an¢hucqui
Yooz tjonz tjufiizuma tjewZna. 37 Weraral cjiwtha.
Patrunaz tjonz oraqui jakzilta piyunanacat
tjaji wajtsi tjewznathaja, jalla ninacaqui



SAN LUCAS 12:38 xcii SAN LUCAS 12:43

cuntintuz cjee. Jalla nii piyunanacaqui patrunz
misquiz julskattaZ cjequicha. Nekztanaqui
nii patrunapachaz thjeri tjaaquictha, niZaza
ninaczquiz atintaquitha. Jalla niZta irata
Yoozqui paaquitha niiZ tjonz tjewzhinaczquiz.
38 Chica aramami, kjantatimi, ¢hjulorakat nii
patrunaqui irantiZqui¢hani. Nii oraqui jakzilta
piyunanacat tjaji wajtsi tjewz tjewznathaja,
cuntintuz cjequitha. 39 Tsjiilla zakaz cjiwtha,
anthucaz zizjapa. Tsjiil kjuychiz Zofiiqui ¢hjulorat
tjafii tjonachaja, jalla nii ora zizaquiZ niiqui,
tjaji wajtsipan tjewznaquitha, nii tjafii ana
luzkatzjapa, nizaza ana tjangskatzjapa. Tjafii
tjonz ora zizcu, anapan niiZ kjuya nuzkaz
ecasatha. 40 Anthucmi niZzaza Yooz tjonz tjufii
walja listu tjacziZz tjewZna. Tiripintit tsjii ana
pinsita oraqui wejrqui quejpzcactha. Wejrttha
tsewctan cuchanzquita Yooz Zofitqui.

PIZC PUNTA PIYUNANACA

41 Jalla nekztanaqui Pedruqui JesusiZquiz
pewczitha, tuz cjican:

—Wejt Jiliri, ¢tii quintu quint'icham¢ha wejt-
nacaltajapakazkaya? uZ ¢tjapa Zofiinacztajapa,
jaa?

42Jesus Jiliriqui kjaazicha, tuz cjican:

—Tsjii  kjuy cwitifii Zofi Zelattcha zuma
cumplifii, niZzaza zuma intintifii. Nii kjuychiz
tuyfiuqui zuma Zofiz kjarquiz niiZ kjuya ecchitha,
tjapa nii kjuyquiz Zejlfiinacztan. Chjeri tjaaz
ora thjeri tjaajo, jalla nuz zakaz ecchitha
nii zofiz kjarquiz. ¢Ject nii zuma cumplifii
Zofiejo? 43 Jalla tiicha nii Zofiqui. Kjuy tuyfiu

quejpsquizcama jakzilta Zofit niiz kjuya zuma
cwitican Zejl¢haja, jalla niicha zuma cumplifii
Zoniqui. NiZaza cuntintuZ cjequitha nii zuma
cwitifii Zofliqui. 4 Wejrqui weraral cjiwtha.
Kjuya tuyfiuqui cumplifii Zofiz kjarquiz tjapa
kjuy cusasanaca ecasatha. 45 Tsjemata cwitifii
Zzoni zakaz Zelattha. Nii Zofiiqui kuzquiz
pinsichitha, “Kjuychiz tuyfiuqui anaz uri tjonasaz,
jaz”, cjican pinsichi¢ha. Jalla nekztanaqui nii
kjuychiz luctaka cjifii maataka cjifii piyunanaca
wijajtiiitacha. NiZaza nii Zofiiqui persun lujlsquin
licsquin kuz tjaachitha. 46 Tiripintit tsjii ana
pinsita nooj kjuychiz tuyfiuqui quejpzquichicha.
Tsjii ana zizta ora quejpZquichicha. Jalla
niztiquiztan Kkjuychiz tuyfiuqui nii ana zuma
cwitifii  Zofizquiz juc'anti anawaliZ casticu
tjaaquicha. Nii ana zuma Zofiiqui jaknuZt ujchiz
Zofiinacaz castictaZz cjethaja, jalla niZtapacha
castictaz cjequitcha.

47 Tsjii piyunaqui zumpacha niiZz patrunaZz
pecta langz zizzitha. NiiZ patrunZ langz
zizcanpacha, ana langzicha. Jalla nuz
zizcanpacha, ana langztiquiztanaqui juc'anti
castictaZz wjajtztaz cjequictha. 48 NiZaza jakzilta
piyunat ana niiZ patrunaZ pecta langz zizzaja,
jalla niZta cjenpacha ana cumplithaja, jalla
niiqui upa casticta cjequicha. Jakzilta Zofizquiz
wacchi cusasanaca cwitajo tjaat¢haja jalla nii
Zofiqui tjapa nii cusasanacquiztan quint'istan¢ha.
Jakzilta Zofizquiz wacchi cusasanaca cwitajo
cumpjiita cjethaja, jalla nii Zofiiqui cusasanacchiz
tuyfiuzquiz  quint'istantha tjapa cumpjiita
cusasanacquiztan.

IYA TJAAJINTA

49 Tsjiilla zakaz quint'ichi¢ha Jesusaqui, tuz cji-
can:

—Tekz werjqui tsjii uj peksiiiztakaz tjonch-
intha. Nii uj peks oraqui wajiz cjila. 50 Wejrqui
tsjil wali pajk prueba watatha bautismuZtakaz.
Nizaza nii watscama, ancha llaquital cjeetha.
51 WeriZz tjontiquiztan Zofiinacaqui anazumquin
cjequitha; t'aka t'akaz cjequicha, wejtquiz cri-
ichinaca, ana wejtquiz criichinaca, jalla nuZ.
52Tii timpuquiztan nawjkchuc tsjii famillanacami
t'aka t'akaZz cjequitha. Tsjii famillquiz pjijskaltan
cjethani, ¢thjepultanac quintraz cjequi¢ha pucul-
tan ZofiZzjapaqui. 53 NiZaza ejpZtan persun majch-
tan quintraZ cjequicha. Nizaza majchZtan persun
ejpZtan quintraZz cjequi¢ha. NiZzaza maatan per-
sun tjunmat matatan quintraZz cjequi¢ha. NiZaza
naa tjunmat matatan persun maatan quintraZ
cjequitha. NiZaza kjan maatan wazatan quintraz
cjequitha. Nizaza wazatan kjanatan quintraz cje-
quicha. Jalla nuZ cjisnaquitha, wejtquiz criichi-
nacztan ana wejtquiz criichinacztan.

KUZ CAMPIYA, ANA CASTICTA CJEYA]JO

54 Jalla nekztanaqui Jesusaqui Zofiinaczquiz
cjichi¢ha:

—Anthucqui cjifichuctha, wacchi tsjirinaca
tajatan ulanZcaquiZz niiqui, “chijnathani”, nuz
cjifichuctha. Nekztan jalla nuz chijiiiz wattha.
55 NiZaza wartan quera querZcaquiZ niiqui,
“kjutiiit cjethani”, nuZ cjin¢thuc¢ha. Nekztan
jalla nuz kjutfiiz watt¢ha. 56 jHipQcrita cheechi Zofii!
Anthucqui jana lijitum kuzziz Zofiinaca! Tjam?z

puntu tsjirz puntu walja ziziii chiifichuctha.
¢Kjaztiquiztan Yooz sifialanaca ana tantiyasajo?
Kuz campiya, ima casticz ora irantan.

57 *Nizaza ¢kjaztiquiztan kamz puntu ana
tantiyasajo, jaatha zuma kamctchaja, jaatha
ana zuma kamthaja, jalla nii? 58 Jakziltat am
quijZcu jilirzquin chjichathaja, jalla niizquiztan
pertunam mayizaquitha ana enenzcu, ima
jilirzquin irantican. Am quija ana pertunazta
cjenaqui, nii jiliriqui policiiquiz am intirjasatha.
Nekztanaqui nii policiaqui am carsilquiz
chawcwasatha. 59 Nekztanaqui wejrqui cjiwcha,
carsilquiztanaqui anapanim ulnasatha, liwj
tjappacha paczcama. Anziqui kuz campiya;
Yoozquiztan pertuna maya, ana casticta cjeyajo.

13

YOOZQUIN KUZZIZ CJEE
1 Nii orapacha tsjii kjaz Zofiinacaqui quintu
zjijcchicha, JesusiZquiz maziii. Tuz cjican
quint'ichicha. Pilato cjita jiliriqui tsjii Galilea
wajtchiz Zofiinaca conkatchicha. Nii conta

Zofiinacz ljocqui animal ljocnacZtan t'ajzictha.
Tuquiqui animala contkaltha, Yoozquin ofrenda
tjaazjapa. 2Jalla nuZ nonZcu Jesusaqui cjichic¢ha:

—cKjaztiquiztan Galilea wajtchiz Zofiinaczquiz
nuz anawali watchitajo? ¢Parti Galilea wajtchiz
Zofiinaczquiztan juc'ant ujchiz ninacajo? ¢Jalla
niztazaz antchuc pinsiya? 3 Ant¢hucqui anatha
nizta pinsa. Anthucqui Yoozquin kuzzizpan cjee.
Ana niZta cjisnaquiZ niiqui, an¢hucaquiz juc'ant
anawaliZ watasacha.

4Jesusaqui quint'ichizakazza, tuz cjican:

—Tsjii tunca quinsakalcuni Zofiinacaqui ticzitha
Siloé cjita wajt campanturi jalla ninacZ juntufi
pajlztiquiztan. ¢Kjaztiquiztan niZzta watchitajo?
¢Parti Jerusalén wajtchiz Zofiinaczquiztan juc'ant
ujchiz ninacajo? ¢Jalla niZtazaZ an¢huc pinsiya?
5 Anthucqui anatcha nizta pinsa. Anthucqui
Yoozquin kuzzizpan cjee. Ana niZta cjisnaquiz
niiqui, anthucaquiz juc'ant anawaliZ watasatha.

ISRAEL ZONINACZ PUNTUQUIZTAN

6 Jalla nekztanaqui Jesusaqui tsjii quintu zakaz
quint'ichicha, tuz cjican:

—Tsjil Zofiiqui niiZ yokquiz jiws muntinaca
¢hjacchitha. Tsjii nooj ojkchicha “jiwsa
pookchizcaa” cjican, ojkchitha. IrantiZcu,
muntinacquiz ana ¢hjul jiws frutanaca
watchitha. 7 Jalla niZztiquiztan nii yoka cwitifii
zonzquiz cjichitha: “Chera, thjep wata jiws
frutanaca kjuri tjonchin¢ha. Ana jiws frutanaca
pookchikal¢ha. Jaziqui tii muntinaca k'atzna.
Inapanikaz Zejltha.” 8 Jalla nekztanaqui nii yoka
cwitifii Zofiiqui patrunzquiz cjichicha: “Wejt
patruna, tii watcamakaz Zela cjee. Wejrqui
yokal zumpacha kjullznatha, niZzaza wanZtan
wanit'atha. 9 Jalla niZtiquiztanaqui jiws
frutanaca pookz atthani. Anapan pookaquiz
niiqui, nekztanaqui k'atZtaz cjequi¢ha”. —]Jalla
nuz quint'ichitha Jesusaqui.

TSJAA MAATAK ZONQUI CHJETINTATACHA
10Ts;jii jeejz tjufiquiziqui, Jesusaqui ajcz kjuyquiz
tjaajnatc¢ha. 11]Jalla nekz Zelat¢ha tsjaa laa maatak
Zzon. Tunca quinsakalcun watanaca laatatha.
Tsjii zajraqui naa Zon taj chutu paatkalcha.

Niztiquiztanaqui anawira ts'iru tsijtsnifitacha,
ana t¢hjulu paazjapami. 12 Jesusaqui naa Zon
cherZzcu, kjawzitha, nekztan tuz cjichic¢ha:

—~Cullacalla, am laaquiztan liwriita cjequitha.

13Nekztanaqui Jesusaqui niiz kjarztan lanzicha
naa Zzonaquiz. Jalla nii orapacha naa Zonqui ts'iru
cjissincha. NiZtiquiztan Yooz EjpZquin honora
paljaychificha. 14 Nii ajcz kjuy jilirizti JesusiZjapa
Zawjzitha, nii jeejz tjufiquiz ¢hjetintiquiztan.
Nekztanaqui nii jiliriqui zofiinaczquiz cji¢hicha:

—Sojta tjuniikaz langz waquizi¢ha. Jalla nii
langz tjufiiran laanacaqui tjonsa thjetintaz cjis-
japa. Anacha jeejz tjufiquiziqui tjonzqui.

15 Jalla nekztanaqui Jesus Jiliriqui nii jilirZzquiz
cjichi¢ha:

—Ana zum kuzziz Zofiinaca. Jeejz tjufiquiziqui
tjapa  anthucanacaqui  wacami  aznumi
cutznifichuctha, kjaz liqui okajo, ¢ana jaa? 16 Taa
maatak Zonqui Abraham? majch maatquiztan
tjonificha. Tunca quinsakalcun wata chututacha,
Satanas cjita zajraZ nuz chutu paafiz cjen. ¢Kjazt
til jeejz tjufiquiziqui taa laa Zonqui ana thjetinta
cjesajo? Jeejz tjufiquizmi thjetinzpanikazza.

17 JesusiZz nuZz chiitiquiztanaqui tjapa niiz
quintra Zofiinacaqui azzi quirchicha. Parti
Zofinacazti cuntintutatha, JesusaZz nuZ pajk
milajrunaca paachiz cjen.

YOOZ MANTAPARU OJKNI1 ZONINACZ PUNTU
187alla nekztanaqui Jesusaqui cjichi¢ha:
—Tiztatha Yooz mantaparu ojkfi Zofiinac?

puntuqui. Jalla nii puntuqui intintazkatasacha,
mostaz cjita semillz puntu chiitiquiztan. Jalla

tuzutha. 19 Tsjii mostaza cjita semilla Zejl¢ha,
ancha zkoltalla. Zofiz thjactan, walja pakjiz
pajkeha, tsjii pajk muntiZz, nizta pakji. NiZaza nii
mostaz muntiquiz weZlanacaqui tjuraz paasatha.
Jalla nuZupan Yooz mantaparu ojkiii Zofiinaca
yapaquitha, mostaz munti pajkiiila, jalla niZta
irata.

20 Nizaza Jesusaqui cjichitha:

—Tii takunacztanzakaz Yooz mantaparu ojkiii
Zofiinacz puntu intintazkatasacha. Jalla tuzutha.
21 Tsjaa maatak Zonqui ¢hjep tupu jac'uZtan le-
vaturztan t'ajzin¢ha. Nekztanaqui tjappacha nii
t'anti masaqui t'amchitha. Jalla niZta iratatha,
tjapa Kkjutiii tii muntuquiz Zofiinacaqui Yooz man-
tita kamafichiz cjisnaquicha.

LIWRIITA ZONZ? PUNTU

22 Wirufiaqui Jerusalén jiczquiz ojkcan,
Jesusaqui tjaajinchi¢ha. Jakziran watatchaja,
jalla nii watjaran jochiran tjaajinchi¢ha. 23 Nuz
tjaajnan, tsjii Zofiiqui JesusiZquiz pewczicha, tuz
cjican:

—Wejt Jiliri, ¢ koluckaz liwriita Zofiinacajo?

Nekztanaqui Jesusaqui kjaazicha, tuz cjican:

24 —Antchucqui tjapa kuz cjee, arajpach ojkii
zkoz jicz zanquiz luzjapa. Wejrqui an¢hucaquiz
cjiwtha. Casticz tjufiquiziqui tjapa Zofiinacaqui
luz pecaquitha. Nii oraqui anaZ ataquitha.
Jalla niZtiquiztan anziqui liwriifii zanquiz luz-
japa, tjapa kuz cjee. 25 Tsjii noojiqui arajpach
kjuychiz tuyfiuqui tsijtsnaquitha liwriifii zana
chawjczjapa. Anthucqui, zawnctan cjifiinaca,



SAN LUCAS 13:26 Xcix SAN LUCAS 13:31

nii chawjczta zanquiz t'ok t'okaquicha, tuz cji-
can: “Wejt jiliri, cjetznalla, cjetznalla”. Kjuychiz
zofiqui kjaaznaquitha, tuz cjican: “Anal ant¢huc
pajucha. ¢Jecnactchuckazlaj an¢hucqui?” 26 Jalla
nuZ chiitiquiztan an¢huczti zakaz chiyac¢hani, tuz
cjican: “Amtan chica lujlchin¢ha. Nizaza we-
jtnaca wajt calliran tjaajinchamt¢ha”. 27 Pero
nii arajpach kjuychiz tuyfiuqui kjaaznaquitcha,
tuz cjican: “Anthucqui anapal pajucha, cjiwla.
Wejtquiztan oka, tjapa anthucqui ana zuma
kuzziz¢huctha”. 28 Nekztan Jesusaqui cjichit¢ha:

—Abraham?Ztan, IsaacZtan, JacobZtan, tjapa
Yooz taku paljayfii profetanacZztan, tjappacha
ninacaqui arajpach Yooz kjuyquiz Zelaquitha.
Anthuczti zawnctanpanikaz Zelaquitha. Jalla
nuZz zawnctan Zejlcan anc¢hucqui kaaquicha,
nizaza izkeZz jojaquitha, ana luzzucaZ cjen.
29 Tjapa kjuttan criichi Zofiinacaqui arajpach Yooz
kjuyquin luzaquitha, uzatan, wartan, tajatan,
tuwantan, nuZ tjapa kjuttan. NiZaza nii luzzi
Zofinacaqui arajpach Yooz kjuyquiz cusa atintitaz
cjequitha. Yooz ¢hjeriluli julznaquicha. 30NiZaza
Yoozqui arajpachquin yekjap tii muntuquiz
wirquin cjifii Zofiinaca tucquin cjiskataquicha.
Nizazayekjap tii muntuquiz tucquin cjifii Zofiinaca
wirquin cjiskataquitha.

JERUSALEN CJITA WAJTQUIN TICZ PUNTU

31Jesusiz taku ZerZtan, nii noojpacha, tsjii kjaz
fariseo Zofiinacaqui tjonchitha, tuz cjican:

—Tekztan am oka. Herodes cjita jiliriqui am
conz pectha.



SAN LUCAS 13:32 c SAN LUCAS 14:3

32 Jalla nekztanac Jesusaqui kjaazitha, tuz cji-
can:

—Anthucqui nii mafius Herodesquin oka.
Niizquin chiiZzca, tuz cjican: “Tsjii kjaz tjufii
tirapal Yooz obranacal paa-utha, zajranaca
chjatkatcan, laanaca ¢hjetincan. Nekztan tsjii
kjaz tjufiquiztan wejt obra Zerznatha”. 33 Pero
wejrqui tsjii kjaz tjufii tiral kamatha, Jerusalén
wajtquin ticzcama. Jerusalén wajtquin Yooz taku
paljayiii profetanacaqui ticstantha.

34 ‘jJerusalén, Jerusalén wajtchiz Zofiinaca!
Anthucqui Yooz taku paljayfiinaca conifichuctéha.
Nizaza Yooziz cuchanzquita Zofinaca
maztan t¢hjaquifichuctha.  Wallpiqui persun
ozmachanaca kjarz koztan juntifiil, jantey. Jalla
nizta irata wejrqui tii wajtchiz Zofiinaca juntiz
pecutha. Anthuczti ana wira wejtquin tjonz
pequifichuctha. 35 Jalla niZtiquiztan anthuca
wajt yokaqui ana Yooz kjarquiz Zejl¢cha. NiZzaza
wejrqui cjiwtha. Tsjil noojiqui an¢hucqui wejt
puntuquiztan chiyaquictha, “Honorchiz cjila, tii
YooziZ cuchanZquita Zofiqui”. Jalla nii oracama,
anthucqui wejr ana wilta cheraquicha.

14

TSJII CURPU TJUUCHI ZONIQUI
CHJETINTATACHA

1 Tsjii jeejz tjufiquiziqui Jesusaqui tsjii fariseo
jlirz kjuya luli ojkchitha. Yekja fariseo
Zofiinacaqui Jesusa awayt'attha. 2 NiZaza nii
kjuyquiz Zelat¢ha tsjii curpu tjuuchi Zofi. Jesus
Zcati Zelattha. 3 Nii cherZcu Jesusaqui fariseo

Zofiinaczquiz lii tjaajifiinaczquiz, jalla ninacZquiz
pewczitha, tuz cjican:

—¢Jeejz tjufiquiziqui tsjil laa Zofi ¢hjetnasay? uz
(ana ¢hjetnasaj?

4Ninacazti ch'ujukaz cjissi¢tha. Nekztanaqui Je-
susaqui laa Zofi kjawZcu, ¢hjetinchi¢ha. Nekztan
laa zofizquiz cjichi¢ha:

—Oka amqui —cjicanaqui. 5 Nekztanaqui Je-
susaqui fariseo Zofiinaczquiz tuz cjichicha:

—]Jeejz tjufiquiz cjenami aznumi wacami tujquiz
tjojtsiz cjen okZcu, ¢anaZz jooznasajo?

6Jalla nuz chiitiquiztanaqui ana jaknuz kjaazii
atchicha.

PJIJZTA PUNTU
7 Nekztanaqui Jesusaqui nii kjuyquin lujlcan
jalla tiZzta cherchicha. KjawZta Zofiinacaqui

tucquin julz Kkjuratcha, niZzaza honorchiz cjis
pecattha. Jalla niZta cjicjifii cherZcu, Jesusaqui,
tuZ cjichitha:

8 —Amqui tsjii zalzfii pjijztiquiz kjawZta cje-
saz niiqui, anatha tucquinpan julzqui. Am jaru-
pacha tsjii juc'ant jilir Zofiqui tjonasaZ niiqui,
am tucquin julzpantaz cjesatha. 9 Jecthalaj
pucultan anthucqui kjawzi, jalla nii kjawziii
Zzofiqui amquiz chiyasatha, “Am julz tii juc'ant
jlirzquin tjaa”, cjican. Jalla niZtiquiztanaqui
amlaqui azanpanti wirquin julz cjesatha. Am
aziZz cjesatha. 10 Ana niZta paa. Antiz tuz
cjee. Tsjii zalziii pjijztiquiz kjawztaZ cjesaZ ni-
iqui, wirquinpankaz julzqui. Nekztan nii kjawziii
Zoiiiqui irantiZzcuqui, amquin chiyasatha, tuz cji-
can: “Wejt k'ayi jila, ticchuc watZca, tucquin

julzca”. Jalla nuz kjawZcu tucquin tjulZtiquiztan
parti Zofiinacz ¢hjujcquiziqui honorchizim cje-
satha. 11Jakzilta Zofiit parti zofiinaczquiz persun
honora chii chiyathaj niiqui, wirufiaqui nii Zofiiqui
ch'ujukaz cjesatha. Pero humilde kuzziz Zofizti
honorchiz cjiskattaz cjequicha.

12 Nizaza Jesusaqui nii kjawzfii Zofizquiz
cjichi¢ha:

—Chjeri tjaasim pecthaj niiqui, anam kjawz-
naquiz am persun mazinaczquiz, nizaza am per-
sun jilanaczquiz, nizaza am persun famill par-
intinacZquiz, niZaza am ricach visinunaczquiz,
jalla ninaczquiz alaja anam kjawznaquicha. Ni-
naca thjeri luli kjawznasaZ niiqui, ninacaqui
am zakaz kjawznasatcha. NiZtiquiztan amzakam
¢hjeri tanznaquitha. NiZtiquiztan ana gastichim
cjequitha. 13 Ana niZta paa. Antiz tuz cjee.
Chjeri tjaasim pecthaj niiqui, kjawznaquicha pori
Z0fiinaca, zuch Zofiinaca, coj Zofiinaca, zur Zofinaca,
jalla ninaczquiz kjawznaquicha. 14 NuZ paaZcu
cuntintum cjequitha. Ninacaqui anaz ¢hjulumi
tjepfii atasacha. Yooz zuma kamafichiz Zofiinac?
jacatatZ tjufiiz tjontan, jalla nekzim amqui tjepun-
tam cjequitcha.

157alla nu? Jesusiz chiita taku nonZcu, tsjii julzi
Zejlii Zofiqui JesusiZzquiz cjichitha:

—Arajpach Yooz EjpZ Kkjuyquin lujlitinaca
cuntintuZ cjequitha.

16 Jalla nekztanaqui Jesusaqui nii Zofizquiz
quint'ichicha, tuz cjican:

—Tsjil nooj tsjii Zofiiqui pajk pjijzta paachitha.
Tuquiqui walja  Zofiinaca  kjawskatchitha
pjijztiquiz. 17 Pjijzta thjeri lujlz ora piyunaqui

kjawZta Zofiinaczquiz cuchanzquitatha,
tuz cjeyajo: “Tjappacha listu tjacZtatha,
jaziqui Z-tjona”. 18 Nekztanaqui kjawZta
Zofiinacaqui pasinza mayizichic¢ha. Tsjii
Zzofiqui cjichicha: “Anzilla yoka kjaychintha.
Jalla nii cherzquistantha. Jalla niZtiquiztan
amqui wejr pasinzt'alla”. 19 Tsjiizti cjichi¢ha:
“Anzilla tunca waca kjaychificha. Jalla nii
waca yanstantha. Jalla niZtiquiztan zuma?z

pasinzt'alla”. 20 Tsjiizti cjichicha: “Anzilla
tjunatan zalzintha. Niztiquiztan anal oki
atasatha”. 21 Nii cuchanzquita piyunaqui

quejpZcu patrunzquiz tjappacha quint'ichi¢ha,
jaknuz Zofiinacat kjaaztthaja, jalla nii. NuZ
quint'itiquiztan nii patrunaqui walja Zawjchi
cjissicha. NiZaza piyunZquiz cjichi¢ha: “Uri
ojklayZca calliran niZzaza wajt tjiyaran. Pori
Zofiinaca zjijczna, niZaza zuch Zofiinaca, cojonaca,
zuranaca, jalla ninaca kjawzca”. 22 Wirufiaqui
nii piyunaqui mazzicha tuZz cjican: “Wejt
patruna, amiZ mantitacama ojklaychin¢ha.
Nizaza iya julz campo Zejlecha”. 23 Nekztanaqui
patrunaqui cjichicha piyunzquiz: “Wilta
ojklayZca callinacaran jicznacaran. Zoflinaca
kjawkjawcan ojklayzca Kkjuyquiz chjijpsnajo.
KjawZta Zofiinaczquiz tjonkatZzca”.

24 Nekztan Jesusaqui cjichizakazza:

—Wejrqui cjiwtha. Weriz primira kjawZta
Zofinacaqui anapan ¢hjerilulasa¢ha wejt arajpach
pjijztiquiziqui. —Jalla nuZ cjichitha Jesusaqui.

JESUCRISTUZQUIN KUZZIZ PUNTU

25 Walja Zofiinacaqui Jesusa apzitha. Nekz-
tanaqui Jesusaqui tsijtscu Zoilinacz kjutiii que-
jpchitha, tuz cjican:

26 —Jakzilta Zofit wejtquin kuzziz cjethaj
niiqui, niiZ persun ejpmi, maami, tjunmi,
maatinacami, persun jilanacami, persun
cullaquinacami, niZaza niiZ persun Kkamaif
wirami, jalla ninacZquiztanami wejtquin juc'anti
kuzziz cjistantha. AnaZ wejtquin juc'anti kuzziz
cjequiz niiqui, anaz wejt partir Zofi cjichuca
cjesatha. 27 Jakzilta Zofiit wejt partir Zofii cjis
pecthaj niiqui, tjapa kuztanZ wejtquiz cjistantha
niiz persun wira apt'iz cjenami. 28 Tsjilla cjesatha.
Jequit tsjii campanturi kjuyz pecthaj niiqui,
primiruqui gasto zumpacha tantiistan¢ha, paaz
wacata ana wacata, jaknuZ nii campanturi
tsajczjapa, jalla nii. 29 Ana zumpacha tantiiZcu
kallantaquiZ niiqui, nekztan ana tsaqui atchucaZz
cjesatha. Jalla nuz ana tsajciii cherZcu parti
Zofiinacaqui nii Zofzquiz ifiarasacha, 30 tuz cjican:
“Nii Zofiiqui campantur kjuyi kallantichitha.
Nekztan ana tsaqui atchitha. Ana zuma
tantiichicha”. Jalla nuZ tjasaquitha. 31 Nizaza
jakzilta chawc jilirit quira zalz pecachaj niiqui,
primiruqui zumpacha tantiistantha, niiZ tunca
warank zultatunaca tsjiizufiz paatunc warank
quintra zultatunaczZquiz atipata, ana atipata,
jalla nii. 32 Ana atipchucaZlaj niiqui, quintra
jlirzquin aZquin cjen cumisiuna cuchansa,
nuzquiz pasinza paajo, acuerdo luzjapa. 33 Jalla
nizta, ima wejtquiz kuzziz cjen, zumpacha tantiiz
waquizitcha. Jakzilta Zofiit ¢hjultakquiztanami
anaz wejtquiz juc'anti kuzziz cjequiZz niiqui,

anapanz wejt parti Zofii cjesacha.

34 “Yacuqui zumacha. Yacuqui lak'ansnasaZz ni-
iqui, ¢jaknuzt wilta zuma cjesajo? 35 Anapan?
cjesatha. AnaZz yokjapa sirwasatha, niZzaza anaz
yok kulljapa sirwasatha. Jalla nuZz ana sir-
wanami tjojtspanikazza. Jakziltazlaj cjufichiz ni-
iqui, zumpacha nonzna Yooz puntu intintisjapa.

15

KATCHIUUZI QUINTU

1 Impuesto cobrifii Zofiinaca niZaza ujchiz
Zofiinaca JesusiZquiz macjatZzquichi¢ha, niiz
taku nonzjapa. 2 Jalla niZtiquiztanaqui fariseo
Zofiinacztan lii tjaajifiinacztan jalla ninacaqui
Jesusiz quintra chutchitha, tuz cjican:

—Tii Zofiiqui ujchiz Zofiinacami risiwiiipanikazza,
niZaza ninacztan chica ¢hjeri lujliiicha.

3 Jalla niZtiquiztan Jesusaqui ninacZquiz
quint'ichi¢ha tuZ cjican:

4 —Tsjii Zofliqui patak uuzichiztatha.
Nekztanaqui tsjiilla katchitha. Jalla nekztanaqui
parti uuzinaca ilakz yokquin ecchitha, katchi
uuzi wajtzcama. ¢Jakziltat anthucaquiztan ana
nizta paajo? 5 NiZaza katchi uuzi wajtZcuqui,
azkar juntufi tjojtZzcu, awatiriqui tjonchitha,
ancha cuntintu. ¢ Nizaza kjuya irantiZcuqui
Zcatinta visinunacZzquiz niZaza mazinaczquiz
kjawzitha, tuz cjican: “Wejttan cuntintuz
Cjee. Wejt katchi wuuziqui wajtchintha”.
7 Nizaza wejrqui cjiwtha, jalla niZta iratatha
arajpachquinaqui. Tsjii ujchiz  Zofiqui
Yoozquin kuzziz cjesaZ niiqui, arajpachquin

Zejliiinacaqui ancha cuntintuZz cjisnaquitha.
Llatunc tunc llatuncani ana Yoozquin Kkuzziz
Zofiinaca  Zelathani: “Wejrnacqui  zuma
kamok”, cjicanaqui. Pero arajpachquinaqui
ninaczquiztan juc'anti cuntintu? cjequitha nii
zinta Yoozquin kuzziz Zoiiz cjen.

KATCHIPAAZ QUINTU

8Jesusaqui quint'ichizakazza, tuz cjican:

—NiZaza tsjaa tunca paazziz Zon Zelattha.
Nekztanaqui tsjii paaz tjatanchin¢ha. Paaz
tjatanZcu, lampara pekzintha. NiZzaza kjuya
pewchintha, zumpacha. NuZ zuma pewcan,
katchi paaz wajtchintha. 9 Nii paaz wajtZcu,
mazinacZzquiz nizaza Zcatinta visinunaczquiz
kjawzintha, tuz cjican: “Wejttan cuntintuZ cjee.
Wejt katchi paaz wajtchin¢ha”. 10 Wejrqui
cjiwtha. Nizaza arajpachquinaqui Yooz
anjilanacaqui cuntintuz cjequi¢ha thjulorami
tsjil ujchiz Zofiqui Yoozquin kuzziz cjisnachaja,
jalla nii oraqui.

EJPZQUIZTAN ZARAKCHI MAJCH QUINTU

11 Nizaza Jesucristuqui tii quintu zakaz
quint'ichitha, tuZ cjican:

—Tsjii  zofni Zelatéha, pucultan lucmajch
ocjalchiz. 12 Nii upafiazta majchqui ejpZquiz
cjichi¢cha: “Tata, irinsaZ wejtquiz tjaall amqui”.
Jalla nekztanaqui ejpqui irinsa t'akZinchitha
pucultan majchnaczquiz. 13 Tsjii  kjaz
majquiztan upafiazta majchqui irinsa tuychitha.
Nekztan tjappacha niiZ cusasanaca juntjapzcu,
azkquin ojkchi¢cha yekja nacionquin. Nekztan
nii nacionquin tjappacha niiZ cusasanaca

gastichicha, ana zuma kamcan. 14 NuZquiz
tjappacha cusasanaca mirZzcuqui, upafazta
majchqui ana thjulchiz cjissitha, Zofi maya.
NiZaza nii nacionquiz ¢hjeri upsi¢tha. Upafazta
majchqui ¢hjerz kjara passicha. 15 Nekztanac
niiqui langz kjuri ojkchic¢ha. Tsjii Zofizquiz langz
wajtchicha. Nii patrunaqui jochi mantichicha,
cuchi ichajo. 16 Ancha thjeri eeczkatchitha nii
ejpZquiztan zarakchi majchqui. Ana ¢hjulu
lulimi onantaz niiqui. Jalla nekztanac cuch
lulinacami chjajpinacami lujlznatakaztatha.
17 Jalla nekztanaqui kuzquiz pinsiskatchicha,
tuZz cjican: “Tjappacha wejt ejpZ piyunanacaqui
cusa thjerinaca lujlchani. NiZzaza Zejtchinacami
zejlechani. Wejrzti tekzi t'akjiri Zelutha; thjerz
kjara pascu, ticz atuthani. 18 QuepaZz wejrqui,
tira wejt ejpzquin. Nizaza wejt ejpZquin
cjeetha: ‘Wejt Tata, Yooz quintra am quintra
uj paachintha. 19 Wejrqui anam am maati
cjichucatha. Kjazllami tsjii am piyunaZtakaz
uywalla’ . Jalla nuZz cjican pinsichi¢ha.
20 Nekztanaqui ejpZquin zarakchitha; ejpz
kjuy kjutiii ojkchitha. AZkquin cjen ejpqui niiz
majch pajchitha. Kuzquiz ancha okzi¢ha, ancha
k'aaztichicha. Nekztan majch zali zajtchicha.
Majch Zcojrzcu, chjulzicha. 21 Nekztanaqui
majchqui ejpzquiz cjichi¢ha: “Tatay, wejrqui Yooz
quintra, am quintra uj paachintha. Jaziqui wejr
am maati anaz cjichuca”. 22 Jalla nekztanaqui
ejpqui piyunanaczquiz cjichitha:  “Uri, jila
walurchiz zquiti jwesanZca. Nii zquitZtan
wejt majch tjutZna. Niiz loc'anquiz zurtija

majczina. NiZaza zapato tjutZzna. 23 Nekztanac
anthucqui walipunt cjew wacaZz zjijcZca
conzjapa. PjijztaZ paaquictha. Zuma thjeriz
lulaquitha. 24 Wejt majch ticziZztakaz katchitatha.
Jaziqui ticziquiztan jacatatchiztakaz tjonchitha.
Niztami niiZztan zalchin¢ha”. Jalla nekztanaqui
pjijzta payi kallantichi¢ha.

25 Jalla nuZz upafiazta majch tjonz ora, niiz ji-
laqui joch yokquintatha. Kjuy Zcati irantiZcan,
pjijzta nonzitha, tsajtiii wayliZz jora. 26 Jalla
niztiquiztanaqui jilir majchqui tsjii tsjii piyuna
kjawzicha. Nuz kjawZcu, “¢Chjulut wat?” cjican,
pewczitha. 27 Piyunaqui kjaazitha, tuZ cjican:
“Am lajkqui tjonchila. Wiwusa anazak kjaz cjissi
tjonchic¢ha. NiZtiquiztan am ejpqui walipunt cjew
wac conkatchitha, pjijzta paazjapa”. 28 Jalla nii
quintu zizcu, jilir majchqui walja Zawjchic¢ha. Pji-
jztiquiz ana luz pecat¢ha. NuZ cjen ejpzakazza
nii roqui ulanzquichi luzcajo. 29 Nekztanaqui
jilir majchqui ejpZquiz cjichi¢ha: “KjaZz watanaca
wejrqui am sirwichin¢ha. NiZaza am mantita-
cama okintatha. Jalla nuZ cjenami ana wira
tsjii cabrallami onanfiamtacha, wejt mazinacZtan
pjijzta paazjapami. 30 Anziqui tii am ana cazii
majchqui tjonchitha. Tiiqui ana zuma kamcan
am paaz gastichila, ana zum maatakanacZtan ze-
jlcan. NuZ paata cjenami, niiZtajapa tsjii walipunt
cjew waca conchamé¢ha”. 31 Jalla nekztanaqui
niiZ ejpqui kjaazitha, tuz cjican: “Wejt maati,
amqui wejt chicaZz kamfiampanla. Tjapaz we-
jttac Zejl-la, niic amtacamacha. 32 Tii am la-
jkqui ticziZtakaztatha. Jaziqui ticziquiztan ja-

catatchiztakaz tjonchicha. NiZaza katchitatha.
JaziquiwaZtacha. Jalla niZtiquiztan ancha cuntin-
tuZ cjen pjijzta paaz waquizicha”.

16

CUSASANACA CWITINI PIYUNA QUINTU

1 NiZaza Jesusaqui niiZ tjaajinta Zofiinaczquiz
tsjii quintu zakaz quint'ichitha, tuz cjican:

—Tsjii ricach Zofi Zelattha. NiiZz kjuy
cusasanaca cwitajo tsjii piyuna utchitha.
Wirufiaqui yekja Zofiinacaqui nii patrunzquiz
mazzitha, tuz cjican: “Tii am piyunaqui am
cusasanaca ancha anawali gastifiicha”. 2 Jalla
nekztanaqui patrunaqui piyunzquiz kjawzitha,
tuz cjican: “;Chjul quintut am puntuquiztan
nonojo? Jaziqui jaknuZzum amqui wejt cusasa
cwitizinthaja, jalla nii wejtquiz quint'alla. Amiz
ana zuma cwitichiz cjen anam iya wejt cusasa
cwitasatha”. 3 Nekztanaqui nii piyunaqui
pinsichitha, tuz cjican: “¢Jaziqui Kkjazt wejr
cjisnaquejo? Wejt patrunaqui wejrz jakjurpayla
nii wejt langzquiztanaqui. Jaziqui ana ancha
langziz cjisnula wejrqui. Wejtta azi ana Zejltha,
zkal yokquiz langzjapa. NiZaza Zofizquiztan
tomangz eksnutcha, azutha. ¢ ¢Jalla nuZz ana
langziii atchiZ cjen, ¢hjulut paa-as?” Nekztan
piyunaqui cjichicha: “Aaaa. Chjulut paa-as,
nii zizucha wejrqui. Nekztan Zofiinaca wejr
atintifiiz Zelatchan. Wejr kjawznathan ninacz
kjuyquizimi”. 5Jalla niiZ pinsita jaru piyunaqui
zina zina patrunZ kajchi Zofiinaca Kkjawzitha.
Tsjii primira kajchi Zofzquiz pewczitha, tuz

cjican: “¢Kjazum wejt patrunzquiz kajchamta?”
6 Kajfii Zofiiqui kjaazitha, tuz cjican: “Patac
turril aceite kajchintha”. Jalla nekztanaqui
piyunaqui cjichitha: “TiZ am factura. Uri julzna.
Yekja factura paa. Pjijska tunca turril aceitekaz
cjijrzna”. 7 Wirufiaqui tsjiizufi kajchi Zofizquiz
pewczitha, tuz cjican: “Am, ¢kjazum kajchamta
wejt patrunzquiz?” Kajii Zofiqui kjaazicha, tuz
cjican: “Patac quintal tiricu”. Nii piyunaqui
cjichitha: “TiZz am factura. NiZaza yekja factura
paa, quinsakal tunca quintal tiricukaz cjijrzna”.
8]Jalla nii piyunaZ nuz paan patrunaqui nii anawal
piyuna c'ufichi pajchicha, niiZ cusasanaca cwitifii.
Jalla niztaZtakaz anawali kamifii Zofiinacaqui tii
muntuquiz cusasquin kuzziz kamtha. Jalla nuz
kamcan ninacaqui c'ufichi tjojknakfiicha zuma
kamiii ZofiinacZzquiztan juc'anti.

9 ‘Wejrqui cjiwtha.  Tii ujchiz muntuquiz
kamcanaqui Zejliii cusasanaca gastis waquizitcha,
zuma paacan tsjii zuma amigo tanzjapa. Jalla
nekztan ticZcu anthucqui kjawztaz cjequi¢ha niiz
arajpach kjuyquin.

10 qJakzilta Zofit koluc cusasanaca zumpacha
cwit'athaj niiqui, niZaza wacchi cusasanaca
zumpachazakaz cwit'aquicha. NiZaza jakzilta
zofnit koluc cusasanaca ana zuma cwit'achaj
niiqui, nizaza wacchi cusasanaca ana zuma
cwit'ichiZz cjequitha. 11 NiZaza jakzilta Zofiit
tii ujchiz muntuquiz Zejlfii cusasanaca ana
zumpacha cwit'asathaj niiqui, jalla niZzta ana
zuma kamchiZ cjen, Yoozqui werar arajpach
cusasanaca nii cwitifijapa ana tjaasatha.
12 Takzilta Zofit YooziZ tjaata cusasanaca ana

zuma cwit'athaj niiqui jalla niZ’ta ana zuma
kamchiZ cjen, Yoozqui arajpach cusasanaca tjaaz
cjen pacha ana tjaasatha.

13 *AnaZz jakzilta piyunami pizc patruna sirwi
atasatha. Piyunaqui tsjii patrunzquizkaz kuz
tjaasatha. Tsjiizufi patrunaZ jaytaquitha. Nizaza
nii piyunaqui tsjii patrunzquizkaz zumpacha sir-
waquitha. Nii tsjii patrunZquiz anapan zuma
sirwi atasatha. Yoozmi paazmi Zejl¢ha pucultan
patrunaztakaz. Pero Zofiinacaqui pucultiZquiz kuz
ana tjaasatha. Tsjii patrunzquizpankaz zuma
sirwasatha.

14 Ancha paaz peciii fariseo Zofiinacaqui tjapa
Jesusiz chiita taku nonzitha. Jalla nuz nonZcu Je-
susa ifiarchicha. 15 Jesusaqui niztiquiztan cjichiza-
kazza:

—Anthucqui cusa Zofiztakaz ojklayifichuc¢ha
Zofiz yujcquiziqui. Yoozzti anthuca kuz zizza.
Tii muntuquiz Zejliii Zoflinacaqui ana zuma kuzziz
ZzoninacZ honorakaz wayti¢ha. Yooz Ejpzti nii ana
zuma kuzziz Zofiinaca chjaawjfiipancha.

LII PUNTU

16 Nizaza Jesusaqui cjichitha:

—Juan BautistaZz tjonzcama, Moisés mantita lii
azziztatha. Nizaza Yooz taku paljayfii profetz
tjaajintanacami azziztatha, Juan BautistaZ tjonz-
cama. Nii timpuqui jalla nii mantita takunaca
azziztatha. Pero Juan Bautistaz tjontiquiztan,

liwriifii Yooz taku niZaza Yooz mantita kaman
puntu paljayzqui, jalla niicha tsjan chekanaqui.

Jaziqui walja Zofiinacaqui Yooz mantita kamariquiz
luzjapa tjapa kuz tjaacha.

17 Jalla nuZ cjenami tjuflimi warawarami
yokami katasatha. Pero tjapa nii arajpach Yooz
liizti anaZz wira katasacha.

JAKJURPAYZ PUNTU

18 NiZaza Jesusaqui cjichitha:

—TJakzilta Zofit niiZz maataka jakjurpayzZcu
yekja maatakZtan zalsnathaj niiqui, jalla nuZ
cjenaqui adulterio uj paatha. NiZaza jakzilta
zoiiit jakjurpayta maatakZtan zalsnachaj niiqui,
adulterio uj zakaz paatha.

RICACH ZONZTAN PORI ZONZTAN QUINTU

19 Nizaza Jesusaqui tsjii quintu zakaz
quint'ichi¢ha, tuz cjican:

—Tsjii wali jiru ricach Zofiqui Zelattha.
Zuma finu zquiti cujtziitacha. NiZaza zapuru
pjijztakaz ancha cusa ¢hjeri lujlchi¢ha. 20 Nii
oraqui tsjii pori Zofi Zelat¢tha Lazaro cjita. Niiz
janchiqui walja zkira cjijtchitatha.  Zapuru
ricach Zofiz kjuy zanquiz julzi Zejlfiitacha. 21 Nii
ricachuqui Zejtchi ¢hjerinaca tjojtfiitacha. Nii pori
Zonizti tjojtta Zejtchi ¢hjerinaca lujlz peciiitacha.
Pacunacaqui pori Zofizquiz macjatZzcu niiZz
zkiranaca issafiitacha. 22 Tsjii noojiqui nii pori
Zofiqui ticzitha. Nekztanaqui Yooz anjilanacaqui
nii chjitchicha Yooz illzta zuma yokquin,
Abraham cjita Zofiztan chica Zelajo. Wiruhaqui
nii ricachu Zofiiqui ticzizakazza. Nekztanaqui
yokquiz tjatZztatacha. 23 Nii ricachu Zofiiqui
infiernuquin sufrican Zelat¢ha. Nicju sufrican,
tsewc Kkjutiii cherchi¢ha. AZquiztan cherchitha
AbrahamZtan LazaruZtan. 24Jalla nuZ cherZcu,
kjawchicha, tuz cjican: “Abraham tatay, wejr

okznalla. Lazaru cuchanZca, niiZ loc'ana kjaztan
t'awZcu, wejt lasquiz lanznajo, ch'ufikatajo. Tii
asfii ujquiz anchal sufru¢ha”. 25 Abrahamzti
cjichicha: “Jila, cjufiznalla, muntuquiz kamcan,
ancha cusa kamchamé¢ha. Lazaruzti t'akjiri
kamchic¢ha. Jaziqui anziqui Lazaruqui kuztatcha,

ancha cuntintu¢cha.  Amzti ancha sufricha.
26 Nizazakaz Yoozqui pajk pal k'awa utchipancha

wejtnacquiztanami amquiztanami. Jaziqui
tekztan nawjkchuc ojkz pecfiinacaqui anaZz
okasatha. NiZaza nawjktan tjonz pecfiinacaqui
anaZz tjonasacha”. 27-28 Jalla nekztanaqui nii
ricuqui cjichicha:  “Abraham tatay, wejtta
pjijskaltan jilanaca Zejl¢ha. Jaziqui am rocutha,
wejt ejpZz kjuyquin Ldzaro cuchanzinZcalla,
ninaczquiz paljayajo, niZaza tii infiernuquiz ana
tjonajo”. 29 Pero Abrahamqui niiZquiz kjaazitha,
tuz cjican: “NinacZta Zejl-la Moisés cjijrtami
nizaza Yooz taku paljayhi profetanacz cjijrtami.
Nii cjijrtanacquiz cazla, kuz tjaala”. 30 Jalla
nekztanaqui nii ricuqui kjaazicha tuZ cjican:
“Razunam chiicha, Abraham tatay. Pero tsjii
Zofiiqui ticziquiztan ninaczquin okathaj niiqui,
Yoozquin kuzziz cjiskatathani”.

31 Nekztanaqui Abrahamqui cjichi¢ha: “Ni-
nacaqui Moisés mantita takunizaza Yooz taku pal-
jayfiinacz taku ana criyathaj niiqui, tsjii ticziquiz-
tan jacatatchi Zofiz takumi ana zakat criya¢hani”.
—NuZ quint'ichitha Jesusaqui.

17
UJQUIZ TJOJTTA PUNTU

1 Nekztanaqui Jesusaqui niiZz tjaajinta
Zofiinaczquiz cjichi¢ha:

—Ujquiz tjojtskatiii Zofiinaca Zejliiipantacha.
Pero Yoozqui nii ujquiz tjojtskatfii Zofiinacaqui
anawaliz watkataquitha. 2 Jakzilta Zoiit
Yoozquin kuzziz Zoiii ujquiz tjojtskatachaj niiqui,
nizta ana zum Zofiinacaqui koz kot kjazquin
tjojttaz waquizicha, tsjii pajk taj maztan jorquiz
mokzinta. Jalla nuZ tsjan cusaZz cjesatha nii ujquiz
tjojtskathii Zofiztaqui.

3 *Nizta Zoflinaczquiztan anchucqui walja
cwitassa, ana ujquiz tjojtsjapa. Tsjii am
jilanaczquiztan am quintra uj paachaj niiqui, jalla
niizquiz Zumpacha chiizina, niiz kuz campiita
cjeyajo. Nekztan niiz kuz campiita cjethaja,
jalla nii uj paafi Zofizquiz pertunaquitha amqui.
4 Zapa wiltami nii am quintra uj paafii Zofliqui
pertuna mayizi¢haj niiqui, amqui pertunaquicha,
tsjii nooj pakallawk wilta am quintra uj paanami.

YOOZQUIN KUZZIZ PUNTU
5> Wirufiaqui JesusiZ illzta Zofiinacaqui Jesusa
jilirzquiz paljaychitha tuZ cjican:
—Juc'anti Yoozquin kuzziz cjisjapa yanapalla.
6 Nuz maytiquiztan Jesusaqui kjaazitha, tuz cji-
can:
—Tsjii mostaz semillaqui aunqui koltallami

wali pakji pakiiicha. Jalla niZta iratatha
anthucqui. Yoozquin walja kuzzizthucthalaj
niiqui, milajrunacami zakaz paasatha. Walja
Yoozquin kuzziz Zelanaqui, tii sicOmoro cjita
muntiquiz cjesatha, tuz cjican, “Tekztan pajlta
cjee, niZzaza kotquin tjojtta cjee”. Jalla nuz
chiitiquiztan niZtapachaz cjesatha.

PIYUNZ PUNTU

7Jesusaqui cjichizakazza:

—Tsjilla  chiyasatha. Anthucaquiztan
piyunchiz Zofi Zelasatha. Piyunaqui joch

yokquiztan tjonasatha, uywanaca itzcu, niZzaza
zkala yoka kjullzcu. Jalla nuZ langzquiztan
tjontanaqui, anapanZ anthucqui cjesatha,
“WatZca, julzna, tiicha lujlzna” cjicanaqui.
8 Anthucqui antiz piyunzquiz cjesatha, “Chjeriz
apura kisna. NiZzaza wejr atintisjapa, zumpacha
tjaczna. Wejrqui lulacha, licatcha. Nekztanz
amqui lulaquicha, niZaza licaqui‘cha”. Jalla nuz
tsjii piyunzquiz cjesatha. 9 Jakzilta piyunat
niiZ patrunZ mantitanaca paathaj niiqui,
patrunaqui sparaquiZz cjesajo? 10 Anc¢hucqui
Yooz piyunaztakazza. Jalla niZtiquiztan tjapa
Yooz mantitacama kamcan, anthucalaqui
chiiz waquizitha, tuz cjican, “Wejrnacqui am
piyunit¢ha. Inakazttha wejrnacqui. JaknuZt paaz
waquizithaja, jalla niikaz paayincha”.

MOJKCHI JANCHICHIZ ZONINACA

CHJETINTATACHA

11 7Jalla nekztanaqui Jesusaqui Jerusalén watja
ojkcan, Samaria cjita yoka Galilea cjita yoka nii
taypiquin watchi¢ha. 12 Nekztanaqui tsjii wat-
jallquiz, waj irantawc cjen, tuncaltan mojkchi
janchichiz Zofiinacaqui JesusiZquin zali tjonchitha.
Azkquiztan Jesusizquiz chiizinchi¢ha. 13 Altu
tawkZtan tuZ cjichicha:

—iJesusa, Jiliri, wejtnacaquiz okznalla!

147alla nii laanaca cherZcu, Jesusaqui cjichit¢ha:

—Icliz jilirZquin persun janchi tjeeziii oka.

Jalla nuZ ojkcan, laanacaqui Zejtchi quirchitha.
15 Ts;jii tsjiiqui persun janchi Zejtchi cherZcu cut-
tichitha, Jesusiz Kkjutifii, altu jorZtan Yooz honora
waytican quejpchicha. 16 Jalla nuz JesusiZzquin
wilta zalZcu, niiZ yujcquiz quillzitha, niZaza
tuzi t'okzicha yoka iranta. JesusiZquiz ancha
sparaquiZ cjichitha. Nii Zofiiqui Samaria wajtchiz
Zonitacha. 17 Nekztanaqui Jesusaqui cjichitha:

—¢Anchucqui anataj tuncaltanpacha
Zejtchint¢hucjo, tii laaquiztanajo?  ;Jakziquint
tsjii partinacajo? 18 Amqui anaZz tii wajtchiz
zonila. Am zinakaz quejpZzquila Yoozquin honora
wayticanaqui.

19 Nekztan Jesusaqui nii Zofizquiz cjichit¢ha:

—Tsijtsna, oka. AmiZ tjapa kuz criitiquiztan,
jaziqui ¢hjetintam¢ha.

YOOZ MANTIZ TJUNI PUNTU

20 Nekztanaqui fariseo Zofiinacaqui JesusiZzquiz
pewczitha, tuz cjican:

—¢Chjulorat Yooz  EpiZz mantiz  tjufii
irantiZcaquiya?

Nekztanaqui Jesusaqui kjaazitha, tuz cjican:

—Yooz EpiZ mantiz tjufiiqui anacha cherchuca.
21 Anatha “tekzipan” cjican nii tjufii tjeeznasacha.
Nizaza anatha “nii nawjk” cjican nii tjufii
tjeeznasacha. Yooz mantizqui Zofiinacz
kuzquizpachatha. Jalla niZtiquiztanac Yooz
mantizqui anaZ cherchuca cjesacha.

22 Jalla  nekztanaqui  Jesusaqui  niiz
tjaajintanaczquiz cjichic¢ha:

—Tsjii  sufris timpuqui irantiZcaquitha
anchucaquiz. Jalla nekztanac anthucqui wejr

arajpachquiztan quejpsquifii cherz pecaquitha,
tsjil noojillami. Pero weriZ arajpachquin Zelan,
anaz wejr cheri atasatha. Wejrqui tsewctan
cuchanZquita Yooz Zofitcha. 23 NiZaza nii sufris
timpuquiziqui Zofiiqui CristuZz puntuquiztan
parlaquitha, tuz cjican: “Arajpachquiztan
chjijwzquichi¢ha. Tekzi Zejl¢cha”. Tsjiizti zakaz
chiyaquitha, “Nii nacjutha Cristuqui” cjican.
Pero an¢hucqui anaz nicju okaquitha, nizaza nii
chiita taku anaZz criyaquicha.

24 Tsjii liwjliwjfii rayu cjita tjonfiila, jantey,
jalla nuz liwjtayZcaquitha, liwjpacha irantaz
kjanZnaquitha. Jalla niZta irata wejrqui
arajpachquiztan wilta tjonatha. WeriZ tjonan,
tjappacha zizasatha. Jalla niZtaz wejt tjonz
tjufiiz cjequicha. 25 Anziqui primiraqui wejrqui
walja sufristantha. Nizaza tii timpuquiz
kamiii Zofiinaczquiztan anapan criital cjeecha.
Ana werj cherz pecaquitha. 26 JaknuZt NoeZ
kamta timpuquiz watchaja, jalla niZtazakaz
wataquitha ima weriZ tjonan. Wejrqui tsewctan
cuchanzquita Yooz Zofittha. 27 NoeZ timpuquiz
jalla tuz kamfiitacha Zofiinacaqui. Zuma ¢hjeri
lujliiitacha, nizaza liciiitacha. Nizaza zalziiitatha,
nizaza zalzjapa tjaafiitacha. Jalla nuZ Zofinacaqui
kamchitha asta NoeZz pajk warcu kjuyquiz
luzcama. Yooz kamafiquiz kamzqui ana
importayiitacha. Jalla nekztanaqui kjaz juyzuqui
tjonchicha. Jalla nii juyzuquiziqui tjappacha
anawali kamfii Zoflinacaqui ticzicha. 28 NiZaza
jaknuzt Lot cjita Zofiz timpuquiziqui watchaja,
jalla niZztazakaz wataquitha ima weriZ tjonan.
Lujliiitacha, lichitacha, kjayfitacha, tuyfitacha,

thjaciiitacha, y nizaza kjuya kjuyiitacha. Yooz
kamafiquiz kamzqui ana importayiiitacha. 29 Jalla
Lotz Sodoma cjita wajtquiztan ulantan, tiripintit
uj azupri chijfii tjonchitha. NuZ chijintiquiztan
tjappacha ujZcu ticzitha. 30 Wejt tjonz tjufiquiziqui
nizta iratazakaz wataqui¢ha. Wejrqui tsewctan
cuchanzquita Yooz Zofitcha.

31 *Nii wejt tjonz tjufiquiziqui jakziltat kjuy za-
wncu Zelachaja, anaZz kjuy cusasanaca aptifii
luz waquizitha. Nizaza jakziltat joch yokquin
Zelathaja, anaz wajt kjuya cuttis waquizitha.
32 LotZ tjuna puntuquiztan cjufizna. 33 Jakziltat
persun kamarfiquiztan ana jaytathaja, jalla niiqui
anaz arajpachquin kamaquicha. NiZaza jakziltat
persun kamaf wira jaytichaja, jalla niiqui araj-
pachquin wifiaya kamaquicha.

34 *NiZaza wejrqui cjiwtha. Weriz tjonan nii
arama pucultan tsjii kjuyquiz tjajaquitha. Jalla
nuZ tjajan, tsjiiqui arajpach Kkjutfi waytizcu
chjichtaZz cjequitha, tsjiizti pachpiquiz nii
kjuyquiz ectaz cjequitha. 35 NiZaza pucultan
maatakanaca chica jawuncan, tsjaaqui arajpach
kjutiii waytiZzcu chjichtaz cjequicha. Tsjaazufizti
pachpiquiz ectaz cjequitha. 36 NiZaza pucultan
luctakanaca joch yokquin Zelan, tsjiiqui arajpach
kjutiii waytiZcu chjichtaz cjequitha, tsjiizufizti nii
joch yokquinpacha ectaZ cjequicha.

37 Jalla niZta tjaajinta takunaca nonZcu, niiz
tjaajinta Zofinacaqui pewczitha, tuz cjican:

—Wejt Jiliri, ¢jakziquin tiZtanaca wataquiya?

Jalla nekztanaqui Jesusaqui kjaazitha, tuz cji-
can:

—TJakziquin ticzi janchi Zejl¢haja, jalla nicju
cunturinacaqui muzpa ajcsiiicha. Jalla niZta irata
jakziquin ana wali paafiinacaqui Zejl¢haja, jalla
nicju ana walinaca wataquitha.

18

ZEW ZONATAN JUEZ JILIRZTAN QUINTU

1 Nekztanaqui Jesusaqui tjaajinchitha,
Zofiinaczlaqui Yoozquin mayizizpanc¢ha, ana upa
kuzcan, jalla nuz tjaajinchi¢ha. 2 Tjaajincan jalla
tuZz quint'ichi¢ha:

—Tsjii juez jiliri tsjil wajtquiz Zelat¢ha. Yooz
ana rispitiitacha, niZzaza ana ¢hjul Zofiimi
rispitiiitacha. 3 Nii wajtquizpacha Zelat¢ha tsjaa
Zew maatak Zon. Tsjii nooj naa Zonqui juez
jilirzquin ojkchintha, tsjii quija quijsquizjapa,
niZzaza naaZa quintriZztan naa zumpacha

azquichajo. 45 Azkapan juez jiliriqui ana
naaza quija nonz pecchicha. NiiZ wirufi
niztami pinsichi¢ha, tuz cjican: “Taa Zew

Zonqui tirapanikal quijZtan wejr molisti¢ha.
Yoozmi Zofiimi wejtta anaZ importitha. Jalla
nuZ cjenami taaZa quija nonznatha, wejtquiz
ana tira molistajo tii quijZztan. Wejrqui ana
azquichathaj niiqui, naaZ tjontjonanaqui wejt
Zawjwat zjijcnachani”.

6-7 Nekztanaqui Jesus Jiliriqui cjichit¢ha:

—]Jalla nuZ chiichitha nii anawal juez jiliriqui.
Nizaza Yooz Ejpqui niiz illzta ZofiinacZ quijanaca
azquichaquitha. Ninacaqui majifiami weenami
Yoozquinkaz mayizitha. NinacZ mayizitiquiz-
tan Yoozqui ana enenZcu ninacZ quintranaca

azquichaquitha. 8 Wejrqui cjiwcha, tsjii noo-
jiqui Yooz Ejpqui niiZ illztanacZ quija apuraZ at-
intaquitha. YooziZ tsewctan cuchanZquita Zofii
tjontan, Yoozqui ultimupan niiz illztamiZ quija
azquichaquitha. Nii tjonz tjufiquiziqui, /tii yokquiz
Zejliii Zofiinacaqui Yoozquin kuzziz Zelasaya?

YOOZQUIN MAYIZIZ PUNTU

9Tsjii Zofiinacaqui Zelattha, persun honora wayt-
ican, niZaza parti Zofiinaca ifiarcan. Jalla nii
Zofiinaczquiz tii quintu quint'ichi¢tha Jesusaqui,
tuZ cjican:

10—Pucultan Zofiinacaqui timpluquin ojkchitha,
Yoozquin mayiza. Tsjiiqui fariseo partiquiztan-
tatha. Tsjiizufiqui impuesto cobrifii Zofitacha.
1 Fariseo Zofiiqui tsijtchi mayizifiitacha, tuZ cjican:
“Yooz Tata, amquiz sparaquiZ cjiw¢ha. Wejrqui
anacha nii yekja Zofiinaca iratitqui. Ninacacha
tjafiinacaqui, niZaza ninacatha fiejonacaqui, nizaza
ninacatha adulteriuquiz ojklayfiinacaqui. NiZaza
wejrqui anatha tii impuesto cobrifii iratitqui.

12 Wejrqui pizc wilta simanquiz ayunasificha.
Nizaza tjapa weriZ cantiquiztan tsjii tunca parti
tjayificha”. 13 Jalla nii impuesto cobrifii Zofiizti
wirquin acha colzi Zelat¢cha. Ana tsewcchuc
cherzipanZ Zelatcha. Jalla nuz persun ujchiz cjen
persun tuzi ¢hajccan Zelattha. NiZaza cjichitha:
“Yooz Tatay, wejr ujchizpanttha. Wejr okznalla”.
14Jaziqui anthucaquiz cjiw¢ha. Nii impuesto co-
brifii Zofiiqui Yooz EpiZ yujcquiziqui niiZ ujquiz-
tan liwriita¢ha. NiiZ kjuya pertunta ojkchitha.
Nii fariseo Zofizti Yooz EpiZ yujcquiziqui tira
ujchizpantatha. Ana pertunta cjissicha. Persun

honora waytifii Zofiinacaqui ultimquiziqui azipanZz
cjesatha. Nizaza ultimquiziqui humilde kuzziz
Zofiinacazti honorchiz cjiskattaz cjequicha.

OCJALANACZ KUZ PUNTU

15 Tsjii nooj Zofiinacaqui JesusiZquin ocjalanaca
zjijcchitha, kjarztan lanznajo. NuZ zjijcan, Jesusiz
tjaajinta Zofiinacaqui ocjala zjijciii Zofiinaca ujzicha.
16 NuZ nonZcuqui Jesusaqui kjawzicha, tuz cjican:

—~Ocjalanaca wejtquin tjonaj cjee, ana chiiZina.
Tii ocjalanacz kuz irata jalla niZta kuzzizza Yooz
EpiZ mantita kamafichiz Zofiinacaqui. 17 Tii razu-
nazakal chiyu¢ha. Ana tii ocjalanacZ kuz irata
Yoozquin kuzzizzalaj niiqui, ana Yooz EjpZ araj-
pach watja luzasatcha.

LIWRIITA CJIS PUNTU

18 Wirufiaqui  tsjii  jiliriqui  JesusiZquiz
pewczitha, tuz cjican:

—Tjaajifii Maestro, zumat¢ha amqui. Arajpach
wajtquin wifiaya kamzjapa, ¢chjulut paasaya?

19 Nekztanaqui Jesusaqui kjaazitha, tuz cjican:

—¢Kjaztiquiztan amqui wejtquiz “zumatham”
cjeejo? AnaZz jecmi zumaqui, Yoozpankazza
zumaqui. 20 Amqui Yooz mantitanaca zizza:
“Anatha adulteriuquiz ojklayzqui. Anatha Zofiimi
conzqui. Anacha tjafi cjisqui. Anatha toscarami
chiizqui. Am maa ejpcha rispitzqui”.

21 Nekztanaqui nii jiliriqui cjichi¢ha:

—Wejrqui koltallquiztanpacha tjapa nii lii jaru
cumplificha.

22 Jalla nuZ nii Zofiz chiita nonZcu, Jesusaqui
cjichi¢ha:



SAN LUCAS 18:23 cxxii SAN LUCAS 18:30

—Tsjiillakaz pjalticha amtaqui. Tjappacha
am ¢hjultak cusasanaca tuysna. Nekztan pori-
naczquiz nii paaz ona. Jalla nuZz onanZcuqui
tsewcta arajpachquin juc’antricachum cjequitha.
Jaziqui nekztan wejttan chica ojklayiii cjesacha.

23 Nii oraqui walja ricachutatha nii Zofiiqui.
Jalla nuZ Jesusiz chiitiquiztan nonZcu, walja llac-
tazzicha. 24 Nii Zofii llaquita cherZcu, Jesusaqui
cjichi¢ha:

—Ricachunacztaqui walja ch'amatha
Yooz kamafi jiczquiz luzqui, Yooz mantita
kamafiquiz cjisjapaqui. 25 Tsjii camello cjita pajk
animalaqui ch'aman acuj cjufiquiz luzasatha.
Ricachunacztaqui tsjan ch'amatha Yooz jiczquiz
luzqui, Yooz mantita kamafiquiz cjisjapaqui.

26Jalla nii nonZcu, nonzii Zofiinacaqui cjichi¢ha:

—¢Jequit liwriita cjesajo?

27Nekztanaqui Jesusaqui cjichicha:

—7Zofiqui anaz persunpacha liwrii atasacha.
Yoozpankazza liwriifiiqui. Yoozqui jecmi liwrii
atasacha.

28 Nekztanaqui Pedruqui cjichi¢ha:

—Wejt Jiliri, wejrnacqui tjappacha ecchintha,
amtan chica ojklayzjapa.

29 Jalla nekztanaqui Jesusaqui kjaazitha, tuz
cjican:

—Weraral chiyutha. Jakzilta Zofiimi kjuya, maa
ejp, jilanaca, cullaquinaca, tjun, maatinaca, jalla
ninaca ecthaj niiqui, Yooz mantita kamafiquiz ojk-
layzjapa, 30 tii muntuquiz Zejlcan juc'anti tjaataz
cjequitha. Y niZaza arajpachquin ojkZcu, Yooztan
wiflaya cuntintu kamaquitha.

JESUSAQUINIIZ PERSUN TICZ ORA MAZZICHA

31 Nekztanaqui Jesusaqui niiZ tuncapan tjaajin-
tanaca tsjii latu kjawzitha, tuz cjican:

—]Jaziqui Jerusalén watjaz ojkla. Wejrqui
tsewctan cuchanzquita Yooz Zofittha. Tuqui-
tanpacha Yooz taku paljayfi profetanacaqui
wejt puntuquiztan mazincan cjijrchitha. Jalla
nii Jerusalén wajtquin ninacZz mazinta taku
tjappacha cumplisnaquitha. 32 Yekja wajtchiz
Zohinaczquiz intirjital cjee¢ha. Nizaza ancha
ifiartal cjeetha; arartal cjeetha. NiZaza llawziZtan
tjujtal cjeetha. 33 Nizaza wijajtal cjeetha.
Nekztanaqui contal cjeetha. Pero ticZcuqui ¢hjep
majquiztan jacatatacha.

34 Jalla nii tjaajinta Zofiinacaqui JesusiZ chi-
ita ana zinta intintazatcha, ¢hjul puntuquiztan
chiithaja, jalla nii. Nii takuqui ana intintichuc
takuztakaztatha.

ZUR ZONI CHJETINTA

35Jalla nekztanaqui Jesusaqui Jerico cjita wajt
Zcati irantattha. Jalla nuZ irantan tsjii zur Zofii
jicz latuquiz julzi Zelattha, niiqui kjaraz chjinchji-
natt¢ha onajo. 36 Walja Zofiinaca watwatfii nonZcu,
zur Zofiiqui pewczicha, tuz cjican:

—¢Kjaztiquiztan tama tama Zofiinaca watwat?

37Nekztanaqui Zofiinaca kjaazitha, tuz cjican:

—TJesusa, nii Nazaret wajtchiz Zofiiqui watéha tii
jiczquiz.

38 Jalla nii zizcu, zur Zofiiqui altu jorZtan
kjawchitha, tuz cjican:

—iJesusa, DavidZ maati, wejr okznalla! Ana wali
Zelutha.

39 Nii JesusiZ tuqui ojkfii Zofiinacaqui nii zur Zofii
ujzitha, ch'uj Zelajo. Zur Zofizti juc'anti altu
jorztan kjawchitha, tuz cjican:

—iDavidZ majch, wejr okznalla!

40 Nekztanaqui altu jorZtan chiifii nonZcu, Je-
susaqui tsijtsicha. Zur Zofii zjijqui cuchanchitha.
Zur Zofi ZcatZinZcu Jesusaqui pewczitha, tuz cji-

an:

41 —;Chjulut amta wejr paaquiya?

Nii zur Zotiqui kjaazitha, tuz cjican:

—iWeijt Jiliri, ¢hjujcquiz cjetZinalla!

42 Nekztanaqui Jesusaqui cjichit¢ha:

—Am thjujcqui cjetZztaj cjisla. AmiZ tjapa kuz
criitiquiztanaqui, ¢hjetintaméha.

43 Nii orapacha zur Zofiiqui cherfii cjissicha.
Nekztanaqui JesusiZtan chica ojklayattha,
Yoozquin honora waytican. Jalla niZta paata
cherzcu, tjapa Zofiinacaqui Yoozquin honora
waytichizakazza.

19

JESUSIZTAN ZAQUEOZTAN

17alla nekztanaqui Jerusalén wajt kjutiii ojkcan
Jesusaqui Jerico cjita watja luzzi¢ha; nekztan nii
wajt taypiquiz watchitha.

2 Nicju tsjii ricach Zofii Zelattha Zaqueo cjita.
Nii Zofiiqui impuesto cobrifiiz jiliritacha, ancha
ricachutacha. 3 NiZaza nii Zofliqui Jesusa pajz
pecattha. Kolta Zofiitacha. Jalla niZtiquiztan wac-
chi Zofiinac? taypiquiz cjen, JesusiZquin anatacha
cherchuca. 4 Nekztan Zaqueoqui tucquin Zajtzcu
tsjil sicOmoro cjita munti yawchicha, Jesusa cherz-
japa. Nii munti, jicz latuquiz Zelat¢ha, Jesusiz

watz Zcatipan. > Nii munti nuZ watcan, Jesusaqui
tsewcchuc cherzi¢ha. NuZ cherZcu cjichitha:

—Zaqueo, apura chjijwzca. Tonj tjufii am
kjuyquiz kamstantha.

6 Jalla nuz chiitiquiztan Zaqueoqui apura
chjijwzquichi¢ha. Ancha cuntintu Jesusa
risiwchitha. 7 Jalla nii cherZcu, tjappacha nii
Zofiinacaqui JesusiZ quintra chuchchitha, tuz
cjican:

—TJesusaqui nii ujchiz Zofiz kjuya kami ojkcha.

8 Jalla nekztanaqui Zaqueoqui tsijtscu, Jesusa
JilirZquiz cjichic¢ha:

—Wejt Jiliri, tii zizza. PorinacZquiz tjaa-acha
chicata wejt cusasa Zejliiinaca. NiZzaza jakzilta
zonzquiztan wejr incalltuc¢haja, jalla nii Zofizquiz
wejr tjepnacha pajkpic wiltiquiztan juc'anti.

9Nekztanaqui Jesusaqui cjichi¢ha:

—Tonj tjufii tii kjuychiz Zofiinacaqui liwriitacha,
Yooz kamafiquiz luzjapa. Tii Zofiiqui Abraham cjita
majchmaatiquiztanpacha tjonfiicha. 19 Wejrqui
tsewctan cuchanZquita Yooz Zofitcha. Wejrqui tii
muntuquiz tjonchinéha, ujchiz Zofiinaca kjawziii,
niZzaza ninaca liwrii.

PIYUNANACZQUIZ PAAZ INTIRJITA QUINTU

1 TJerusalén wajtz Zcati Zelan, Zejliii Zofiinacaqui
pinsichitha, tuz cjican: “Anzilla Yooz mantiz
tjufliqui tjonathani”. Jalla nuZ pinsitiquiztan,
niZaza nii Zejliii Zofiinaca niiZ chiita taku nonznan,
Jesusaqui tii quintu paljaychicha, 12 tuz cjican:

—Tsjii Zofi Zelatécha rispitta famillquiztan.
Nii Zofiiqui azkquin yekja wajtquin ojkchitha,
chawec jilir nombramiento tanzjapa. NuZ tanZcu

quejpzcaquicha. 13 Ima ojkcan, nii Zofiiqui
tunca niiz piyunanaca kjawzicha. Kjawzcu zapa
maynizquiz tsjii pajk valorchiz paaz intirjichicha.
Nizaza ninaczquiz cjichicha:  “Tii paaztan
negocioZ paaquicha, wejt que]psqulzcama”
14 Nii Zof7 persun wajtchiz Zofiinacaqui nii
walja chjaawjkatchicha. Jalla niZtiquiztan
niiZ wirquin tsjii cumizuna mantichi¢ha, tuz
cjeyajo: “Tii Zofii anaZ pectha u¢hum chawc jiliri
cjisjapa”. 15 NiZztami chawc jiliri nombritatacha.
Nekztan niiZ yoka quejpchitha, mantizjapa.
Niiz irantiZcuqui, kjawzii cuchanchitha niiz
paaz intirjita Zofiinaczquin, jaknuZt zapa mayni
paaztan canthaja, jalla nii zizjapa. 16 Primir
piyunaqui prisintichi¢ha, tuz cjican: “Wejt
patruna, am paaztan canchinc¢ha tunca wiltan
wiltan juc'anti”. 17 Nii chawec jiliriqui nii
piyunz honora paljaychitha, tuz cjican: “Ancha
walitha. Zuma piyunamcha amqui. Nii zkoluc
paaztan zumpacha trabajchaméha. Jaziqui
amqui jilirim cjequi¢ha, tunca watja mantifiim
cjequitha”. 18 Tsjii piyunazti prisintichizakazza,
tuZ cjican: “Wejt patruna, am paaztan canchint¢ha
pjijska wiltan wiltan juc'anti”. 19 Nii chawc
jiliriqui paljaychi¢ha, tuz cjican: “Jaziqui
jilirim cjequi¢ha. Pjijska wajtquiztan mantifiim
cjequictha”. 20 Nekztanaqui tsjii piyunazti
prisintichizakazza, tuz cjican: “Wejt patruna, tiZ
am paazqui. Tsjii pafiquiz ZcucZcu chjojchintha.
21 Amqui walja cumpliskatiii patrunamcha.
Jalla niztiquiztan am eksintha. Ricujfiamcha
ana amiZz nonztaqui. NiZaza ajzfiam¢ha ana

amiz t¢hjactaqui”. 22 Nekztanaqui nii chawc
jliriqui chiizinchi¢ha, tuZz cjican: “Ana zum
piyunamt¢ha amqui. Am persun chiita takuqui
am uj tjeeZza. Amqui zizzamtcha, wejrqui
kjanapanZlani cumpliskatiii Zofitni, jalla nii.
Ana weriZ nonztaqui ricujifichalani. Ana weriz
thjactaqui ajznifichalani. 23 NiZtiquiztanaqui,
¢kjaztiquiztanam amqui wejt paaz ana bancuquiz
majczinjo? Bancuquiz majczintiquiztan
wejrqui  paaz machtanpacha ricujtasatha,
tekz quejpzcu”. 24 Nekztanaqui nii patrun
jiliriqui parti ZofiinacZzquiz mantichitha, tuZ
cjican: “Intirjita paaz kjafizna. Nii tunca paazziz
Zofzquiz tjaa”. 25 Zoflinacaqui cjichitha: “jWejt
Jiliri! Tunca paazzizza nii Zofiiqui”. 26 Patrun
jiliriqui kjaazitha, tuz cjican: “Anthucaquiz
tii razunal cjiwtha. Jakzilta Zofit niiZ wacchi
tjaata cusasa zuma cwitatha, jalla niiZquiz
juc'anti tjaata cjequitha. NiZzaza jakzilta Zofiit
niiZ koloculla tjaata cusasa ana zuma cwitatchaja,
jalla niizquiztan asta nii zkolocullami kjafitaz
cjequitha”. 27 NiZaza nii jiliriqui mantichicha,
tuZz cjican: “Nii wejt quintra Zofiinacaqui ana wejr
pecchi¢ha ninacZ chawec jiliri cjisjapa. Jaziqui
zjijczna ticju. jZjijczcu wejt yujequiz conzna!”
Jalla nuZ mantichi¢ha nii jiliriqui.

JESUSAQUI JERUSALENQUIN LUZZICHA

28Jallanuz quint'iZcu, Jesusaqui Jerusalén watja
tira ojkchicha. 29 Betfagé cjita niZaza Betania cjita
watjanaca Zcatzincan, niZzaza Olivos cjita curulla
Zcati Zelan, jalla nekztan pucultan niiZ tjaajinta
Zofiinaca cuchanchicha, 30 tuz cjican:

—Nii nawjkta watja oka. Jalla nicju an¢hucqui
mokta aznuwathaquicha. AnaZjecminii aznuqui
yawchi. Jalla nekztanaqui moktiquiztan jwerzcu,
tekz zjijca. 31Jalla nuZ jwerZcu zjijcawc cjen cuna-
mit Zofiimiz pewcznachan, “;Kjaztiquiztan tii aznu
jwerjo?” cjicanaqui. Jalla nii puntu pewcztiquiz-
tan anthucqui kjaaznaquitcha, tuz cjican: “Jesusa
JiliriZ tii aznu pecc¢ha”.

32 Nekztanaqui nii pucultan tjaajintanacaqui
ojkchitha. JaknuZt Jesusa chiitthaja, jalla nuz
cjitacama watchi¢ha. Jalla nuZz tsjii mokta
aznu watchi¢ha. 33 Jalla nuZ jweran, nii aznuz
tuyfunacaqui pewczicha, tuz cjican:

—¢Kjaztiquiztan nii aznu jwer an¢hucjo?
34 Tjaajintanacaqui kjaazicha, tuz cjican:
—TJesusa Jiliriqui tii aznuZ pectha.

35 Nekztanaqui JesusiZzquiz  chjitchitha.
Nekztan zquitinaca jepZcu ninacaqui Jesusizquiz
yawkatchi¢ha. 36 Nii aznuquiz Jesusaz jiczquiz
okan, Zofiinacaqui zquiti chjinchitha, zquitinac
juntufi okajo chawc jiliriztakaz. 37 Olivos cjita
curulla watan, Jerusalén watja tjenzitha. Jalla
nekztanaqui tjapa niiZ tjaajinta Zofiinacaqui
altu jorztan Yooz honora wayti kallantichi¢ha.
Chipchipcan Yooz honora waytichitha, tjapa
JesusiZ paata milajrunaca cherthiz cjen. 38 NiZzaza
cjichi¢ha:

—iChawc Jiliri! {Yooz tjuuquiz tjonchi jiliri! jHon-
orchiz cjila! jArajpacha Zejlfiinaca cuntintuZz cjee!
jArajpach Yoozquin wali honorchiz cjila!

39 Jalla nuZ JesusiZquiz honora waytitiquiztan
tsjii Zejlii fariseo Zofiinacaqui paljaychitha, tuz
cjican:

—Tjaajifi Maestro, til am apziii Zofiinaca ujzna
ch'uj Zelajo.

40 Nekztan Jesusaqui kjaazicha, tuz cjican:

—Anthucaquiz cjiwtha, tii Zofiinacaz ch'uj
cjisnaquila niiqui, tii maznacamiZ altu jorZztan
chiyasatha, wejt honora waytizjapa.

41 Jerusalén watja ZcatZincan, jalla nii watja
cherZzcu, Jesusaqui nii wajtchiz ZofiinacaZz cjen
kaachitha, 42 tuz cjican:

—]Jerusalén wajtchiz Zofiinaca, tonj tjufiquiziqui
wejt puntuquiztan intintaztasaZ niiqui, zuma
cuntintuz cjitasatha. Walipankaz kamtasatha.
Anthuca kuznaca jeejskatz pecutha. Pero wejt
puntuquiztan anthucaquiztan ¢hjojztatha.
Jaziqui anthucqui Yooz zumanaca anaZz
cherasatha. 43 Wejt puntu ana intintazziz
cjen walja anawali tjufiinacaz tjonaquicha. Nii
tjuflinacquiziqui anthuca quintra Zofinacaqui
tii wajtZz tjiya tsjii pirka quintra paaquicha.
Tjapa kjuttanZz anthuca wajt muytata
quintrarionacaqui Zelaquitha. 44 NiZzaza an¢huca
wajt pirkami k'ala pajltaz cjequitha. Tii wajtchiz
Zofiinaca ocjalanacztanpacha contaZz cjequitcha.
Nizaza tjappacha k'ala pampa nonztaZz cjequitha,
anaz maz tawkitami Zelaquicha. Yoozqui
anchucaquiz tsjii liwriifii cuchanZzquichicha;
anthuczti nii liwriifiiqui ana pajchin¢huctha.
Jalla niZtiquiztan tii wataquitha. —Jalla nuz
cjichi¢ha Jesusaqui.

JESUSAQUI TIMPLU PEWZICHA

45 Jerusalén watja irantiZzcu, Jesusaqui
timpluquiz luzzitha. Timpluquiztan zawncchuc
liwj tuyfiinacami Kjayfiinacami tjirkatchitha.
46 Ninaczquiz cjichitha:

—C(Cjijrta Yooz takuqui tuz cjicha: “Wejt
kjuyaqui Yoozquin mayiziz kjuyat¢ha”. An¢huczti
tii wejt kjuya tjafii Zofiinacz kjuyaZtakaz
paachinchucéha.

47 Jalla nekztanaqui zapuru Jesusaqui
tjaajnatcha timpluquiz. Pero timplu jilirinacami
lii tjaajifii maestrunacami wajt jilirinacami,
jalla ninacazti jaknuZt Jesusa coni atas, jalla
nii kaznat¢ha. 48 Pero tjappacha nii wajtchiz
Z0fiinacaqui JesusiZ taku nonzjapa kuz tjaattha.
Jalla niZtiquiztan ana jaknuZquiztanami nii conz
puntuqui asiptiskatz atatc¢ha.

20

¢JECT JESUSIZQUIZ MANTICHI?

1 Zapuru Jesusaqui timpluquiz Zofiinaczquiz
tjaajnattha, y niZzaza liwriifii Yooz taku paljay-
attha. Jalla nuZ tjaajnan, tsjii nooj timplu jiliri-
naca, lii tjaajifii jilirinaca, wajt jilirinaca, jalla
ninacaqui Jesusizquiz macjatchi¢ha. 2 Nuz mac-
jatZcu Jesusizquiz paljaychicha:

—TJaziqui am chiyaquic¢ha. ¢Jec am mantichi tii
paazjapajo? NiZaza ¢jecjilirit am utchijiliriztakaz
cjisjapajo?

3Nekztanaqui Jesusaqui kjaazicha, tuz cjican:

—Wejrmijazic an¢hucaquiz zakal pewcznatha.
4 ¢Ject Juan mantiZquichi bautisjapajo? ¢Yoozkaya
uz Zoflinaca, ja? Kjaazna.

5 Jalla nuz chiitiquiztanaqui ninacpora ch'aasi
kallantichitha, tuz cjican:

—¢JaknuZzum cjeequi? “Yooz mantitatha”
cjican uthum kjaaznaquiz niiqui, “¢Kjaztiquiztan
ant¢huc nii Juan ana criichinthuctajo?” jalla nuz
cjechantiicni. 6 “Zofiiz mantitacha Juanqui” cjican
uthum KkjaaznaquiZz niiqui, tjapa Zofinacaqui
uthum conathani maztan ¢thjacjawi. Tii
Zofiinacaqui JuanZ puntuquiztan cjifiicha, niiqui
werarapantha Yooz taku paljayhi profetaqui,
jalla nii.

7 Nuz palt'iZcu nii jilirinacaqui kjaazitha, tuz
cjican:

—Wejrnacqui anal zizutha, jequit Juanqui
bautisajo mantiZquit¢haja, nii.

8 Nekztanaqui Jesusaqui cjichi¢ha:

—NiZaza wejrqui ana zakal maznasatha, jec
jiliriZ mantita paa-uthaja wejrqui, nii.

ANA WAL PIYUNANACA QUINTU

9 Nekztanaqui Jesusaqui Zofiinaczquiz paljayi
kallantichitha. Paljaycan tii quintu quint'ichitha,
tuZ cjican:

—Tsjii  patrun Zofiiqui uwasanac zkala
thjaczicha. Nekztan nii zkala partira tjaachi¢ha
piyunanaczquiz. Nekztanaqui azkquin ojkchitha
azk tjufii kami. 10 Uwasa ajz cujicha timpu
tjontan patrunaqui piyuna cuchanzquichitha
niiz partir zkala ricujzjapa. Nii pachpiquiz
partira langziii Zofiinacazti patrunaZ cuchanzquita

piyuna kijchcu chjatkatchi¢cha. Ana ¢hjulchiz
cuchanchitha. 11 Nekztanaqui patrunaqui wilta
tsjiiztan piyuna cuchanzquichicha. Nekztan
partir yokquiz kamiii Zofiinacaqui patrunaZz
cuchanzquita piyuna ch'aanchitha, niZaza
kijtchitha, niZaza ana t¢hjulchiz cuchanchitha
patrunzquin. 12 Nekztanaqui patrunaqui tsjiiZtan
cuchanzquichitcha. Nii partira Zofinacaqui
cuchanzquita piyuna chjojritchicha, niZaza
chjatkatchitha.

13 *NiZtami nii yokchiz patrunaqui pinsichicha,
tuz cjican: “¢;Chjulut wejr paas? Wejt k'ayi ma-
jch cuchnatha. Jalla nuZz cherZcuqui nii partira
Zofiinacaqui rispitachani”. 14 Pero partira zkala
langziii Zofiinacazti cuchanzquita majch cherzcu,
ninacpora parlassitha, tuz cjican: “Tiiqui tjap-
pacha tii irinsa tanznachani. Jaziqui ticZ conZla.
Nekztan uthum? tii zkal yokac tanznaquicha”.
15 Nuz pinsitiquiztan partira langziii Zofiinacaqui
cuchanzquita majch yok tjiya jwescu conchitha.

‘Jaziqui pewcznutha:

—Nii zkal yokchiz patrunaqui ¢chjulukat nii
Zofiinacztanac paachani? 16 Wejrqui cjiwtha.
TjonZcu zkal yokchiz patrunaqui partira langziii
Zofiinaca conaquictha. Nekztanaqui patrunaqui
niiz zkal yoka yejkZzquin tjaaznaquicha.

Jalla nuZz nii quintu nonZcu, Zofiinacaqui
cjichitha:

—iYooz munafipaqui anaj nii cjila!

17Tesusaqui ninacz kjutiii cherzcu cjichi¢ha:

—Wejt puntuquiztanaqui cjijrta Yooz takuqui
tuz cjicha:

“Kjuy pirkifiinacaqui tsjii maz tjojtchicha. Nekz-
tanaqui tjojtta mazqui isquinquiz cjissic¢ha.
Ultimquiziqui tucquin cjissi¢ha”.

18 Nii maz cjen jakziltat ujquiz tjojtsnathaja, jalla

niiqui pirasuZtakaz t'okuntaz cjequictha. NiZaza

jakziltiZz juntufi nii mazqui tjojtsnaquiZz niiqui,
pulpuztakaz t'oknaquitha.
—TJalla nuZ cjichi¢ha Jesusaqui.

TASA PACZ PUNTU
19 Jesusaqui nii quintu chiyat¢cha quintra
Zofiinacz puntu. Jalla niZtiquiztan timplu

jilirinaca, niZzaza lii tjaajifi maestrunaca,
jalla ninacaqui Jesusaqui tanz pecattha nii
orapacha. Pero parti Zejliii Zofiinaca ekscu,
ana tani atchictha. 20 Pero nii quintranacaqui
Jesusizquiz tiraZz awayt'atcha. NiZaza tsjii kjazt
awayt'ini Zofiinaca mantichitha, JesusiZtan
ojklayajo zuma Zofiiztakaz. NuZ chica ojklaycan
Jesusizquiztan ana zuma taku jwes pecattha,
uj tjojtunzjapa. Jalla nuz uj jwezanZcu nii wajt
chawec jilirzquiz intirjiz pecattha. 2! Jalla nuz
awayt'ican JesusizZquiz pewczitha tuZ cjican:

—Tjaajini Maestro, zizuZz wejrnacqui, am
werarapan t]aa]mamcha Kjaztam parti Zofiinacac
chiyaj cjee, amqui werarapankaz chiifiam¢ha
Yooz kamafi puntuqui. 22 Jaziqui tjaajznalla tii
puntuquiztan. Wejrnacqui César cjita chawc
jilirZzquiz tas paaz tjaayificha. ¢Jalla nuZ tas paaz
tjaazqui wali cjesaya, uz anaz wali cjesaj?

23 Pero nuz pewcztiquiztan nonZcu Jesusaqui
ninacz pizc kuzziz naychitha. Nekztanaqui
cjichi¢ha:

—¢Kjaztiquiztan anchucqui chawce ujquin wejr
tjojtskatz pecjo? 24 Tsjii paaz zjijca, cherzjapa.

Paaz zjijcZcu, Jesusaqui cjichi¢ha:

—Tii paazquiz jecZ yujcta? ¢Nizaza tii paazquiz
jecz tjuu cjijrtata?

Ninacaqui kjaazicha:

—César cjita jilirz yujctha, niiz tjuuzakazza.

25 Nekztanaqui Jesusaqui ninaczquiz cjichitha:

—Chjulumi jilirZta cjenaqui jilirzquiz tjaa.
Nizaza Ch]uluml Yoozta cjenaqui Yoozquiz tjaa.

26 AnaZ jecmi JesusiZquiztan ana wal taku
jwesi atasatha nii Zejlii ZofiinacZ yujcquiz cjican-
pachaqui. Jalla nuZ Jesusiz kjaaztiquiztanaqui
ninacaqui ispantichitha; ch'uju cjissicha.

ZONINACA JACATATZ PUNTU

27Wirufaqui tsjii kjaZt saduceo cjita Zofiinacaqui
JesusiZtan zali ojkchitha. Nii saduceo Zofiinacaqui
tjaajifiitacha, ticzi Zofiiqui anapan jacatatasatha,
nuz cjifiitacha. Jalla nii jacatatz puntuquiztan
Jesusizquiz paljaychicha, 28 tuZ cjican:

—Tjaajifii Maestro, Moisesaqui uthumnacalta
cjijrtkaltha, tuZz cjican: “Tsjii Zofi ticznasaZ ni-
iqui, niiZ tjun ana ocjalchiz cjesaZz niiqui, nekz-
tan nii ticzi Zofiz jilaqui naa Zew Zon tjunatan
zals waquizi¢ha, nii ticzi jilZz cuntiquiztan oc-
jala paazjapa”. 29 Jaziqui pakallak jilazullca
zelattha. Jilir jilaqui zalsicha. Nekztan ticzi¢cha
ana ocjalchiz. 30 Nekztanaqui tsjii taypir ji-
laqui Zew Zon tjunatan zalsizakazza. Nekz-
tan ticzizakazza ana ocjalchiz. 31 Nekztanaqui
yekja taypir jilaqui Zew Zon tjunatan zalsiza-
kazza. NiiZ jaru niiZ jaru naa tjunatan zalsitha

tjapa nii pakallak jilazullcanacaqui. NiZaza tjap-
pacha ticzi¢ha jilazullcanacaqui. Ana ocjala ec-
chipantha. 32 Ultimquiziqui naa maatak Zonqui
ticzincha. 33 Jaziqui Zofiinaca jacatattanaqui,
¢jakzilta jilZ tjunt cjequejo naa Zonjo? Tjappacha
nii pakallak jilazullcaqui naa Zonatan zalsi¢tha. —
Jalla nuz pewczi¢ha saduceo quintra Zofiinacaqui.

34 Jalla niZta puntuquiztanaqui Jesusaqui
kjaazitha, tuz cjican:

—Tii  muntuquiz Zejlcanaqui luctakami
maatakami zalza; niZaza maatinaca zalsjapa
tjaatha. 35 Jakziltat Yoozquin kuzzizlaj niiqui
ticziquiztan jacatatZcu, arajpach wajtquin
Zzelaquitha. Nicju Zejlcan ana zalznaquitha.
NiZaza anaz zalzmi Zelasatha. 36 Arajpachquin
Zejlcan, Zofiinacaqui anjilaztakaz cjequicha; ana
ticznasatha.  NiZaza jalla nuZ jacatattiquiz-
tanaqui Yooz Zejtfii maatinacapantha. 37 Yooz
tawk libruquiz tsjii ujsii kal quintu Zejl¢ha.
Nii quintu quint'ican Moisespachatha u¢hum
zizkatchi, Zofiinaca ticziquiztan jacatatfii, jalla nii.
Nii Yooz tawk libruquiz Moisesqui cjijrchic¢ha, tuz
cjican: “Yooz jiliriqui Abraham? Yoozza. NiZaza
Isaacz Yoozza. NiZaza JacobuZ Yoozza”. 38 Nii
Zofiinacz curpu ticziZ cjenami, Zejtcha. Yoozqui
anacha ticzi Zofiz Yoozqui. Nii¢tha Zejtiii Zofiz
Yoozqui. Tjapa Yoozquin Kkuzziz Zofinacaqui
Zejtchipan Zejltha.

39 Jalla nekztanaqui tsjii kjaz lii tjaajifii
maestrunacaqui cjichic¢ha:

—Zuma Tjaajifii Maestro, walim chiichamé¢ha.

40 Jesusiz walja zizfii zizfii chiican quintra
Zofiinacaqui eksitha iya pewczjapaqui. PanZ atip-
tata¢ha ninacaqui.

JESUSAQUI TS]II PEWCZICHA
41 Nekztanaqui Jesusaqui cjichitha:
—7Zofiinacaqui  tuz cjifiicha: “Cristucha

DavidZ Majchqui”. ¢Kjaztiquiztan nuZ cjeejo?

42-43 Davidpachatha cjichi Salmos cjita libruquiz,

tuz cjican:

“Yooz Ejpqui wejt chawjc jilirzquiz cjichic¢ha:
‘Am Kkjojch koztan am quintri Zofiinaca
t'oksnacha, jalla nii t'okscama wejt Zew
latuquiz julzi Zela amqui’ .

44 Davidpachatha CristuZz puntuquiztan “Wejt

chawjc jiliricha” cjican chiichitha. Jalla

niztiquiztan, ¢jaknuzt Cristo chawjc jiliri
cjicanpacha DavidZ majch cjesajo?

JUDIO LII TJAAJINI MAESTRUNACZ PUNTU

45 Tjapa ZofiinacaZ? nonznan, Jesusaqui niiz tjaa-
jinta Zofiinaczquiz paljaychitha, tuZ cjican:

46 —1ii tjaajifii maestrunaczquiztan cwitaza.
Ninacaqui tol zquitchiz ojklayz justasiicha, walja
honorchiz cjisjapa. Nizaza palazquiz ojklaycan
zuma rispitchiz tsaanskatz pecfiicha. NiZaza
ajcz kjuyquiz tucquin julz peciiicha. NiZaza
pjijstiquiz lujlcan ancha tucquin julZcu honorchiz
cjiskaz pecfiicha. 47 NiZzaza ninacapacha Zew
maatakZ cusasanaca tanzjapa, incall¢ha. Zofiinaca
incallzjapa Yooztan azka azka parlitazoka
cjifiicha. Yoozquin tjapa kuzziz ZofiinacaZztakaz
tjeez pectha. Jalla niZtiquiztan ninacaqui juc'ant
tsjan anawaliZ castictaZ cjequicha.

21

OFRENDA PUNTU

1 Tsjii nooj timpluquiz Zejlcan, Jesusaqui wali
jiru ricach Zofiinaca cherchicha ofrend cajquiz
paaz uchii. 2 NiZaza tsjaa poris Zew maataka
cherchitha. Naa Zewqui pizc paazalla utchificha.
37Jalla nii cherZcu Jesusaqui cjichitha:

—Tii razunal cjiwtha. Taa poris Zew Zonqui
ofrend cajquiz juc'ant jila utchificha, tjapa parti
Zofiinaczquiztan. 4 Parti Zofiinacaqui Zejtchi paaz
utchi¢ha. Naa poris Zewzti tjappacha naaza paaz
utchificha; ana iya Zejl¢ha, ¢hjeri kjayzjapa.

JUDIUZ TIMPLU PUNTU

> Yekjap Zofiinacaqui timplu puntuquiztan
parlatéha, niZzaza nii timpluquiz Zejlii c'achja
maznac puntuquiztan parlatcha, niZzaza nii
Yoozquiz ofrenda tjaata puntuquiztan parlaté¢ha.
Jalla nuZ nonZcu timplu puntuquiztan Jesusaqui
chiichi¢ha, tuz cjican:

6 —Tsjii nooj tjapa tii timplu pajltaz cjequicha.
Ana zinta tii maznaca pirkita Zelaquitcha.

TII MUNTU TUCUZINZ PUNTUQUI

7TJalla nekztanaqui Jesusizquiz pewczitha, tuz
cjican:

—Tjaajifii Maestro, ¢c¢hjulorat tii amiz chiita
wataquejo? Ima amiZ chiita takunaca watan,
¢chjulut sifalaztakaz cjequejo?

8 Nekztanaqui Jesusaqui cjichi¢ha:

—Anthucqui persunpachquiz cwitaza,
anatha incallskata. Walja Zofiinacaqui wejt
tjuu aynakcanZ tjonaquitha, tuz cjican:
“Wejrt¢cha Cristutqui”. NiZaza “Wajillaz Cristuz

tjonaquitha”. NuZ cjicanZ ojklayaqui¢ha. Jalla
nuz chiyanami anthucqui anatha criya, niZaza
anaZz ninacZtan apznaquitha. ° Chjulorat quira
zalz quintumi nizaza kichas zalz quintumi
zelathaj niiqui anthucqui wiraz ana tsucaquitha.
Nuz: watanami imaZ tii muntu tucuzinzqui
irjatZzcaquitha. Jalla niZta ana walinacatha
primiraqui watstanqui.
10TJesusaqui tira paljaychitha, tuz cjican:

—Tsjii nacionztan tsjii nacionztan
kichasaquitha nacionpora. Nacionanacquiztan
quiranaca  zalassaquicha. 11 Nizaza

pajk terremotonacaZ wataquitha, yokaZz
chjekinskatcan. Nizaza parti yokaran wali
chawc mach'a Zelaquitha. Nizaza parti yokaran
anawal cona Zelaquictha. NiZaza arajpachquin
anawali ispantichucanacaz parizaquictha, pajk
sifialaztakaz wataquitha.

12 *Pero ima tiZtanaca watcan anthucqui
tantaz cjequitha, nizaza kijchtaz cjequicha.
Nizaza ajcz kjuyquin chjichtaz cjequitha uj
jwesanzjapa. Nizaza carsilquiz chawctaz
cjequitha. NiZaza wali chawjc jilirZz yujcquin
chjichtaZz cjequitha. JallaniZztanacaz an¢hucaquiz
wataquitha, anthucaz wejtquin kuzziz cjen.
13 Jilirz yujcquiz chjichta cjen, anthucqui wejt
favoraz tjurt'aquitha. 14 Ima jilirz yujcquiz
tjurt'ican anthucqui anthuca kuzquiz ana
tantiiz waquizitha, jaknuZt tjurt'athaja, jalla
nii. 15 Tjurt'ifii chiiz oraqui weril zizfii taku
tjaajzcacha antchuca kuzquiz. Nii anthucaZz
zizfii taku chiitiquiztan anaZ jecmi antchuca
quintra kjaaziii atasacha. Inakaz cjisnaquitha.

16 Anthucqui tarasuntaZ cjequicha. Maa
ejp, jilanaca, famillanaca, mazinaca, jalla
ninaczquiztanami tarasuntaz cjequitha
anchucqui. Nekztan yekjap anthucaquiztan
contaZz cjequitha. 17 Nizaza wacchi tii
muntuquiz kamfi Zofiinacaqui anthucaquiz
chjaawjkataquitha, weriZz cjen. 18 Jalla nuZz
cjenami anaZ zinta antchuca ach charami
pertiskatta cjequitha. 19 NiZzaza sufrichizZ cjenami
jakziltat zumpacha Yoozquin tjurt'ichi cjechaja,
Yooztan wifiaya cuntintu kamaquicha.

20Jesusaqui cjichizakazza:
—]Jerusalén watja  zultatuZz  muyuntita

cjen, anthucqui  naaznaquitha, ultimu
nii watjaqui t'ezintaZ cjeekalaka, jalla
nuz cjequitha anchucqui. 21 Jalla nuz

naazcan, Judea vyokquin Zejliii Zofiinacaqui
cur kjuthi zajtcu atipz waquizicha. NiZaza
Jerusalén wajtchiz Zofiinacaqui wajtquiztan
ulanz waquizitha. Nizaza joch yokquin
Zejliii Zofiinacaqui ana wajtquin quejpsquiz
waquizitha, atipz waquizi¢cha. 22 Nii noojiqui
Yoozqui Israel Zofiinaca casticaquitha. Casticz
puntuquiztan tjapa Yooz tawk libruquiz cjijrtaqui
cumplisnaquicha. 23 jic maatakanacajay! jWawa
t'ichifii maatakanacajay! Ancha ana wali
sufraquitha. jTjapa til yokquiz Zejlfii Zofiinacajay!
Anchaz llact'azaquitha, castictaz cjequicha.
24 Zoflinacaqui quirquiz ticziz cjequitha. Yekjap
Zofiinacacazti tanZcu chjichtaz cjequitha yekja
nacionquin. Nizaza yekja wajtchiz Zofiinacaqui tii
wajtchiz Zofiinaca mantaquitha, nii yekjanacZ

timpu tucuzinZcama, niZaza Yooz munafipa
timpucama.

25 Jalla nekztanaqui tjufiquizimi jiizquizimi
warawarquizimi, jalla ninacZzquiz sifialanaca
wataquicha. NiZaza pajk kot ljojkiz kjawaquicha.
Jalla niZtiquiztan tii yokquiz Zejliii Zofiinacaqui
walja tsucchi kuzziz cjequitha, niZaza
turwayZinta kuzziz cjequitha. 26 Arajpachquin
Zejlfii kjananacami ¢hjekinskattaz cjequicha.
Jalla nii cherZzcu Zofinacaqui pinsaquicha,
tii muntu Kkjazt wataquejo, jalla nii. Tii
muntu tucuzinz tjewznaquictha. Jalla niZta
watan Zoflinacaqui tsucscukaz tismayaquicha.
27 Jalla nekztanaqui Zofiinacaqui wejr, nii
tsewtan cuchanzquita Yooz Zofi, quejpZquifii
cheraquitha. Walja kjancan wejt azi tjeeZcan tsjir
taypiquiz tjonatha. 28 Jalla niZzta anawalinaca
wati kallantan, an¢hucqui walja Yoozquin kuzziz
cjee. Achamiz wayta, tsewcchuctha cherzna.
Wajillaz ant¢huca ultim liwriiz tjufii tjonaquitha.

29 NiZaza Jesusaqui tii quintu quint'ichi¢ha tuz
cjican:

—Higo muntiquiztan naazna; t¢hjul muntimi
naazna. 30 An¢hucmi tsjii munti ch'ojfiapacha?
c'ajan tuz zizza, kjutunz timpu ZcatZincha, jalla
nii. 31 Jalla niZta irataZ tii weriZ chiitanaca
watan, anchucqui tuz zizaquitha, Yooz mantiz
tjufii Zcatzintha, jalla nii.

32 “Tii razunal cjiwcha. Ima tjapa tii tim-
puquiz kamiii ZofiinacaZ ticznan, tjapa weriz chi-
itanaca wataquitha. 33 Arajpachami yokami tu-

cuzinznaquitha. Wejt takuzti anapan? tucuzinz-
naquitha, panZ cumplisnaquitha.

34 *Anchucqui persunpachquiz cwitaza.
Anthucqui anaz turpi kuzziz cjee. Ana wali
kamz cjen, nizaza licz cjen, niZaza tii wir
cusasanaczquiz kuz tjaaz cjen, jalla nuZ cjen
Zofiinacaqui turpi kuzzizza. Ana zuma kaman
Yooz tjonz tjuili tiripintit anchuc tanaquitha
35 tsjii trampaqui tiripintitZz tanza, jalla niZta
irataZz Yoozqui tii muntuquiz ana wali kamfii
Zofiinaca tiripintit tanaquitha, casticzjapa.
36 Anthuczti listu tjaczi tjewziii cjee. Zapuru
anthucqui Yoozquiztan azziz cjisjapa mayiza,
tjapa watfii anawalinacquiztan atipzjapa, nizaza
tsewctan cuchanzquita Yooz Zofiz yujcquiz zuma
prisintizjapa.

37 Jalla nuZ tjaajinchitha Jesusaqui. Majifiqui
Jesusaqui timpluquiz tjaajnat¢ha zapuru. Ween-
qui Olivos cjita curullquin Zeli okat¢ha. 38 Tjapa
Zofinacaqui wentan timpluquiz tjonat¢ha Jesusiz
taku nonzifii.

22

JESUSA TANZ TANTIITA

1Jalla nekztanaqui ana liwaturchiz t'anta lujlz
pjijsta irantiZcattha. Nii pjijstaqui pascua cji-
tatatha. 2 Nii oraqui timplu jilirinacami lii tjaajifii
maestrunacami, “;Jaknuzt Jesusa conas?” cjican
kazzicha. Pero ninacaqui parti Zofiinaca walja
ekscu, ana coni atchic¢ha.

3 Jalla nekztanaqui Satands cjita zajraqui Ju-
das kuzquiz luzzitcha. Judasqui Iscariote cji-
tazakaztatha. Judasqui parti tuncapan illzta

Zofinaczquiztan nekztantatha. 4 Judasqui tim-
plu chawc jilirinacZtanami, timplu zultatZ jiliri-
nacztanami parli ojkchitha. NinacZtan zalZcu,
parlichitha, jaknuzt ninacz kjarquiz Jesusa intir-
jas, jalla nii. > Jalla nuZ Judas parlitiquiztan quin-
tra Zofiinacaqui ancha cuntintutatha. Paaz tjaaz
compromitchicha. 6 Jalla niZtiquiztan Judasqui
asiptichicha, “Way” cjican. Nekztanaqui tantiya
kallantichitha, jaknuZt ana tama Zofii Zelan Je-
susa intirjas, jalla nii.

SANTA CENA PAACHICHA

77Jalla nekztanaqui ana liwaturchiz t'anta lujlz
pjijstaqui irantizquichitha. Nii pjijstiquiz tsjii
uuzi wilana conspantacha, pascua pjijsta paaz-
japa. 8 Nekztanaqui Jesusaqui pucultan niiz
tjaajintanaca cuchanchicha. Pedruztan JuanZtan
ninacatacha. Ima cuchancan ninaczquiz tuz
cjichi¢ha:

—Anthucquiz oka, uthumnacaz pascua t¢hjeri
lujlzjapa, tjaczca.

9 Nekztanaqui nii pucultan tjaajintanacaqui Je-
susizquiz pewczitha, tuz cjican:

—¢Jakziquin wejrnacqui ¢hjeri tjacznaquiya?

10Tesusaqui kjaazicha, tuz cjican:

—Anthucqui watja luzcu, tsjii Zofiztan
zalaquitha kjaz luuz kuzzi. Nii Zofiz wirquiz
apznaquictha, jakziquin luzathaja, jalla nekz.
11 Jalla nekz luzcu nii kjuychiz Zofizquiz
paljayaquicha, tuz cjican: “Wejt Tjaajifii cjicha:
¢Jakziquin visitz kjuya Zejlya, wejt tjaajintanacztan
pascu thjeri lujlzjapaya?” 12 Nekztanaqui
tsewcta pisuquiz tsjii pajk kjuya tjeeznaquitha

anthucaquiz. Nii kjuya listu tjaczta cjequitha.
Jalla nekz ¢hjeri lujlz tjacznaquitha.

13]Jalla nekztanaqui nii pucultanaqui ojkchi¢ha.
Nekztan JesusiZ chiitacama watchitha. Jaziqui
nekziqui pascu thjeri kissit¢ha.

14Pascu thjerilujlz ora cjen, Jesusaqui niiz illzta
Zofiinacztan misquiz julzicha. 15 Jalla nuz julzcu
Jesusaqui ninaczquiz cjichitha:

—Wejrqui anchucatan tii pascu pjijsta ¢hjeri
lujlzjapa ancha pecchinpantha, ima ticzcan.
16 Anthucaquiz cjiwcha, anthucatan ana iya tii
pjijsta paatha, ¢hjuloracamat Yooz ultimu tjapa
mantathaja, jalla nii oracama. Nekztan tii pjijsta
wilta paa-atha.

17 Jalla nekztanaqui Jesusaqui persun kjarZtan
wasu tanzitha. Nekztan Yooz EjpZquin sparaquiZ
cjichitha. Nekztanaqui niiz illztanaczquiz
cjichi¢ha:

—Tii wasu tanZna. Anchuccama tojZcuqui
liczna. 18 Tekztan nawjkchuc wejrqui uwas
kjazquianaliya licatha, thjuloracamat Yooz tjapa
mantathaja, niicama.

197alla nii licZcuqui, Jesusaqui persun kjarztan
t'anta tanzitha. Nekztan Yooz EjpZquin sparaquiz
cjichicha. Nekztanaqui t'anta kjolzcu niiz illz-
tanaczquiz tjaachitha, tuz cjican:

—Tiitha wejt curpuZz cuntaqui. Tii wejt cur-
puqui intirjitaz cjequicha anthuca laycu. NiZaza
wejr cjufizcu, tii lujlznaquicha.

20 Nekztan ¢hjeri lujlzcu, wasu tanzicha. Nekz-
tan niiZ tuqui chiita taku irata chiichizakazza, tuz
cjican:

—Wejt ljocqui anthuca laycu tjawktaz
cjequitha. Wejt ljocZtan ew Zejtz kamafa ut'aytaz
cjequitha. Til wazuquiztan liczqui wejt ljoc
cuntiquiztantha.

21 *Wejt quintra tarasunfii Zofiiqui wejttan ch-
icapachatha tii misquiz. 22 Wejrqui tsewctan
cuchanzquita Yooz Zofitcha. Wejrqui Yooz Epiz
munafipi jaru jalla nii kamai jiczquiz okatha.
Wejt quintra tarasunifii Zofizquizzti anawaliZ cjis-
naquicha.

23 Jalla nuZ chiitiquiztan tjaajinta Zofiinacaqui
ninacpora pewcsassitha:

—¢Jequit wejrnacquiztan nii tarasuniii Zofii
cjes? —NuZ cjican ninacpora pewcsassicha.

¢JEQUIT TUCQUIN CJEEQUI?

24 Jalla niiZz wirufiaqui nii tjaajintanacaqui
ch'aassitha, ject tucquin naazi cjeequi, jalla nii.
25 Pero Jesusaqui ninaczquiz cjichi¢ha:

—Chawc jilirinacaqui persun wajtchiz Zofiinaca
mantifiicha anawal patrunaztakaz. Nizaza
nii jilirinacaqui mantita Zofiinaczquiz jilirz
honorakaz waytiskattha, “walipan paatha
tii jiliriqui”, cjican. 26 Anthuczti anaz niZta
paaz waquizicha. Antiz anthucqui tiZta paaz
waquizitha. Jakziltat tsjan chawc jilirizlaj niiqui,
tjowaztakaz cjis waquizicha. NiZzaza jakziltat
mantifiizlaj niiqui, piyunaztakaz cjis waquizitha.
27 iJect tucquin chekan Zofiejo? ¢Misquiz julziii
Zofiej chekanaqui? UZ ¢nii misquiz atintifii Zofiej,
jaa? Tii razunal cjiwcha: Misquiz julziii Zohicha
tucquin chekanaqui. Jalla nuZ cjenami wejrqui
anthucaporquiz atintifii Zofiiztakazttha.

28 ‘Anthucqui wejttan chica
Zejlchinthucpantha wejtquiz anawali watanami.
Wejtquiztan ana zarakchinchuctha. 29 Jalla
niztiquiztan wejrqui anthuc uchatha, mantifii
jilirinaca cjisjapa. JaknuZt wejt Yooz Ejpqui
mantifii jiliri cjisjapa wejr ut¢haja, jalla niZta.
30 Jalla nuZ cjen anthucqui arajpach wajtquin
wejttan chica Zelaquitha, niZzaza wejttan chica
lujlznaqui¢ha. NiZaza nekziqui wejttan chica
jlirz  sillquiz  julznaqui¢ha tuncapan Israel
t'akquiz Zoninaca pjalzjapa.

SIMON PEDRUQUI JESUSA ANA PAJNI
CHIYAQUICHA

31 Nekztan Jesusaqui cjichicha:

—Simona, Simona, tiim zizaquitha amqui.
Satanasqui am pectha, niiZz parti cjiskatzjapa.
Trigoztakaz layinz pectha, ujquiz tjojtskatzjapa.
32Simona, am laycu tjurt'izinchin¢ha ana juc'anti
upa kuzziz cjeyajo. Amqui Yoozquin tjapa kuztan
quejpZcu am jilanaca yanapaquicha tjup kuzziz
tjurt'ajo.

33 Nekztanaqui Simonaqui cjichitha:

—Weijt Jiliri, wejrqui listu¢ha amtan chica ojkz-
japa; carsilquizimi lusasac¢ha; nizaza amtan chi-
capachami ticsnasatha.

34 Jalla nuZ chiitiquiztanaqui Jesusaqui
cjichi¢ha:

—Pedro, amquiz chiyu¢ha, ima wallpaZz
kjawan, amqui wejt puntuquiztan nicaquicha.
Chjep wilta wejr ana pajfiim chiyaquicha.

JESUSIZ CHIIZINTA TAKUNACA

35Talla nekztanaqui Jesusaqui paljaychitha, tuz
cjican:

—Tuquiquiwejrquianthuc cuchanchin¢ha ana
quelzziz, niZaza ana paazziz, niZaza ana yekjat
¢hjatchiz. Jalla nuZz okan ¢anchucaquiz ¢hjulut
pjaltichiya?

Nekztanaqui ninacaqui kjaazic¢ha:

—AnaZ ¢hjulumi pjaltichitha, —cjican.

36 Nekztanaqui Jesusaqui ninaczquiz cjichi¢ha:

—Anziqui jakziltat quelzziz cjethaja, nii
quelzqui chjicha. Nizaza jakziltat paazziz
cjethaja, nii paazqui chjicha. Jakziltat ana
armichiz Zejl¢haja, persun chaquita tuyZla,
arma kjayZjapa. 37 Anthucaquiz chiyucha.
Wejt puntuquiztanaqui Yooz takuqui tuz cjitha:
“Castictaz cjequitha anawal Zofiinacztan chica”.
Wejt persunquiz cumplistantha nii cjijrta Yooz
takuqui. NiZaza tjapa cjijrta Yooz takuqui wejt
puntuquiztan cumplistantha.

38Jalla nekztanaqui ninacaqui cjichit¢ha:

—Wejt Jiliri, tekzi pizc arma Zejlc¢ha.

Jesusaqui kjaazicha:

—NuZzquizka cjila, —cjican.

JESUSAQUI YOOZ EJPZQUIN MAYIZICHICHA

39 Jalla nekztanaqui Jesusaqui ulanchitha.
Olivos cjita curullquin ojkchitha, jalla nicju
ojkfiipantacha. Tjaajinta Zofinacaqui JesusiZzquiz
apzicha. 40 Qlivos cjita curulla irantiZcu,
Jesusaqui cjichi¢ha:

—Yooz EjpZquin mayiza ana ujquiz tjojtsjapa.

41 Nekztanaqui Jesusaqui niiZz tjaajin-
tanaczquiztan Zofiiz maz thjacta, jalla nuzullquin

ojkchitha. Jalla nicju quillsicha Yooz EjpZquin
mayizizjapa. 42 Mayizican cjichit¢ha:

—Yooz Tata, amqui munaquiZ niiqui, wejr li-
wriyalla tii sufrisquiztan. Pero anal wejt kuzcama
ojkz pecutha. JaknuZz am kuz munthaja, jalla
niicama ojkz pecutha.

43Jalla nii oraqui arajpachquiztan tsjii Yooz Epiz
cuchanzquita anjilaqui jecZzquichic¢ha, Jesusa azi
tjaazjapa. 44Jesusaqui jalla nuz ancha llact'azcan,
tjapa aztan Yoozquin mayizat¢ha. Jalla nuz may-
izan ancha pjalii pjatzicha ljocztakaz ¢hjujattha
yok Kjutiii.

45Yoozquin mayiziz ZerZcu, tsijtsicha Jesusaqui.
Nekztanaqui niiZ tjaajintanaczquiz quejpchicha.
Ninaca llaquizinpantizZ tjajatcha. NuZ cjen Je-
susaqui tjajiii zalchi¢ha. 46 Jalla nekztanaqui Je-
susaqui cjichi¢ha:

—¢Anchucqui kjaztiquiztan tjaj-jo? Zaazna,
Yoozquin mayiza ana ujquiz tjojtsjapa.

JESUSA PRESO TANTA

47 Jesusaz ima parla Zerznan, walja Zofiinaca
tjonchicha. Judas cjita Zofiiqui tucquinpan
tjonchitha. Judasqui nii tuncapan illzta
Zofinacz partiquiztanta¢ha. Nekztan Jesusizquin
macjatchi¢ha chjulzjapa. 48 Jesusaqui Judasquiz
cjichi¢ha:

—Judas, ¢wejr tsjii chjulZzcum amqui tarazu-
naquiya? Wejrt¢ha Yooz cuchanzquita Zofitqui.

49 Jesusiztan Zejlfii Zofiinacaqui jalla niZta
cherZcu, pewczicha, tuZ cjican:

—Wejt Jiliri, ¢ cuchillu armiZtan tjurt'aquiya?

50 Tsjii nii tjaajintanaczquiztan timplu jilirz
piyuna ¢hjojritchi¢ha, Zew cjuiii chjajtZinchicha.
51Pero Jesusaqui cjichicha:

—Nuzquizkaz cjee. ArmiZtan ana iya
tjurt'aquicha.

Nekztanaqui nii orapacha Jesusaqui nii piyunz
cjufii lanZcu ¢hjetinchic¢ha. 52 Timplu chawc jiliri-
nacami nizaza timplu zultat? jilirinacami, niZzaza
wajt jilirinacami, jalla ninacami Jesusa preso
chjichi tjonchi¢ha. NinacZquiz paljaychi¢ha Je-
susaqui, tuz cjican:

—¢Kjaztiquiztan anc¢hucqui cuchillu armiztan,
niZzaza tufiztan tjonchint¢hucta, wejr tanzjapaya?
¢Wejrqui tjafi Zofitkaya? 53 Zapuru timpluquiz kam-
chintha ant¢hucatan chica. Nii oraqui wejr ana
kjaz cjichin¢huctha. Pero anzitha anthuca tanz
oraqui. Tii orakaz zumchiquiz kamfiinacaqui man-
tasacha.

PEDRUQUI JESUSA ANA PAJNI CHIICHICHA

54 Jalla nekztanaqui Zoflinacaqui Jesusa preso
tanchi¢cha. TanZcu timplu chawc jilirz kjuya
chjitchicha. Pedruqui azkquiztanalla apzitha.
55 Jalla nii jilirz kjuy patio taypiquiz tsjii uj lu-
minaru taazicha. Zoflinacaqui uj muytata julzi
zelatecha. NiZaza Pedruqui ninacZtan chica julzi
Zelattha. 56Jalla nuz uj kjanquiz julzi Zelan, tsjaa
piyun Zonqui Pedro Zejliii cherchin¢ha. Nekztan
naaqui cjichin¢ha:

—Tii zofiiqui nii Zofiztan chica ojklayfiitala, niiz
tiic, ¢ana jaa?

57 Pedruzti nuz cjitiquiztan nicchitha, tuz cji-
can:

—Cullaca, nii Zofii anal pajutha.

58 Jalla niiZ wirufipacha, tsjiizufi Pedro cher-
chizakazza. Jalla nuz cherZcu, cjichi¢ha:

—Amqui nii parti Zofiimla.

Nekztanaqui Pedruqui kjaazit¢ha; tuz cjican:

—Anapantha wejrqui.

59 Tsjii orquiztanaqui yekja Zofiiqui paljaychiza-
kazza, tuZ cjican:

—Ultim werara, tii Zofiiqui nii Zofiztan chica ojk-
layfiipantala. Tiiqui Galilea wajtchiz Zofiizakazla.

60Jalla nekztanaqui Pedruqui cjichi¢ha:

—]Jila, ¢thjulukam niZta chii¢hani, anal zizutha.

Jalla nuz chiyan nii orapachaqui tsjii wallpi
jora kjawchicha. 61Jalla nuz wallpi jora kjawan,
Jesusaqui Pedruz kjuthi kjutZzcu cherzquichicha.
Jalla niztiquiztan Pedruqui, Jesus JilirZz tuqui
chiita cjufizicha. Tuquiqui Jesusaqui cjichi¢ha:
“Ima wallpaz kjawan, amqui wejt puntuquiz-
tan nicaquictha. Chjep wilta wejr ana pajhim
chiyaquicha”. 62 Jalla nuz watZcu, Pedruqui
ulanchitha. Nuz ulanZcu ancha kaachicha, Jesusa
ana pajii chiizcu.

63 Jesusa itzfli Zofiinacaqui walja ifiarchicha.
NiZzaza Jesusa wijajtchitha. 64 NiZaza JesusiZ
thjujcqui chawjczinZcu yujcquiz kijtchitha, tuz
cjican:

—iTantiyalla! ¢Ject am Kkijchjo?

65Nizaza niiZ quintra ¢hjul anawalinacami chi-
ichitha, nuZ iflarchicha.

JESUSA JILIRINACZ YUJCQUIZ CHJICHTA

66 Tjufiiz tjewctanalla, tjapa judio jilirinacaqui
juntassitha, wajt jilirinacami, timplu jilirinacami,
lii tjaajifiinacami, jalla ninacami. Jalla nekztanaqui

Jesusa chawjc parliz kjuya chjitchicha. Nicju
ajczi jilirinacZzquin apantichi¢ha. Nekztan jiliri-
nacaqui niizquiz pecunchicha, tuz cjican:

67 —Jaziqui am chiya, dampanim
Cristumpanikaya?

Jesusaqui kjaazicha, tuz cjican:

—Wejrqui “jesalla” cjeZz niiqui, anaz wejr
criyaquiZz anchucqui. 68 Nizaza wejrqui
anthucaquiz pewcznaZz niiqui, anaz wejr werara
kjaazta cjeetha. NiZaza wejr anaZ cujtznaquitha
69 Wejrqui tsewctan cuchanzquita Yooz Zofit¢ha.
Tekztanpacha wejrqui tjapa azziz Yooz EjpZ Zew
latuquiz julzil cjeetha. —Jalla nuz kjaazitha
Jesusaqui.

70 Jalla nekztanaqui tjapa nii Zejlfii Zofiinacaqui
pecunchitha, tuz cjican:

—¢Am Yooz Majchimpanikaya?

Nekztan Jesusaqui kjaazitha, tuz cjican:

—Wejrpant¢ha, anthucZz pecuntha, jalla
nuzupancha.

717Jalla nekztanaqui ninacaqui cjichic¢ha:

—¢Chjul  juc'antiz  tisticu  tumpasajo?
Uthumpachala niiZ persun ata chiifii nonztaqui,
ana wali chiichitha, “Yooz Majch¢ha wejrqui”
cjican.

23

JESUSIZTAN PILATO CJITA JILIRZTAN

17alla nekztanaqui tjapa nii Zejliii jilirinacaqui
tsijtsicha. Nekztanaqui Jesusa chjitchitha Pilato
cjita jilirzquin. 2 Jalla nicju uj tjojtii kallan-
tichic¢ha, tuz cjican:

—Wejrnacqui tii Zofii wajtchintha, tii wajtchiz
Zofiinaczquiz anawaliZ aptjapcan zelat¢ha. Jalla
nuz wajtchincha. Tii Zofiizakaz cji¢ha: “Uthumqui
Roman? jilirz tasa ana tjaaz waquizi¢ha” jalla
nuz cjicha tiiqui. NiZaza cjitha, “Wejrttha Yooz
cuchanzquita Cristutqui”. NuZ cjican, cjicha, “We-
jrt¢ha chawec jiliritqui”.

3 Jalla nekztanaqui Pilato cjita jiliriqui tuz
pewczitha:

—¢Judio wajtchiz Zofiinacz chawc jilirim amya?

Nekztan Jesusaqui kjaazitha, tuZ cjican:

—TJalla nuZupantcha, am nuZ chiita, jalla nii.

4 Nekztanaqui Pilatuqui timplu chawec jiliri-
naczquiz, nizaza zejlii zofiinaczquiz cjichic¢ha:

—Anal tii Zofizquiz ¢hjul ujmi wachuéha.

5 Nii Zofiinacazti ancha ujquiz tjojtskatz
pecatcha. Jalla niZztiquiztan cjichi¢ha:

—Til Zofiqui niiZ tjaajintiZtan waljaz tjojktila
tjapa Judea yokquin Zejliii Zofiinacaqui. Primiraqui
Galilea yokquinZ niZta paattha tiiqui. Jaziqui
tekzi niztazakaz paatha.

JESUSA HERODIZQUIZ CHJICHTA

6 Jalla nuz nonZcu, Pilatuqui pewczitha, tuz
cjican:

—¢Tiiqui Galilea yokchiz Zofiikaya?

7 “Jesalla” cjican kjaaztan, Pilatuqui Herodes
cjita Galilea chawc jilirZquin nii Jesusa
cuchanchitha. Herodesqui Jerusalén wajtquiz
Zelatcha nii ora. 8Jesusa cherZcuqui Herodesaqui
ancha cuntintutatha. Walja niiZz puntuquiztan
quintunaca nonchicha. Jalla niztiquiztan
azkanaca JesusiZtan zalz pecattha. Jesusa milajru

paafii cherz pecat¢tha. 9 Herodesaqui walja
pewciii kallantichi¢ha. Pero Jesusazti ana kjaaziii
Zejlchicha. 10]alla nicju zakaz timplu jilirinacami
lii tjaajifiinacami chicapacha Zelat¢tha. Ninacaqui
walja JesusiZ quintra chiichitha, uj tjojtunzjapa.
11 Herodesaqui zultatunacztan Jesusa
iflarchicha. Burla paachitha. Zultatunacaqui
Jesusizquiz chawec jilirZ punchu tjutzitha. Jalla
nekztanaqui Herodesaqui wilta PilatuZzquin
cuchanzquichi¢tha. 12 Nii oraqui Herodestan
PilatuZztan amigo pajassitacha. NiiZ tuquiqui
quintratacha.

JESUSA PILATUZQUIN CUCHANTA

13 Jalla nekztanaqui Pilatuqui juntjapchicha
timplu jilirinacami wajt jilirinacami, niZaza
Zofiinacami. 14 JuntjapZcu, cjichicha:

—An¢hucqui wejtquiz tii Zofii zjijcchinthuctha,
tuz cjican: “Tii zofiiqui Zofiinacaz aptjapfiicha”.
Nekztanaqui  anthuca yujcquiz  tiiZquiz
pecunchinla. Jalla nuZ pecuntiquiztan tii Zofiz
ujqui ana watchinpanla, anchucaz tii Zofizquiz uj
tjojtuntiquiztanaqui. 15 Herodesaqui niZazakaz
ana thjul ujmi watchi¢ha. Jalla niZtiquiztan
wilta wejtquin cuchanZquitacha. Ziza an¢hucqui,
tii Zofiiqui anapanZ ticz waquizicha. 16 Jaziqui
cunkal casticatha, nekztanaqui cutsnacha.

17 Nii pjijstiquiz cjenaqui Pilat jiliriqui cuztu-
rumpichiztatha, tsjii pres Zofii liwrii cuts, jalla
nii. Nii cuzturumpi paafitacha Zofiinacz kuz wali
cjisjapa. 18 Jalla nuz Pilatuz chiitiquiztanaqui
tjappacha nii Zoflinacaqui kjawi kallantichitha, tuz
cjican:

—iPanz chjichla tiiqui! jAntiz Barrabas cutsla!

19 Jalla nii Barrabasqui carsilquiz chawc-
tatatha, nii wajtquin jilirz quintra Zofiinaca
aptjaptkaltha, y niZzaza Zofiz contkal¢ha.
Jalla niZtiquiztan carsilquiz chawjctatatha.
20 Pilatuqui Jesusa cuts peccan Zoflinaczquiz
wilta paljaychicha. 21 Nii Zofiinacazti juc'anti altu
jorztan kjawchicha, tuz cjican:

—iCruzquiz ch'awcznal! jCruzquiz ch’awcznal!

22 Chjep wiltiquiz Pilatuqui paljaychi¢ha tuz cji-
can.

—Tii zonii, ¢¢hjul anawali paachejo? Wejrqui tii
Zzofz uj ana wachula! jAnaZ ticz waquizic¢ha tiiqui!
iJaziqui cunkal casticatha, nekztanac cutsnachal!

23 Pero nii Zofiinacazti juc'anti kjawchitha,
“Cruzquiz ch'awczna” cjican. Timplu jilirinacami
Zzofiinacami ancha kjawchi¢ha, Pilatuz kuz
atipscama. 24 Jalla nuz Kkjawtiquiztan
Pilatuqui ninacZ kuzcama paachitha. Jesusa
cruzquiz ch'awczcajo mantichicha. 25 NiZaza
Pilatuqui Barrabas cjita Zofii cutzitha ZofinacZ
kuzcama. Nii Barrabasqui carsilquiztacha, jilirz
quintra Zofiinaca aptjaptiquiztan, niZaza Zofii
contiquiztan. Pilatuqui Jesusa intirjichi¢tha nii
Zofinacz kuzcama wali cjeyajo.

JESUSA CRUZQUIZ CHAWCTA

26 Jalla nekztanaqui zultatunacaqui Jesusa
chjitchitha, cruzquiz ch'awczjapa. Jalla nuz
chjichan tsjii Zofii tanzitha cruza tjuzjapa. Nii
zoniqui Cirene wajtchiztatha, Simona cjitatatha.
Jochquiztan tjonattha. Jalla nuZ Simona tanZcu

zultatunacaqui Jesusiz cruza tjuzzitha. Nekztan
JesusiZz wirquiz ojkkatchitha.

27 Walja Zofiinacaqui apznatcha. Walja
maatakanaca kaacan kjawcan ancha llaquita
apzicha. 28 Pero Jesusaqui maatakanacZquiz
cherZcu paljaychitha, tuz cjican:

—]Jerusalén wajtchiz maatakanaca, wejtquiztan
ana kaa. Anthuca persunjapa niZzaza anthuca
maatinaczquiztan kaa. 29 Tsjii ora tjonaquicha.
Nii oraqui Zofiinacaqui sufris cjen chiyaquitha,
“Ana majthi maatakanacaqui cuntintuz
cjequitha. NiZaza anaZ icchi maatakanacaqui
cuntintuZ cjequicha. NiZaza anaZ piz t'ichifii
maatakanacaqui cuntintuz cjequitha”. 30 Nii ora
zakaz Zofiinacaqui walja sufris cjen curunaczquiz
paljayaqui¢ha, tuZz cjican: “Wejtnac juntuii
tjojtzca”. NiZaza lumanacZquiz cjequitha,
“Wejrnacz chjojsna, tsjii tjatta cunta”. 31 Tsjii
ch'ojiii muntiquiz tiZta paaquiZz niiqui, kjof
muntiquiz juc'ant ana wali paaqui¢cha. —]Jalla
nuz paljaychitha Jesusaqui.

32 Zultatunacaqui pucultan tjafiinaca cruzquiz
ch'awczjapa chjitchicha JesusiZtan chica.
33 Calavera cjita yoka irantiZcu, Jesusa cruzquiz
ch'awcchicha. NiZzaza nii pucultan tjafiinaca
cruzquiz ch'awctazakaztacha, tsjii tjafiizti Zew
latuquiztan, tsjii tjafizti zkar latuquiztan.
34 Cruzquiz ch'awctan, Jesusaqui cjichicha:

—Yooz Tatay, tii Zoflinaca pertuna, ¢hjulut
paathaja, anaz intinticha ninacaqui.

Nii ora zultatunacaqui JesusiZ zquiti tanzjapa,
zurtiyassicha. 35 Jalla nekzi Zofiinacaqui walja

chekznattha. Jilirinacamiancha burla paachitha,
tuZ cjican:

—Tiiqui yekjanaca liwriichitha. Ultim werar
Cristumc¢halaj niiqui, YooziZ illztamé¢halaj niiqui,
persunpacha liwriyalla.

36Nizaza zultatunacaqui burla paachi¢ha. Mac-
jatZcu jar vinu tirinchic¢ha. 37 Nizaza cjichicha:

—Amqui judionacZ chawc jilirim¢halaj, niiqui,
persunpacha liwriyalla.

38 NiZaza cruzquiz Jesusiz ach juntuii litranaca
cjijrtatacha.  Chjep tawkquiztan cjijrtatatha,
griego taku, latin taku, hebreo taku. Jalla tuz
cjijrtatacha: “Tii¢cha judionacz chawc jiliriqui”.

39 Tsjii ch'awcta tjafii Zofiiqui JesusiZquiz ana
wal taku chiichicha, tuZ cjican:

—Amqui Cristumchalaj niiqui, persunpacha li-
wriyalla. NiZzaza wejrnacmiZ liwriya.

40 Tsjii ch'awecta tjafiizti nii tjafi mazquiz ujzicha,
tuz cjican:

—Amqui cruzquiz ch'awctazakazza. ;Am anam
Yooz eks, kjaztatajo? 41 Uchumqui ujquiztan
sufristancha. Cruzquiz ch'awcta cjispanz
wagquizitha. Tii Zofiizti ana ¢hjul ujchizza.

42 Nekztan nii tsjii tjafi Zofliqui JesusiZzquiz pal-
jaychicha, tuz cjican:

—TJesusa, t¢hjulorat amqui mantiz kallan-
tathaja, jalla nii ora wejr cjufiznalla.

43 Nekztanaqui Jesusaqui kjaazicha, tuz cjican:

—Weraral amquiz cjiwcha, tonjtanpacha
amqui wejttan chica cjequitha, Paraiso cjita zuma
yokquinaqui.

JESUSAQUI TICZICHA

44 Nii oraqui taypuruZ cjisnat¢tha. Tjapa nii
yokaqui zumchi cjissitha, majfiakak oracama.
45 Tjufiiqui zumchi cjissizakazza. Nizaza pajk
timplu cortina chicata wjajrzicha. 46 Jalla nekz-
tanaqui Jesusaqui altu jorZtan kjawchitha, tuz
cjican:

—Yooz Tatay, am Kkjarquiz wejt animu
cumpjiyuiha.

Jalla nuz chiiZcu, ticzitha.

47 Jalla nuz watchi cherzcu tsjii romanZz zultat
jiliriqui Yooz honora paljaychit¢ha, tuz cjican:

—iUltim  weraratakal¢ha, tiiqui ljitum
Zofiitakal¢ha! Ana ujchiztakalé¢ha.

48 NiZaza nuZ watchi cherzcu tjapa nii cherii
Zofiinacaqui ancha llaquita ojkchitha. 49 Jesusiz
mazinacami niZzaza nii Jesusa Galilea wajtquiz-
tan apzi maatakanacami azkquiztan chekzcan
quirchi¢ha. Tsijtscukaz cheksi¢ha nii watfiiqui.

JESUSIZ CURPU SIPULTURQUIZ TJATZTA

50 Tsjii zuma Zoiii Zelattha José cjita. Yooz
mantitacama kamifiitacha. Judea yokquin
Arimatea wajtchiz Zofiitacha. JudiuZz jilirinacz
partitacha. 51 Nii zuma Josequi Yooz mantiz
tjuiiz tjewshipantacha. NiZaza niiqui anatatha
Jesusa conz kuzzizqui parti jilirinacZtanaqui.
52 Nekztan PilatuZquin ojkchicha Jesusiz curpu
mayi. 53 Nekztanaqui Josequi JesusiZ curpu
cruzquiztan apakZcu tsjii wali pajk pafiuztan
capzitha. Nekztanaqui sipulturquiz tjatzi¢ha. Nii
sipulturuqui wali pajk mazquiz pjettatakal¢ha.
Anatakal¢ha yekja almami tjatta niiqui. 54 Jeejz
tjuiii ZcatZintiquiztan, Zofiinacaqui tjacznattha

jeejz tjuiiquiz Zejlzjapa. 55 Nii Galilea yokquiztan
JesusiZztan chica tjonchi maatakaqui Juzquiz
apzitha, Jesusiz sipulturu cheri, jaknuZt
tjatZztazlaja, nii cheri. 56 Jalla nekztanaqui
persun kjuya quejpzcu, zuma ulurchiz aceitenaca
nizaza tjajlinz cremanaca jalla nii tjaczitha.
Nekztanaqui jeejz tjufiquiziqui jeejzicha, judiuz
lii jaru.

24

JESUSAQUI JACATATCHICHA

1 Tumincuqui simana kalltiznan
maatakanacaqui JesusiZz sipultura ojkchi¢ha
walja wentan. Tjaczta ulurchiz aceitenaca
chjitchit¢ha, Jesusiz  curpu tjajlinzjapa.
Jalla nuz okan yekja maatakanacaqui
cumpant'ichizakazza. 2 Jalla nicju irantiZzcu
nii sipulturu pjuczta mazqui cjetZta cherzicha.
3Nekztanaqui sipulturquiz luzzicha. Pero Jesusiz
curpuqui ana wajtchi¢cha. 4 Jalla niZtiquiztan
ninacZz kuz turwayskatat¢cha. Ana jaknuZquin
zizi atchicha, ¢hjulu paachuca, jalla nii. NuZz
Zelan pucultan luctak Zofiztakaz tsijtsi cherzicha.
NinacZ zquiti walja llijjattha. MaatakanacZtan
chica cjissicha. 5> Jalla nuZz cherzcu walja
tsucchicha maatakanacaqui.  Tuzi t'okzitha.
Jalla nuz cjen pucultan luctakaZtakaz anjilaqui
chiizinchi¢ha maatakzquiz, tuZ cjican:

—cKjaztiquiztam anthucqui ticzinacporquiz
Zejtii Zofi kjurjo? 6 Anaz tekz Zejlcha niiqui.
Jacatatchitha niiqui. AnchucZ cjufizna, Galilea
yokquiz ojklayan Jesusaqui niZta mazinchipanla,

jalla nii. 7 Nicju Jesusaqui mazinchitha, “Yooz
EpiZ cuchanZzquita Zofitcha wejrqui. Ujchiz
Zzofiinacz kjarquiz intirjital cjeecha. Nizaza
cruzquiz ch'awcZcu contal cjee¢ha. Pero thjep
majquiztanaqui jacatatatha”. Jalla nuz Jesusaqui
mazinchitacha.

8 Jalla nuz chiyan maatakanacaqui
cjufizicha JesusiZ mazintanaca. 9 Jalla
nekztanaqui sipulturquiztan quejpZcu, tjappacha
quint'ichi¢ha niiZ tuncamani illzta Zofiinaczquiz,
nizaza tjapa nekz Zejlfii Zofiinaczquiz. 10 Jalla nii
quint'ifii maatakanacaqui tiZta tjuuchiztacha:
Maria Magdalenatatha, Juanatatha, JacobuZz
maatatha Mariiqui, niZaza tsjii kjaz vyekja
maatakanacatatha. Jalla ninacaqui Jesusiz illzta
Zofiinaczquiz quint'ichitha, jaknuZt watchi, jalla
nii. 11 Jalla nii maatakanacZ quint'ita anapan
criichitha Jesusiz illzta Zofiinacaqui.

—¢Chjulukat lucurataztakaz chii¢chani nii
maatakanacaqui? —jalla nuZ cjichitha Jesusiz
illzta Zofiinacaqui.

12 Jalla nuZ ana criizcumi Pedruqui ulanZcu
sipulturu cherzii zajtchicha. ColZcu sipulturu
kjuylchuc cherzitha. Nii capZta pafiunaca tsjii
latu chjojkZta Zelattha. Jalla nii cherZcu, walja
kuzquiz pinsican ojkchitha, thjulut watthaja,
jalla nii.

EMAUS CJITA WAJTQUIN OJKTA

13 Nii noojpacha pucultan JesusiZ tjaajinta
Zofinacaqui Emaus cjita watjaz okat¢cha. Emaus
watjaqui tsjii tuncaman kilometrotat¢ha Jerusalén
wajtquiztan. 14 TJiczquiz ojkcan, ninacpora

parlassat¢ha, tjapa JesusiZz puntu watchinaca,
jalla nii. 15 NuZz parlasan, Jesusapachatha
ZcatZinzquichi. Nekztan ninacztan chica
ojkchitha. 16 JesusiZtan chica ojkcanami, nii
pucultanaqui anapan pajiii cjissicha. 17 Jalla
nekztanaqui Jesusaqui ninaczquiz pewczitha,
tuZ cjican:

—]Jiczquiz ojkcan, ¢¢hjul puntu an¢hucqui par-
lasjo? ¢Kjaztiquiztan llaquita an¢huc ojkjo?

18 Tsjiizufiqui Cleofds cjitatatha. Jalla niiqui
kjaazitha, tuz cjican:

—Tjapa Zofinacaqui Jerusalén wajtquiz wajtchi
quintu zizza. Am nekz Zejlcan, ¢nii watchinaca
anam ziz, jaa?

19 Nekztanaqui Jesusaqui kjaazitha, tuz cjican:

—¢:Chjulu watchitaya?
Nekztanaqui nii pucultanaqui cjichi¢ha:
—Tii quintu Zejl¢ha. Tsjii Jesusa cjita

zoni Zelattha, Nazaret wajtchiz Zofi. Yooz
taku paljayfii profetatatha niiqui. Yooz EjpZ
yujcquizimi Zofiinacz yujcquizimi walja Yooz
aztan milajrunaca paachicha. Nizaza Yooz taku
zumapan parlichi¢ha. 20Jalla nekztanaqui u¢hum
timplu jilirinacami u¢hum wajt jilirinacami
nii Jesusa intirjichicha cruzquiz ch'awczjapa,
conzjapa. 21 Wejrnacqui cjetutha, “Niiqui
Israel wajtchiz Zofiinaca liwriyaa” cjichintatha.
NiZaza tonjtanpacha ¢hjep majtha, tizta
watchiqui. 22-23 Wejtnacaquiztan tsjii kjaz
maatakanacaqui wentan JesusiZz sipulturu
cherziii ojkchi¢ha. Jalla nekztanac “Jesusiz
curpu ana Zejlcha” cjican tjonchitha. TjonZcu

quint'ichi¢ha, tiZta.  Sipulturquin anjilanaca
chertkaltha. Anjilanacaqui cjitkal¢ha “Jesusaqui
vivo Zejtchicha” cjican. Jalla nuZ quint'itkal¢ha
maatakanacaqui. Jalla nuZ quint'itiquiztan
tsucchin¢ha wejrnacqui. 24 Jalla nii quintu
nonzcu tsjii kjaZzt wejtnaca mazinacaqui sipulturu
cherziii ojkchitha. Nii maatakaz quint'ita,
jalla niZztapacha cherzitha. Pero Jesusa ana
cherchicha.

25Jalla nekztanaqui Jesusaqui cjichicha:

—Ancha ana intintifii an¢hucqui. ¢Kjaztatajo?
jAncha ch'aman criichin¢huctha tjapa Yooz taku
paljayfii profetanacz cjijrtaqui! 26 Ima honorchiz
mantican, Cristuqui nuZ sufrispantaZ niic, ;ana
jaa?

27 Jalla nekztanaqui Jesusaqui ninaczquiz
tjaajiii kallantichitha, tjapa cjijrta Yooz takunaca
niiz puntuquiztan, jalla nii. Tjaajincan, Moisés
cjijrta libruquiztan kallantichicha. Nizaza
tjappacha Yooz taku paljayfi profetanacz
libruquiztan tjaajinchitha niiz persun
puntuquiztan.

28 Jalla nekztanaqui jakziquin ojkt¢haja, jalla
nicju irantitan, Jesusaqui tira wajtz cjichitacha.
29 Nii pucultan Zofiinacaqui JesusiZquiz rocattha,
tuZ cjican:

—Wejtnacatan Zela. Tjufii zezillaZ cjissa, joz
zumtha.

Nekztanaqui Jesusaqui ninacZtan chica tsjil
kjuyquiz Zeli luzzitha. 30 Nekztanaqui tjapa
ninacaqui misquiz julzi¢ha. NuZz julZcu Jesusaqui
t'anta tanzitha niiz KkjarZztan. Nekztanaqui
Yooz EjpZquin sparaquiZ cjichitha. Nekztan

ninaczquiz tojzicha. 3! NuZ paan nii pucultan
Zofiinacaqui Jesusa pajiiz cjissicha, ¢hjujqui
cjetzintaztakaz. Pero nii orapacha Jesusaqui
liwj katchi¢ha. 32 Nii pucultanaqui ninacpora
parlassitha, tuz cjican:

—U¢humnacatan jiczquiz okan nizaza Yooz
taku tjaajnan, uthumnaca kuzqui ancha
zint'attha. Jalla niZtataZ, ;ana jaa?

33 Jalla nekztanaqui ana tjewZcu Jerusalén
watja quejpchitha. Jalla nicju JesusiZ tuncaman
illzta Zofinacztan zalchitha, yekja mazinacZtan
juntazzi. 34 Ninacaqui cjichicha:

—Ultim werara jacatatchipantha Jesusa
Jiliriqui. Simonaqui zakaz cherchitcha.

35 Nekztanaqui nii pucultanaqui zakaz
quint'ichitha, jaknuzt jicquiz okan, ninaczquiz
watthaja, jalla nii. NiZaza jaknuZt JesusiZzquiz
pajt¢haja t'anta tojznan, nii quint'ichizakazza.

JESUSAQUI TIRIPINTIT PARIZICHICHA

36 Jalla nuz parlan, Jesusapachatha ninacz
taypiquiz tsijtsiqui. Jesusaqui ninaczquiz
tsaanchicha, tuz cjican:

—iZuma kuzziz cjee!

37 Ninacaqui ancha ispantichi cjissi¢ha, ancha
tsucchitha. Pinsichicha, “AlmaZz caa” cjican.
38 Pero Jesusaqui cjichitha:

—¢Kjaztiquiztan anchucqui tsucchinéhucta?
(Kjaztiquiztam wejt  puntuquiztan anthuca
kuzquiz turwaysita? 39 Wejt kjaraz cherzna. Wejt
kjojchaz cherzna. Wejrpachatcha. Lanzna. Chera.
Tsjii alma animuqui ana janchichizza, nizaza

ana tsjijchizza. Anthucqui chertha, wejrt¢ha
janchichizmi tsjijchizmi.

40 Jalla nuZ chiican, Jesusaqui kjaranaca kjo-
jchanaca tjeezitha. 41 Jalla nekztanaqui nii
Zejlii Zofinacaqui kuzquiz pinsichicha, “Jesusaqui
Zejl¢cha werara, ana werara”, nii. NiZtami cuntin-
tutacha. Ispantichi Zelan, Jesusaqui ninaczquiz
cjichi¢ha:

—Anthucalta ¢¢hjulut lujlzjapa Zejl?

42 Nekztanaqui JesusiZquiz tjaachitha ch'iz
canca, nizaza mazk'a. 43 Jesusaqui nii ¢hjeri
tanZcu lyjlchicha ninacaz cheran. 44 Nekztanac
cjichitha:

—Tuquiqui anthucaltan Zejlcan ant¢hucaquiz
mazinchintacha, jaknuZt wejtquiz watstan-
tazlaja, jalla nii. Jaziqui cumplispantacha
tjapa wejt puntuquiztan cjijrta Yooz takunaca.
Moisesqui wejt puntuquiztan cjijrchitha, nizaza
tuquita Yooz taku paljayfi profetanacaqui
cjijjrchizakazza wejt puntuquiztan. Nizaza
salmos cjita liwruquiz cjijrta zakaztatha wejt
puntuquiztan. Jalla nii tjapa cumplispantatha.

45 Jalla nekztanaqui Yooz taku tjaajincan
zumpacha intintiskatchic¢ha. 46 NiZzaza cjichicha:

—TJalla tuZ cjijrtatacha. Cristuqui ticspantatha.
Nizaza ¢hjep majquiztan jacatatspantatha.
47 Nekztan CristuZz mantita kamafiquiz kamcan
Zofinacaqui tjapa Kkjutfii nacionanacaran liwriifii
taku paljaystancha. Jerusalén wajtquiztan
liwriifii taku paljayi kallantistancha. Jalla
tuz cjican, paljayaquitha, “Yoozquin Kkuzziz
cjee, niZzaza kuznaca campiya, ujnaca

pertunta cjisjapa”. 48 Anchucqui jalla
niZztapacha paljayaquicha. Tisticunacatha
anchucqui. 49 Yooz Ejpqui anthucaquiz taku
compromitchicha anchuca Kkuzquiz Espiritu
Santu cuchanzjapa. Wejrqui an¢hucaquiz wajilla
cuchanzcatha nii wejt Yooz EpiZ compromitta
Espiritu Santo, jalla nii. NiZaza tii Jerusalén
wajtquizpachaz kamla, tsewctan cuchanZquita
Espiritu Santuz azi tanzcama.

JESUSA ARAJPACHQUIN CHJICHTA

50 Jalla nekztanaqui Jesusaqui ninaca
chjitchictha wajtZ tjiya, Betania cjita watjacama.
Jalla nicju kjara waytiZcu, ninaczquiz cjichi¢ha:

—Yooz Ejpqui an¢hucaquiz zuma yanapla.

517alla nuZz chiiZzcuqui, Jesusaqui ninaczquiztan
zarakchitha. Tsewcchucpacha waytiscu chjich-
tatatha. 52 Nii ecta Zofiinacaqui Jesucristuz hon-
ora paljayZcu Jerusalén cjita watja ancha cuntin-
tuz cuttizquichicha. 53 Jalla nicju ninacaqui tim-
pluquiz pan Zejlchi¢ha, Yooztajapa honora wayti-
can. Jalla nuzoj cjila. Amén.

